
RAPPORT SOMMAIRE

Présents : Messieurs Dan Biancalana, bourgmestre ; Loris Spina, René Manderscheid ; Mesdames Josiane
Di Bartolomeo-Ries et Claudia Dall’Agnol, échevins. Madame Semiray Ahmedova ; Monsieur Walter Berettini
(@ I'exception du point numéro 6 de I'ordre du jour) ; Madame Martine Bodry-Kohn ; Messieurs Bob Claude,
Alain Clement ; Madame Thessy Erpelding ; Messieurs Jean-Paul Friedrich, Jean-Paul Gangler, Vic Haas ;
Mesdames Monique Heinen, Michele Kayser-Wengler, Francoise Kemp ; Monsieur Claude Martini (a I'exception
du point numéro 6 de I'ordre du jour) et Romain Zuang (a I'exception du point numéro 7 de I'ordre du jour),

conseillers. Patrick Bausch, secrétaire communal.

Début de la séance publigue a 8.00 heures.

1 - LOCAL DE REUNION DU CONSEIL COMMUNAL
Le conseil communal marque son accord pour dési-
gner les locaux du centre culturel « Opderschmelz »
pour la tenue de la séance tenante du conseil com-
munal.

2 - CORRESPONDANCE

Monsieur René Manderscheid porte les informations
suivantes a la connaissance du conseil communal :

* en date du 31 mars 2023 a eu lieu la 11e édition
de la Journée Pacte Climat sur le site du Domaine
Thermal de Mondorf-les-Bains. Au courant de cette
conférence, la Ville de Dudelange a regu sa certifi-
cation de niveau 70,1% (des points réalisables) du
pacte Climat 2.0 ;

* la Ville de Dudelange met désormais gratuitement a
disposition des protections périodigues dans des dis-
tributeurs installés dans les toilettes publiques. Les
10 premiers distributeurs seront deployés en avril.
Au courant des mois et des années a venir, d’autres
batiments communaux ainsi que des écoles primaires
et des maisons relais seront équipés de ces distri-
buteurs.

3 - CIRCULATION

Le conseil communal approuve a I'unanimité la modi-
fication au reglement général de la circulation pour
installer un passage pour piétons dans la route de
Noertzange, a la hauteur de la maison numéro 58.

4 - PLAN D’ACTION COMMUNAL POUR L’EGALI-
TE DES GENRES 2023

Le nouveau plan d’action communal pour I'égalité des
genres 2023 pour la Ville de Dudelange est approuve
a I'unanimité. Ce plan d’'action expligue I'approche de
I’égalité des genres a la base du travail communal en
matiere d’'égalité, notamment par le service a I'éga-
lité des chances. Le plan d’action communal pour
I'égalité des genres 2023 contient 111 mesures
pour le travail d’'égalité a Dudelange. Certaines des
mesures décrivent les travaux en cours et les pro-
jets éprouvés, notamment du service pour I'égalité
des chances, mais aussi d'autres services commu-
naux ainsi que des nouveaux projets et propositions
de travail sur I'égalité des genres.

5 - FINANCES

5.1. la nouvelle convention « Logis Hotel-Restau-
rant Cottage », relative a la mise a disposition d'une
structure pour I’hébergement provisoire de deman-
deurs de protection temporaire entre I'ONA, I'HO6-
tel Cottage et la Ville de Dudelange est approuvée a
['unanimité ;

5.2. le projet définitif (plans et devis) du 21 avril
2023, établi par le service d’architecture et des
domaines, travaux neufs et le bureau BENG Archi-
tectes Associés d'Esch-sur-Alzette, pour un mon-
tant global de 17°380°'000,- €, taxes et honoraires
compris, relatif aux travaux de construction et de
réaménagement du hall « CAD/Tennis » situé au site
du Stade J-F Kennedy a Dudelange est approuvé avec
18 voix et une abstention ;

5.3. le conseil communal approuve |'acte de vente
avec Monsieur Jean Pierre Valerius et son épouse
Madame Jeanne Berchem, aux termes duquel les
époux vendent a la Ville de Dudelange un terrain, au
lieu-dit « Rue Pierre Krier », pré, contenant 12,60
ares pour le prix de 66°'150,- € ;

5.4. unanimement est décidé d’allouer un subside ex-
traordinaire de 750,- € a I'association « La Sécurité
Routiere » pour la soutenir dans ses actions.

6 - AMENAGEMENT

Unanimement, le conseil communal décide d’adopter
la proposition de modification du Plan d’Ameénage-
ment Particulier « Rue Dominique Lang » concernant
des fonds sis a Dudelange au lieu-dit « Rue Dominigue
Lang ». La modification ponctuelle du PAP a pour ob-
jectif principalement de transformer les carports
prévus en garages.

7 - COMMISSIONS

Le conseil marque son accord pour la modification sui-
vante dans la composition des commissions consul-
tatives communales : Equipe Climat — Monsieur Da-
niel Hurt remplace Monsieur Patrick Hoss.

8 - QUESTIONS

Des questions ont été soumises au college des
bourgmestre et échevins de la part de la fraction «
Déi Lénk » sur les logements dont la Ville est proprié-
taire. Il est répondu aux questions séance tenante.
La réunion se poursuit ensuite a huis clos.



GEMENGEROTSSETZUNG
VUM 28.04.2023

1. BESTEMMUNG VUM KULTUR-
ZENTRUM ,,OPDERSCHMELZ~» ALS
SPEZIELLE VERSAMMLUNGSRAUM
DIR D’'GEMENGEROTSSITZUNG
VUM 28. ABRELL 2023

DAN BIANCALANA (LSAP - BUERGERMEESCHTER):
Leéif Kolleegen a Kolleeginnen aus dem Schaffen- a Ge-
mengerot, ech géif lech proposéieren, dass mer ufan-
ken, Schéine gudde Moien an haerzlech wéllkomm hei am
Gemengerot, op enger anerer Plaz wéi op der gewinn-
ter Plaz am Stadhaus. De Gemengerot ass a senger
Kompositioun komplett - ech begréissen och eis extern
Géascht - sou dass mer eise Gemengerot kénnen ofhalen
haut hei am Centre culturel. Et ass laut den neie Be-
stémmunge vum Gesetz virgesinn, dass mir dat awer
formal mussen als Gemengerot guttheeschen an de
Fait, dass mer de Gemengerot hei ofhalen, huet jo do-
mat ze dinn, dass jo am Moment am Stadhaus a virum
Stadhaus d’'Organisatioun leeft ronderém d'Promesse
solennelle, dei de Métten stattfénnt, wou eis Servicer
zesumme mat de Servicer vun der Arméi amgaange
sinn, dat Ganzt organisatoresch a logistesch ze pre-
paréieren, dofir si mir haut hei an dofir musse mir dat
dann och an deem Sénn guttheeschen an och doriwwer
ofstémmen an dofir wollt ech froen, ob de Gemengerot
mat deem Punkt hei averstanen ass, sou dass mer de
Gemengerot hei kénnen ofhalen? Dat ass unanime, da
soen ech lech do villmools Merci.

DAN BIANCALANA (LSAP — BUERGERMEESCHTER): Da
kénne mer elo richteg starten an op de Punkt ,Korres-
pondenz” iwwergoen an do géif de René Manderscheid e
puer Wierder dozou soen.

RENE MANDERSCHEID: (LSAP - SCHAFFEN): Jo, ech
hunn do zwou Informatiounen, déi wéll ech lech net vi-
renthalen. Den 31. Méaerz war dést Joer nees zu Mon-
dorf den nationale Klimapaktdag, an ech wéll lech soen,
datt d’'Gemeng Diddeleng och do nees eng Keéier zer-
tifizéiert ginn ass. Mir leien elo bei 70,19%, Dir gesitt,
datt d’Gemeng Diddeleng hir Ustrengungen am Kader
vum Klimapakt 2.0., respektiv de Covenant of Mayors,
respektiv eisen Nohaltegkeetsmasterplang serié huelen
an datt mer all déi Mesuren, déi mer eis virhuelen, och
émsetzen. Dofir déi 70,1% an ech géif mer dann awer
erlaben, enger anerer Partei hire Slogan émzeswitchen
an ech geéif soen ,Rout wierkt”.

Dat zweet, wat ech wéll soen: An Zesummenaarbecht
mat eisem Service a I'égalité des chances hu mer déi
lescht Woch ugefaangen., eis éffentlech Toilette mat
Hygienesprodujte fir énner anerem och d’'Dammen ze
bestécken. Mir hunn ugefaangen elo am Haaptgebai
um Rez-de-chaussée beim Accueil, respektiv d’éffent-
lech Toilette am Niewegebai a mir waerten dat elo pro-

gressiv weiderféieren, respektiv de Park Mayrisch, zum
Beispill, an de Centre sportif René Hartmann, an och
an den nachste Joer a Méint waerte mer dann och all
eis Schoulen a Maison Relaisen domat ausstatten, da
weésst der Bescheed,

DAN BIANCALANA (LSAP - BUERGERMEESCHTERD):
Villmools Merci dem René Manderscheid fir déi doten
Informatiounen. Huet een eppes dozou ze soen? Ech
mengen net, da gi mer weider op d’'Circulatioun.

3. VERKEIERSREGLEMENTER

Annerungen am allgemenge Verkéiersreglement -
Reegelung vun der Néderzengerstrooss (CR164)

DAN BIANCALANA (LSAP - BUERGERMEESCHTER):
Elo komme mer zu eise Verkeéiersreglementer an do ginn
ech dem Claudia Dall’Agnol d'Wuert.

CLAUDIA DALLAGNOL (LSAP — SCHAFFIN): Merci Har
Buergermeeschter an Dir Dammen an Dir Haren aus
dem Schaffen- a Gemengerot, eng Rei Awunner an
Awunnerinnen aus der Naerzengerstrooss sinn op eis
duerkomm an hu gefrot fir bei hinnen en Zebrastraifen
ze maachen. Eis Servicer hunn do Récksprooch mat
eise Kolleege vu Ponts et Chausseées geholl fir ze ku-
cken, wou eng ideal Plaz wier a wou mer dann och den
Accord kriten, an zwar ass dat elo op der Héicht vum
Haus Nummer 58, do wou et eriwwer geet an d’'Soi-
belkaul. Deen Zebrastraife gétt natierlech och konform
gemaach zu de Recommandatioune vun der ADAPT, dat
heescht, datt all déi Leit mat engem Rollstull oder enger
Poussette oder och déi Leit, déi net esou gt gesinn, hei
gutt iwwer d'Strooss kommen. Dann nach eng Zousa-
zinformatioun am Kader vum Reamenagement vun der
Butschebuerger Strooss. Do waert dann och en Ze-
brastraife kommen op der Héicht vun der Rue Ribesch-
pont — Rue de la Chapelle an d’'N&erzenger Strooss. Ech
mengen, dat wier et zu deem klenge Punkt vu menger
Sait. De Pit Demuth ass haut net hei, dofir hu mer de
Steven Schaack vum Service Circulation hei, wann also
nach Froen dozou sinn, dann ass eise Service vertrue-
den, Merci.

DAN BIANCALANA (LSAP - BUERGERMEESCHTERD:
Villmools Merci, Claudia Dall’Agnol, sinn nach Froen do-
zou? Har Martini.

CLAUDE MARTINI (CSV): Villmools Merci, et ass och
ganz flott, datt deen Zebrastraifen elo dohinner kénnt.
No Récksprooch mat e puer Leit, déi direkt do wun-
nen, do hunn ech eraushéieren, datt der vill e bésse



gezweifelt hunn, wat d’Sécherheet vun deem Zebras-
traifen ugeet, dat heescht, datt dat de Leit vlait géing
eng falsch Sécherheet ginn, virun den Autoen, déi vun
énnen eropkommen. Ech wollt dee Message just eng
Keéier kuerz weiderginn. Ech perséinlech sinn och frou,
datt deen Zebrastraife waert dohinner kommen a waert
och sécherlech dovunner profitéieren, awer et ass wou-
er, datt, wann en Zebrastraifen do ass, da ginn d’'Leit
gischter um Zebrastraifen iwwer d’'Strooss. Gétt ier-
gendeppes do virdru gemaach fir d’Autofuerer ze sen-
sibiliséieren, fir nach besser opzepassen a méi lues ze
fueren? Well dat ass eng Plaz wou ee vun ausserhalb
der Uertschaft an d’'Uertschaft erakénnt a vill Leit hunn
do leider Gottes e schweéiere Fouss um Gaspedall, wat
kénne mer do maachen, fir dat e bésselchen ofzebrem-
sen, fir datt do méi lues gefuer gétt? VIait déi Tafel,
déi d’Geschwindegkeet ugétt, éischter setzen? Ass do
iergendeppes ugeduecht? Merci.

DAN BIANCALANA (LSAP - BUERGERMEESCHTER):
Merci Har Martini, weider Froen dozou? Madamm Hei-
nen.

MONIQUE HEINEN (DEI GRENG): Merci fir d’Wuert, Har
Buergermeeschter, ech war mer dat och ukucken, den
Tréttoir ass schonns ofgesenkt, mee den Zebrastraifen
ass nach net gemaach. Ech hu mer déi selwecht Fro
och gestallt, well dat awer e béssen - also, dat ass elo
net direkt eng Kéier, mee d’'Siicht ass awer net esou
gutt wann een do vun Naerzeng eropkénnt, do kommen
se oft schéi gerannt an ech hu mech wierklech gefrot ob
et net besser wier fir do eng Luucht ze maachen, wou
een drécke ka fir eriwwerzegoen. An dann ass et jo och
esou, do ass jo elo och guer naischt virgesi fir de Vélo.
Bon, d’Kanner kénne jo um Tréttoir fueren, déi waerten
dann och dovunner profitéieren, fir dann do eriwwer ze
fueren. An op dar anerer Sait, do ass esou e klenge
Wee, 0 ass esouguer eng Ramp, wou ee mam VEélo ka
weiderfueren a Richtung dee Feldwee, deen hanne beim
Laboratoire erauskénnt. Et wier viait gutt, do och emol
e klengt Schéld ze maachen, dass déi Méiglechkeet be-
steet. Ech fuere jo och vill mam Vélo, mee ech wosst
emol guer net, datt déi Ramp besteet an et ass am
Fong geholl e bésse schued an dat keint ee vlait e bésse
mei visibel maachen, dass do awer eng Méiglechkeet
besteet, fir do mam Veélo erofzefueren. Merci

DAN BIANCALANA (LSAP - BUERGERMEESCHTERD:
Merci Madamm Heinen, gétt et nach weider Stellung-
namen? Dat schéngt net de Fall ze sinn.

CLAUDIA DALLAGNOL (LSAP — SCHAFFIN): Merci fir Ar
Kommentaren. Den Har Martini huet gesot, et hatten
him Leit aus der Strooss gesot, si wieren net iwwer-
zeegt, ob deen Zebrastraife gutt wier. Bon, wéi gesot,
déi Strooss ass laang an déi Leit, déi op eis duerkomm
sinn, fir den Zebrastraifen ze kréien, waren anschei-
nend anerer weéi déi, mat deenen Dir geschwat hutt.
Ech hunn och am Virfeld, dat er hu misse kucke mat
der Ponts et Chaussées, wou mer dee kéinte maachen,
wou déi ideal Plaz wier. Dat doten ass eben déi, déi sech
erausgeschielt huet, wou mer och den Accord kriten.
Dir hutt gefrot ob e sécher ass, bon, mir hu schonns
eng Blénkluucht déi op dar Plaz, déi uweist, datt een an
d’Stad erakénnt an datt ee soll mat 50km fueren. Vill

meéi, mengen ech, kénne mer awer net maachen. Ech
widderhuelen dat, wat ech émmer soen: Mir kénnen
d’'Leit net erzéien, dat eenzegt wat d’Leit erzitt, ass
wann d'Police méi dacks do steet an se musse bezu-
elen. Dat ass dat wat bei deene meeschte Leit zumin-
dest mol wierkt, leider awer nach net bei jidderengem.

Dann, d’Madamm Heinen huet gefrot, dat do e Schéld
hikénnt fir z'informéieren, datt do d'Vélosramp erof-
geet, dat schreift de Steven Schaack sech op an da
maache mir dat. An dat anert, mir hu bewosst keng Veé-
lostraverse dohinner gemaach an dat hu mer och Vélo
Diddeleng schonns erklaert, déi am Service Circulation
ugeruff haten. Dir hutt richteg gesot, Kanner énner
zéng Joer kénne weider iwwer den Tréttoir fueren an
um Zebrastraifen iwwer d’Strooss fueren, dat ass kon-
form zum Code de la route. D’'Vélosfuerer komme vis-a-
vis vun B63-65 Route de Noertzange aus der Soibelkaul,
dat ass beim Haische vun der Ponts et Chaussées, an
do géife mer dann eng Vélosflucht maachen, da brauch
keen sech iwwer dee schmuele Wee laanscht d’Hecken
an d’'Feld ze quetschen. Mir mussen allerdéngs nach
Récksprooch mat der Ponts et Chausées halen, fir
gewuer ze ginn ob mer dofir eng Permission de voirie
brauchen a wa mer eng brauchen, da froe mer déi un, a
wa mer keng brauchen, da maache mer dat direkt. An
den Zebrastraifen ass effektiv nach net gezeechent well
mer dat nach an de Gemengerot geholl hunn. Da kénnen
eis Servicer dat méi spéit zeechnen, déi nachst Woch.

MONIQUE HEINEN (DEI GRENG): Jo, ech hunn awer och
proposeéiert gehat, firwat war net ugeduecht ginn, eng
rout Luucht do ze maachen, wou ee kann drécken, well
zum Beispill an der Kalerstrooss, do ass jo och elo eng
Luucht fir de Foussganger an ech fannen, dat do awer
d’Siicht nach besser ass wéi op dar doter Plaz.

CLAUDIA DALLAGNOL (LSAP — SCHAFFIN): Also, ech
ginn dervun aus, datt dat schonns ugeduecht ginn ass,
mee datt mer dat net esou gestatt kruten. Ech weess
net ob de Steven Schaack elo méi dozou weess? Wann
net, da froe mer dat nach eng Kéier no.

STEVEN SCHAACK (SERVICE CIRCULATION): Elo net di-
rekt dozou, mee si maachen dat ongaren, datt wann
een an eng Uertschaft erakénnt, direkt eng rout Luucht
do installéiert ass, dat bremst dann direkt de Verkeier
fir si aus. Deen Zebrastraifen ass jo accordéiert ginn
énnert gewésse Konditiounen, datt och d’Siichtverhalt-
nisser gi sinn, wann d’Leit regulédr géife fueren, mam
Auto ebe mat 50km, do huet een e Siichtverhaltnis vun
ongeféier 50-60 Meter an et gesait een den Zebras-
traife vu béide Saiten. D'Hecke ginn och nach e béssen
zeréck geschnidden op dar Plaz virum Zebrastraifen, fir
datt d’'Siichtverhaltnisser besser ginn ewéi dat wat se
elo am Moment sinn.

DAN BIANCALANA (LSAP - BUERGERMEESCHTER):
Nach weider Froen dozou? Dat ass net de Fall, da pro-
poseéieren ech, datt mir zum Vott iwwerginn: Wien ass
mat désem Verkéiersreglement averstanen? Dat ass
unanime. Da soen ech lech Merci.



4. APPROBATIOUN VUM NEIE
KOMMUNALEN AKTIOUNSPLANG
FIR D’GLAICHSTELLUNG VUN DE
GESCHLECHTER 2023 (PACE)

DAN BIANCALANA (LSAP - BUERGERMEESCHTERD:
A bei désem Punkt geet et ém de kommunalen Akti-
ounsplang fir d'Glaichstellung vun de Geschlechter an
do géif ech hei eisem zoustannege Schéaffen, dem René
Manderscheid, d’'Wuert ginn.

RENE MANDERSCHEID (LSAP-SCHAFFEN): Merci, Har
Buergermeeschter. Jo, Dir wésst, dass mer jo d'lescht
Woch en informelle Gemengerot zu deem Thema haten,
wou eise Service lech och alles erklaert huet, wat zu
deem Thema néideg ass. Ech wéll awer nach eng Kéier
rappeléieren, dass dee lokalen Aktiounsplang keen Zou-
fallsprodukt ass, dass dat d’Aarbecht vu ronn zwan-
zeg Joer lokaler Glaichstellungsaarbecht ass, an ech
géif mer erlaben am Telegrammstil déi wichtegst Eck-
daten nach eng Kéier ze erénneren. Dat heescht, mir
hunn 2008 am November ugefaangen dermat, dass
mer d’'Charte d'européenne de I'égalité des femmes et
hommes dans la vie locale énnerschriwwen hunn, an déi
beinhalt och, dass dann d’Gemeng muss e lokalen Akti-
ounsplang op d’'Bee setzen.

Mir sinn 2008 als Pilotprojet gestart mat engem Audit
,Beruf und Familie”, wou mer och zertifizéiert gi sinn,
respektiv mir hunn dee weidergefouert a mir sinn och
2012 fir eng familliebewosst Personalpolitik am Audit
,Beruf und Familie” ausgezeechent ginn. Duerno hu mer
dann am November 2012 de lokalen Aktiounsplang am
Gemengerot  virgestallt mat 55 Mesuren. Mir sinn
dann och Member gi vun der Charte de la diversiteé Lét-
zebuerg am September 2013. Duerno hu mer dann och
am Kader vum Programme Action positive vum Ministe-
re a I'égalité des chances am Joer 2014 déi Aarbechte
weidergefouert. Am Joer 2015 si mer dann am Kader
vum Projet national de la promotion de la diversité au
Luxembourg och baigetrueden an hunn och dorunner
geschafft. An elo zum Schluss am Juli 2021 hu mer jo
eis als Gemeng Diddeleng, als Zone de liberté pour les
personnes LGBTIQ-Plus deklaréiert.

Dat sinn alles Mesuren, alles Aarbechten, déi och an
eisen neie Plang agefloss sinn an ech géif da proposéie-
ren, weéi d’'lescht Keéier, dass d’Annabelle Laborier-Saff-
ran eis dann eng Kéier kuerz duerch dee Programm
féiert an dann herno nach fir Ar Froen zur Verfigung
steet. Merci

ANNABELLE LABORIER-SAFFRAN (CHANCEGLAICH-
HEETSSERVICE): Jo, Merci, den Aktiounsplang ass am
Fong e Kader ronderém d’Aarbecht vum Service a I'éga-
lité des chances. Dése Service gétt et zanter Dezember
2003 a mir schaffe mat achtzeg Wochestonne mat dréai
Persounen. Mir hunn eis Bliroen am Annex vum Hétel de
Ville an deen neien Aktiounsplang ass am Fong esou eng
Neidefinitioun vun deem wat mer schaffen, well sech
awer an deenen 20 Joer munches verannert huet a
puncto Approche vun der Aarbecht a mer och nach eng
Keier wollte redefinéieren, wat eis Haaptentwecklungs-

punkte fir déi nachst Zait sollte sinn. Also, de kommu-
nalen Aktiounsplang, dee gétt publizéiert a Form vun
enger Broschir, wou et Erklarungen zu der Approche
vun der Glaichstellungsaarbecht gétt, wou d’'Haaptent-
weécklungspunkten dra beschriwwe sinn a wou et och
Recommandatioune fir all Persoun gétt, déi selwer e
Baitrag ka leeschten zur Glaichstellung am Alldag. Do-
zou gétt et dann nach e PAC-Dokument, wou méi am
Detail 111 Mesuren ausformuléiert sinn. Dat sinn zum
groussen Deel Mesuren, déi schonn an Aarbecht sinn
oder déi d’'Aarbecht beschreiwen, déi de Chancéglaich-
heetsservice mécht, zesumme mat anere Servicer.

Deelweis sinn et och Mesuren, déi aner Servicer ém-
setzen, an da si 45 Mesuren dovunner am Fong nei
Virschléi, nei Usatz, déi do derbai kommen oder déi
ausgefouert solle ginn, fir eis Aarbecht einfach nach ze
erweideren an nach anescht, jo, méi wait ze bréngen.
D’Evaluatioun vun deem kommunalen Aktiounsplang, déi
waert alljoers gemaach ginn, an zwar émmer och am Ze-
summenhang mam Budget a mat der Programmplanung
vun deem Joer duerno. Et ass bei eis relativ schwéier,
elo op laang Siicht am Viraus ze soen, wéi eng Mesure
genau weini waert realiséiert ginn, well mer fir bal all
Mesure mat engem anere Partner zesummeschaffen,
also entweder engem anere Gemengeservice oder méi
souguer oder och mat externe Partner an et émmer e
béssen dovunner ofhankt, wéi déi funktionéieren a wei
deenen hir Programmer ausgesinn, sou dass mer wierk-
lech vu Joer zu Joer waerte kucken, wéi enge Mesuren,
besonnesch vun deenen neien, mer op de Leescht hue-
len, déi aner lafen eben weider wéi gewinnten en neien
Aktiounsplang wier da fir 2030 geplangt.

Wat ass elo meéi nei un deem Plang? Dat ass einfach
d’Konzept vun der Glaichstellung vun de Geschlechter,
mat deem mer an Téschenzait schaffen. Dat huet sech
weiderentweéckelt vun der Glaichstellung vu Fraen a
Manner, hin zur Glaichstellung vun de Geschlechter, wou
mer ebe fir all d’Ménsche wéllen opmaachen, och wés-
send, dass een haut vu méi Geschlechter wéi némmen
deenen zwee Geschlechter - Fra a Mann - schwéatzt.
Dat heescht, et geet hei ém d’Geschlechtsidentitéit
vun alle Ménschen, et geet ém d’sexuell an d’roman-
tesch Orientéierung, ém de Geschlechtsausdrock an
ém kierperlech Geschlechtsmerkmaler opgrond vun
deenen all d'Leit sollen glaichgestallt, ugeholl an och
behandelt ginn an och déi nammlecht Méiglechkeeten
an eiser Gesellschaft hunn, fir matzemaachen, fir sech
perseinlech weiderzeentwéckelen. Eis Aarbechtsappro-
che huet verschidde Grondprinzippien, mat deenen se
am Fong wierkt, dat ass d’Promotioun vun der Glaich-
stellung.



Et heescht wierklech ze weisen, wat ass Glaichstellung
an an deene verschiddene Liewensaspekter, wéi spillt
dat do an wat muss do gi sinn, fir dass wierklech eng
Glaichstellung gelieft ka ginn, fir dass och verstane gétt,
dass et wierklech e Grondprinzip ass a praktesch allem,
wat am alldeegleche Liewen ofleeft an dass een an alle
Beraicher och émmer mol muss hikucken a gesinn, wéi
Geschlecht ka wierken a wat mer kénne maachen, fir
eben ze énnerstétzen, dass all Ménsch déi nammlecht
Meéiglechkeeten huet.

Dann ass et Antidiskriminéierungsaarbecht, well na-
tierlech gétt et nach émmer bestoend Onglaichheeten.
Mir hunn e gesetzleche Kader hei zu Létzebuerg, dee
relativ gutt ass, mee dat heescht awer nach net, dass
et an der Praxis ukomm ass, dass d’'Glaichstellung
wierklech gelieft gétt, an do geet et drém, festzestel-
len, wou sinn esou Onglaichheeten, wat ka gemaach
ginn, fir déi ze léisen, fir se ofzebauen, fir se ze vermei-
den an Zukunft an och vill Leit do virdrun ze schatzen.
Do schwatzen ech esouwuel vun direkten Diskriminéie-
runge wéi indirekten, mee virun allem och strukturellen
Diskrimingéierungen, wat nach e bésse méi nei ass, dass
een do wierklech versicht, erauszefannen, wou déi leien
a weéi een do kann agraifen.Dat ass dacks vill méi subtil.

Dann, d’'Promotioun vun der sozialer Gesondheet ass en
Thema, wat eisem Service besonnesch um Haerz lait,
well mer eng sozialpsychologesch Approche fir d’'Gla-
ichstellungsaarbecht hunn. Sozial Gesondheet ass am
Fong en Zousaz zur kierperlecher an zur psychescher
Gesondheet, wou et nadmlech drém geet, wéi gutt e
Ménsch a soziale Kontexter zu sech selwer steet an
och sech selwer kann ausliewen a wéi gutt een a Be-
zéiunge mat anere Ménsche ass. Well mer sozial Wiese
sinn a sozial Bezéiunge brauchen, fir gutt ze liewen, ass
also Bezéiungskompetenz do och e Schléssel, grad esou
weéi d'Selbstgefill an de Selbstwaert vun enger Persoun.
Dat heescht, mir denken, wa mer dat férderen, dann
huelen doduerch och d’Diskriminéierungstendenze vun
de Ménschen of, dat heescht, et huet een et net esou
néideg, sech geéint anerer ze profiléieren, fir sech gutt
ze spieren, andeems een anerer erofmécht oder diskri-
minegiert, an et kann een einfach och méi fir sech selwer
astoen an seng Positioun am Liewe gefestegt hunn an
esou och besser dat liewen, wéi een sech selwer spiert.

An deem Ganze geet et natierlech drém, d’'Solidaritéit
ze férderen, Glaichstellung ass eng Saach, mir kénnen
als Service villes proposéieren, mee mir kénnen net
d’'Glaichstellung am Alldag fir jidderee realiséieren. Dat
ass wierklech eppes, wat d’'Leit énnerenee musse maa-
chen. An et geet hei och dréms, dass déi Leit, déi privi-
legéiert sinn, déi vuin de bestoende Muechtstrukturen
an eiser Gesellschaft profitéieren bis elo, dat kénne ge-
sinn an unerkennen an och gesinn, dass si déi sinn, déi
Kraaft an Energie iwwereg hatten, fir anere Leit ze hél-
lefen., warend déi leit, déi souwisou scho vulnerabel sinn
an énner Onglaichheeten an Diskriminéierungen leiden,
dass si deene kéinten héllefen, amplaz dass een d'Ver-
antwortung émmer bei déi Geschiedegt schiibt a seet,
déi missten sech do kémmeren, zu hirem ze kommen.

Dann d’Intersektionalitéit ass dobai wichteg, dat
heescht, dass d'Glaichstellung nach mat villen aneren

Diskriminéierungsmotiver zesummefalt an dass multipel
Diskriminéierungen émsou méi komplex sinn, dass se vill
méi schweéier nach ze detektéieren an och ze léise sinn,
well eeben, zum Beispill, Frae mat Behénnerung ginn
anescht diskriminéiert weéi Fraen un sech. Schwaarz
Frae ginn anescht diskriminéiert wéi waiss Fraen, well
dat einfach an de Muechtsstrukture vun eiser Gesell-
schaft lait. Dass mer do méi hikucken an dofir striewe
mer och wierklech méi Zesummenaarbechten nach mat
Spezialisten a Fachstellen aus anere Beraicher un. An
dann ass d’Interkulturalitéit natierlech e grousst The-
ma hei zu Diddeleng. Mir sinn eng Cité interculturelle,
dat heescht, datt een och wierklech versicht, en Dia-
log téschent alle Leit, déi mat énnerschiddlechen Han-
nergrénn en Zesummekommen ze férderen, fir och do
eng Entente ze fannen an och ee vun deem aneren ze
léieren, wat d’Méiglechkeeten och fir Glaichstellung ze
liewe sinn. A mir verstinn Interkulturalitéit esouwuel als
d'Hierkonft vun enger Persoun, mee et gétt do awer
och vill Dimensiounen, et ass net nemmen d’Nationali-
téit oder d’'Hautfaarf, d’ethnesch Originn, déi spillc, ma
et ass och de Milieu, aus deem ee kénnt, d'Traditioune
vun enger Famill, et kann och d’Reliousitéit dobai mat-
spillen, also et ass och e ganz villdimensionaalt Konzept,
mat deem mer do versiche mussen émzegoen.

Voila. Wéi elo eis Glaichstellungsaarbecht versicht en
Impakt ze hunn, dat ass och duerch drai verschidden Di-
mensiounen. Dat heescht, et geet éischtens ém d’'Be-
wosstmaachen an d’Sensibiliséierung. Mir wéllen also
matdeelen, wat gétt et fir Themen an deem Beraich
a wat gétt et fir Problematiken, mee och wat gétt et
fir Chancen, fir doduerch d’Eegen- a Matverantwortung
vun all Persoun ze aktivéieren. Da wélle mer méi am kon-
kreete Kompetenze verméttelen an och d’Leit empowe-
ren, fir eebe selwer handlungsfaeg ze sinn, fir fir sech
selwer anzestoen oder och fir aktiv d’Glaichstellung ze
férderen. An e weidere Punkt ass dann d’'Kohasioun an
d’'Solidaritéit, wou et eeben drém geet, dass een och
zesummen dru schafft, eppes ze erreechen, an och
eeben een deem aneren ze héllefen fir d’Glaichstellung
eeben ze realiséieren am Alldag. Do geet et ém d’'Géi-
gesaiteg- an d’'Gemeinsamverantwortung dann, déi mer
dofir alleguerten hunn.

Et gétt elo an deem Aktiounsplang 4 Haaptentwé-
cklungspunkten, déi mer erausgegraff hunn aus deene
ganze Mesuren, wou mer soen, dat si wierklech wichteg
Themen, déi eis an deenen nachste Jore solle beglee-
den, déi mer am Fong esou den Haaptakzent wélle lee-
én oder wou mer besonnesch wéllen drop uechten. Dat
ass engersaits d’'Bekanntheet vum Chancéglaichheets-
service. Mir stellen émmer rém fest, dass, obwuel et
de Service elo schonn zwanzeg Joer, mir begéinen ém-
mer nees Leit, déi soen: Oh, gétt et esou e Service hei?
Oder:_ Wat maacht Dir dann? Oder och aner Iddien hu
vun deem wat mer maachen wéi dat wat mer wierklech
maachen, an dofir ass et Emmer nach wichteg, einfach
ze erklaren, wat eise Service ass, wat eis Aarbecht
ass, wat mer kénnen ubidden, dass mer Informatiounen
dozou gi, wat Glaichstellungsaarbecht ass a wéi jidde-
reen dovu kann en Notzen zéien. Dat heescht mir wéllen
och, &, no bei de Bierger.innen schaffen, mir weéllen nach
meéi drop hiweisen, mir weéllen en neie Flyer erausbrén-
gen, Hiwaisschélder, dass mer eng LGBTIQ-Plus-frénd-



lech Gemeng sinn, an de Gemenge-Servicer ubréngen,
well dat staark och iwwert d’'Symbolik funktionéiert,
dass d’Leit erkennen, hei sinn ech sécher an hei kann
ech si wéi ech sinn an da Raum an Zait fir Dialog ganz
vill schafen och, well mer einfach mierken, wa mir am
Service Saachen entwéckelen an net lauschteren, wat
d'Leit soen, si mer heiansdo wait fort, well mir ganz
vill an deem Doman denken an och mat ganz komplexen
Terminologien, zum Beispill, handelen. Mir misste méi no
bei d’'Leit kommen, fir wierklech dat accessibel ze maa-
chen, wat mer eigentlech wéllen erreechen.

Dann, d’'Glaichstellung als Aktualitéitsthema, also an
deenen zwanzeg Joer huet sech ganz kloer gesell-
schaftlech eng Entwécklung erginn, dass vill méi vu
Glaichstellungsthemen an Aspekter geschwat gétt, en
public, och op de soziale Medien ass do wierklech ganz
vill, wat gedeelt gétt dozou an dat huet natierlech och
émmer Downsides, dass eebe vill Hallewésse verbreet
gétt, vill falsch Informatioune, vill, émm, ongénschteg
Interpretatioune vun Informatiounen verbreet ginn, déi
Leit einfach och notzen, fir hir Muechtstellung an der
Gesellschaft am Fong ze festegen amplaz fir d'Glaich-
stellung anzetrieden. An do ass et ganz wichteg, dass
mer weider thematesch Informatioune ginn an och
Campagné maachen. Dir wésst, dass eist Joer émmer
esou verschidde Stéchdatumer huet, un deene mer eis
Programmatioun orientéieren, dat ass de Weltfraen-
dag, an der Zwéschenzait maache mer och émmer ep-
pes zum Weltmannerdag, da gétt et hei de Pride Month
fir d’LGBTIQ-Plus-Rechter z'énnerstétzen, da gétt et
d’Orange Week géint Gewalt géint Fraen a Meedercher,
dat sinn esou Stéchpunkten, wou mer natierlech ém-
mer derzou schaffen an dotéschent siche mer nach
aner Themen, fir aner Campagnen ze maachen.

Bei de Campagnen ass och wierklech net émmer ném-
men online sinn an net némmen iwwer Flyer mat QR-Co-
dé waerte gemaach ginn, well mer denken, dass et awer
och e groussen Deel vum Public gétt, déi den Acces net
hunn an dass mer dann och op analog Méiglechkeete
weéllen zeréckgraifen an dofir en Infoblat oder eng Mi-
ni-Ausstellung ze maachen, fir déi Informatiounen och
un d’Leit ze bréngen. Mir entweéckele ganz vill selwer,
Atelieren a Methoden, a wéllen dat och, déi Methoden,
déi mer entwéckelen oder déi QOutilen, déi een do kann
notzen, och Emmer zouganglech maache fir aner Saa-
chen, fir aner Leit, fir aner Workshoppen, dass aner
Leit dat weider kénnen notzen. Mir halen dat net énner
Verschloss bei eis, well mer fannen, mir missten dat
och weiderginn, wat am Fong gutt Moyene sinn, déi mir
fonnt hunn. Do gehéiert zum Beispill eis Zaitlinnsspill
derbai, wat mer elo waerte méi professionell opzéien, fir
et da wierklech kénnen ze verléinen, wou et drém geet,
am Fong d’historesch Entwécklung zu Létzebuerg vun
der Glaichstellung kénnen kennenzeléieren.

Dann, nei a verstaerkt Kooperatiounen, et entstinn och
émmer meéi Servicer a verschiddenen Themeberaicher,
déi sech och ém Glaichstellung kémmeren a mat deene
siche mer natierlech och verstaerkt Kooperatiounen,
well mir och net vun all Aspekt den Expert sinn, et sinn
der einfach ze vill an do bitt et sech un, da Kooperatiou-
nen anzegoen. Zwee weider Themen nach, d'Glaichstel-
lung, Glaichstellung als gemeinsam Aufgab, mir stelle

fest, dass et @émmer rém d’Attitud gétt, dofir hu mer jo
e Service, déi kénnen dat jo da maachen, a mir kénnen
eeben net alles maachen, well et hankt u jidderengem
selwer an och intern an der Gemeng ass et an all Ser-
vice, an all Persoun hir Aufgab, d’'Glaichstellung an der
Zesummenaarbecht an och an den Offeren, déi d'Ge-
meng meécht, wierklech matzedroen. An dofir hu mer
intern eng Rei Mesuré virgesinn, dei relativ substanziell
sinn. Dat heescht, mir wéllen zum Beispill Analysen iw-
wer eis Personalstruktur elo eng Kéier maachen an da
kucken, wat kénne mer mat Astellungen nach maachen,
fir d'Diversitéit wierklech ofzesécheren an eise Servicer.
Mir weélle Formatiounen afeieren, déi verflicht sinn, virun
allem fir FUhrungspersonal, zum Beispill zu Sozialkom-
petenzen an Genderkompetenzen, mee och am Diversi-
ty Management, an da wélle mer nach méi ausbauen an
och méi un d’Leit bréngen am Fong, eis Berodung zur
Emsetzung vun der Glaichstellung an deene verschidde-
nen Aarbechtsberaicher Mir sinn e Service-Ressource
fir aner Servicer an et sinn der nach weéineg, déi op eis
zeréckgraifen, fir ze soen, hei mir hunn do en Thema
oder mir wéilte gar eng Kéier kucken, wat mir nach kén-
ne maachen, an dass mer dat eeben nach verstaerken.

An dann ass nach e Punkt, deen natierlech weiderhi
wichteg ass, dat ass d'Berodung, d’'Berodung vu Leit,
engersaits, déi sech fir Glaichstellung wéllen aset-
zen, anerersdits fir Leit, déi sech opgrond vun hirem
Geschlecht diskriminéiert oder benodeelegt fillen an
dass mer déi och nach eng Kéier stéerken. Dass mer
d nach eng Keéier kloer maachen, fir wat een sech kann
un eis wenden, an dass mer och eis nach méi ausriich-
ten op de Besoin vu vldicht Jugendlechen, déi nach op
der Sich och no hire eegener Identitéit e bésse sinn, fir
do kénnen ze énnerstétzen an, speziell och fir LGBTIQ
Plus-Persounen, eis Berodungsoffer wierklech explizitt
opzemaachen, well et do weéineg Berodungsoffer och
am ganze Land eigentlech bis elo gétt. An dann ass do
wichteg de Peer-to-Peer-Austausch, dat heescht mir
well Raim kreéieren, wou Leit, déi anlech Thematiken
hunn, sech énnerenee kénnen austauschen, well einfach
dat Solidaritéit férdert, den Austausch mat Leit, déi
engem anlech sinn, déi férdert och einfach e Wuelbe-
fannen an eben och, dass een eege Léisunge ka gene-
réieren, déi bei ee selwer passen an dofir ass et eis
wichteg, do Safe-spacen ze kreéieren, wou mer Grup-
penaarbecht maachen.

An dann natierlech d’Praventioun am Beraich vun der
sozialer Gesondheet, also weider dorun ze schaffen,
dass Kanner a Jugendlecher schonn an hirem Selbst-
bewosstsinn kénne geférdert ginn a gestaerkt ginn
an dass och d’'Bezéiungskompetenz weider ausgebaut
gétt, souwuel bei eisem Personal wéi awer och bei der
Populatioun, dass mer do Offere maachen, wou een sech
kann drop aloossen, wat kann ech selwer maachen, fir
meng sozial Gesondheet eebe weider ze staerken. Voila.
Dat ass also a Kuerzfaassung de kommunalen Aktioun-
splang 2023 vun der Stad Diddeleng fir d’Glaichstellung
vun de Geschlechter

DAN BIANCALANA (LSAP - BUERGERMEESCHTER):
Ech weilt dem Annabel Laborier-Saffran Merci soen, fir
déi dote Presentatioun an nach eng Keéier Erklarungen,
wat eisen kommunalen Aktiounsplang ugeet.



WEll de René Manderscheid nach eppes baifligen? Neen,
dann ass d’'Diskussioun op, da kénnen déi verschidde
Fraktiounen natierlech Stellung dozou huelen, wann se
weéllen. Madame Kaysenr.

MICHELE KAYSER-WENGLER (CSV): Jo, Merci Har Bu-
ergermeeschter. Annabelle, e grousst Luef un Dech
an un Deng ganz Mannschaft. Du has eis, in extenso,
schonn dain, de kommunalen Aktiounsplang virgestallt.

Dat war immens léierraich, mir hu vill Terminologie nei
kennegeléiert an dat weist am Fong och, wéi wichteg
et ass, emmer erém nozehaken, och fir e Public, entre
guillemets, un peu plus averti, soe mer mol esou, ass et
awer émmer erém interessant, ze kucken, och wéi déi
ganz Diskussioun sech weiderentweéckelt an ,il y a du
pain sur la planche” ee vun Dengem Haaptwierder huet
gesot, mir haken do nach no, mir verstaerken eis Akti-
vitéiten. Dat heescht, dat ass net ginn. Wann een eng
Kéier weess, Glaichstellung ass am Fong e Grondprinzip,
dann ass dat net eng Selbstverstandlechkeet an dofir
ee grousse Merci dir an dengen, &, Mataarbechterin-
nen, dir mat eng super Aarbecht. An ech denken, dass
et wichteg ass, eebe virun allem och déi Visibilitéit, wat
s Du gesot hues, dat ass eppes, wou Dir vlaicht nach
musst e béssen nohaken, och um kommunale Plang.

Et si vill Leit, déi net wéssen, dass si och vu bausse
kénnen un lech eruntrieden, ech mengen, wat och eebe
flott ass, dat ass, dass Dir Eémmer bei all deenen Aktiou-
nen - Du hues et nach gesot - sief et Orange Week oder
Mannerdag, Fraendag, dass Dir do och matschafft, fir
Ar Visibilitéit ze verbesseren. Dat ass eppes, wat ganz
luewenswaert ass an ech denken och, d’Leit soen ém-
mer, oh Flyeren, Flyeren, mee heiansdo brauch een e
Flyer fir eppes an der Hand ze hunn, fir dann elo eng Kéi-
er nozekucken, hei lauschter, do ass esou ee Service.
An, wann ech kucken, wéi Dir lech entweéckelt hutt an
deene Joren, also, de René Manderscheid huet et ge-
sot, sait 2003 oder Du hues et gesot, hu mer e ,Ser-
vice a I'égalité des chances” - esou huet et deemools
geheescht - a wann ech elo kucken, Egalité des genres,
dat ass jo och schonn eng Entwécklung, déi iwwert déi
Jore komm ass.

Wat och net ze negligéieren ass a virun allem, wat ech
interessant fonnt hunn, dat ass déi Diversitéit vun Arer
Aarbecht. Et geet net néEmmen ém Gendering, et geet
awer och ganz vill ém Sensibilitéit zu aneren Themen.
Mir haten, et ass virdru gesot ginn, och déi Resolu-
tioun ugeholl, 2021, dass mer d’'Stad Diddeleng eng
Fraiheetszon sinn fir LGBTIQI Plus Persounen. Unanime
ass dat hei ugeholl ginn an ech denken, dat ass eng
Selbstverstandlechkeet, fir dei Leit hei bannen, mee dat
ass net iwwerall op der Welt selbstverstandlech an och
déi Entwécklungen, déi een an anere Lanner gesait, dat
ass emmer nach dramatesch. Ech hat deemools drop
higewisen, weéi et a Polen dee Moment ganz, ganz enk
gi war, wou eng riets, konservativ Partei, d’'PiS-Partei,
Zonen ausgewisen huet, Stied, déi eng LGBTIQI-frai Zon
waren. Dat sinn dramatesch Entweécklungen. 2020 war
dat an do vlaicht awer just eng Kéier kuerz nozehaken,
dass eng Sensibilitéit awer net némmen hei bei eis ass,
mee awer och européesch gesinn, dass mer eis allegu-
erte fir déi Glaichstellungswaerter asetzen. Dunn huet
d’EU och reagéiert an och verschidde Subsiden, u Polen

notamment, ech schwatzen hei vu Polen, zeréckgezunn,
well se eeben déi Anti-LGBTQI Plus Resolutioun ugeholl
hunn an dat huet och gewierkt. Do si ganz vill Stied a
Gemengen, déi doropshin hir LGBTQI-frai Zonen erém
zeréckgeholl hunn, dat heescht, do ass awer schonn ep-
pes geschitt. Mat Drock geschitt eppes, dat ass leider
esou, mee, dat ass eppes, wat awer wichteg ass, dass
een émmer muss derhannert bleiwen an émmer muss
sensibel bleiwen, wéi d’Diskriminatiounen op verschid-
denen Ebenen ebe sinn. Voila. Ech wollt hei just soen,
wat mer immens opgefall hat, also wat mech touchéiert
huet, dat ass och virun allem och déi Promotioun vun
der sozialer Gesondheet, dass Dir do och en immense
Waert drop leet, dass Dir de Selbstwaert staerkt vu
betraffene Persounen, déi diskriminéiert ginn.

Wat ech, wat mer guer net esou bewosst war, dat war
deen Term vun der Intersektionalitéit, vun der Diskrimi-
natioun, et ass wéi s Du gesot hues, dass dat vill méi
eng komplex Situatioun ass, dass zum Beispill eng Fra
diskriminéiert gétt, zum Beispill eng behénnert Fra, am
Fong en duebele Risk huet fir diskriminéiert ze ginn, eng
behénnert, faarweg Fra, nach erém en anere Risk huet,
ech mengen, dat ass eppes wat een sech mol muss be-
wosst maachen, weéi komplex déi ganz Situatioun ass an
ech fannen, dat ass flott wéi’ s Du eis dat e bésselche
erkldert hues, wéi dat funktionéiert. E ganz wichtege
Punkt fannen ech d’Interkulturalitéit hei zu Diddeleng
haaptsachlech. Mir si wierklech eng Stad, wou an deene
leschte Joren eng immens Migratioun ass an wann s de
duerch Diddeleng gees, mir hu wierklech ganz vill Kul-
turen, déi hei zesumme kommen, vill Nationalitéiten a
wat richteg ass an dat steet och am Artikel 57 vun Are
Moossnamen, wat wichteg ass, dat do ganz vill Leit aus
Lanner kommen, déi eng komplett aner Perceptioun vun
der Glaichstellung hunn. Ech schwatze elo notamment
vun der Fra, ech gesinn dat och a mengem Alldag, an do
fannen ech et flott, dass Dir do drageschriwwen hutt,
en ,Angebot fir zugewanderte Frauen”. Dat, denken
ech, ass och ganz wichteg, dass ee mat deene Fraen
och schafft, dass mir aner eng aner Perceptioun hunn
vun deem, wat eng Fra daerf.

Ech mierken et ganz konkreet a menger Praxis. Ech
hunn, weéi elo mat Corona an esou weider, war et ém-
mer némme sou, dass wann eng Fra mat engem Puppel-
che komm ass, an et huet Emmer némmen een daerfe
mat dragoen, dann huet de Mann gesot ,Hatt kann net
schwatzen, ech gi mat eran”, an da war et oft esou,
ma dee Mann, deen huet dee Puppelchen nach ni aus-
gedoen, dee war total iwwerfuerdert mat engem Neige-
buerenen, dann huet en d’Fra awer erakomme gelooss
an dann ass hien erém erausgaangen an dann ass en
ém d’'Bezuele gaangen, wat ganz interessant ass, ém
d’'Rechnung bezuelen. Déi Fraen, déi hu kee Geld, déi
Frae kréie keng Bancomatskaart, naischt, déi wéssen
de Code net, dat sinn alles Saachen, da so mir émmer,
Dir hutt och d’'Recht, Aert Geld ze hunn an Dir hutt och
d’'Recht, hei ze schwatzen an do ass ganz ganz vill ,pain
sur la planche”, do musse mer nach ganz vill schaffen,
dat ass kee schlechte Weéllen, mee déi Leit kommen aus
engem anere Kulturkrees einfach an déi Fraen waren
dann och émmer e bésse genéiert, mee ech hu gesot
gehat, hei ass dat esou, jiddwereen ass d’'selwecht.



Da musse mer och kucken, dass mer awer mat deene
Fraen och vlaicht schaffen, well dat sinn och d’'Mamme
vun deene Kanner, do ass et dann och erém wichteg,
dass do net d’Kanner och déi klassesch Rolleverdeelung
iwwerhuelen, de Mann ass de Chef an d’Fra ass énner-
geuerdent, do ass nach ganz vill Aarbecht, an dat ass
eppes wat sécher ganz wichteg ass, och an de Schou-
len, fir an déi Richtung sech weider z'entweéckelen.

Wat och ganz interessant ass, dat ass, mir haten den
Gender-Pay-Gap, dee kennt jiddereen, vum Auserneen-
drifte vun de Paien téschent Manner a Fraen, a wat
ganz interessant ass, Dir hutt dat och hei erwaant am
Artikel 25, den Gender-Care-Gap, och dat ass och ep-
pes wat een awer émmer erém mierkt, dass do och
nach ganz vill Aarbecht ass, a mir haten dat och scho
beim Audit ,,Beruf und Familie” gesot gehat, och an der
gemeng muss een do nach e béssen Aarbecht maachen,
fir dass d'Manner och hire Congé parental huelen, de
Congé familial huelen, dass sech och méi ém d’Kanner
gekémmert gétt, do ass och nach sécher eng Sensibi-
liséierungsaarbecht wichteg. Wat och interessant ass,
dat ass dass Ar Aarbecht och sech op aner Ebenen
ausweit, zum Beispill och, wat ganz interessant ass,
dass Dir schreift, dass ee muss zum Beispill, wa Ver-
sammlunge sinn an der Gemeng, Mehrsprachigkeit der
Veranstaltung, leicht verstandliche Sprache, do muss
een och kucken, och do kann eng gewéssen Diskrimina-
tioun kommen, wann s de net verstees, ém wat et geet
an déi leicht verstandliche Sprache, dat ass eppes, wat
ganz, ganz wichteg ass, och fir eng Inklusioun vu Leit,
déi eeben net esou faeg sinn, sech gutt auszedrécken
oder vlaicht och Léierproblemer hunn oder Analphabe-
tismus, dat gétt et och nach bei eis, dat si Saachen,
déi och ganz wichteg sinn, dass een do nawell émmer
nohakt.

Wat hunn ech mer nach hei opgeschriwwen. Et steet
och hei, dass mer eng gender-neutral Toilette weéllen
opriichten, dat ass och alles ganz schéin a gutt, mee
do muss een natierlech eng Sensibiliséierungsaarbecht
maachen, hei, well dat ass och eppes, wat net jiddwe-
ree versteet, gell. Also, do muss een dann awer kucken,
dass een dat awer och esou mécht, dass een, dass een
d’Leit net widder de Kapp steéisst, dat ass och wichteg,
et muss een dat och respektéieren, dass d’'Leit awer
vlait sech onwuel fillen, wann awer déi zwee Geschlech-
ter an déi selwecht Toilette ginn, dat ass eppes, Vlait e
klengen Detail, mee dat ass awer eppes, wou een awer
och da muss eng gutt Sensibiliséierungsaarbecht maa-
chen. Ganz wichteg oder och gutt hunn ech fonnt, dass
mer eis och am Personalmanagement intern Prozedure
welle gi fir Belastegungsfall an intern Prozeduren, fir
Hate Speech, och grad haut am Zaitalter vun de soziale
Medien ass dat jo eppes, wat och ganz, ganz wichteg
ass, dass mer do och drop aginn an och dat sensibili-
séieren an och den Artikel 70 fannen ech ganz inter-
essant, geschlechtersensibel a geschlechterdivers Ein-
stellungspolitik an ech hunn - dat gouf mer zougedroen
- dass zum Beispill de LIST, wann deen eng Ausschrei-
wung meécht, dee schreift dat explizitt och dran, ech
zitéieren ,LIST is an equal opportunity employer and is
committed to hiring and retaining diverse personnel.
We value all applicants and will consider all competent
candidates for employment without regard to national

origin, race, colour, gender, sexual orientation, gender
identity, marital status, religion, age or disability.” Dat
ass e klenge Saz, mee dat ass awer eppes, wat ganz
wichteg ass.

Ech menge, mir hunn elo och héieren, dass verschidde
Leit, dat ass och duerch d’'Medie gaangen, op e Poste
postuléiert hunn, soe mer mol, colored people, an déi
sinn et ugeholl ginn an dann hunn se déi selwecht De-
mande gemaach mat enger waisser Foto an da kruten
se déi Plazen. Dat ass keng Geschichten, dat ass ein-
fach hautzudaags leider nach Emmer eng Tatsaach. Ma
schwatzen och natierlech vun dar selwechter Proble-
matik, wann s de eng Wunneng wélls ulounen, ech men-
gen mir haten doriwwer och scho rieds, wéi schweéier
et ass, Bierger, déi net europdesch ausgesinn, an eng
Wunneng ze verméttelen, dat sinn och Tatsaache, wou
een och sécher muss nach e bésse schaffen. Wéi ge-
sot, il y a du pain sur la planche. Villmools Merci fir Aert
Engagement, fir Ar divers Approchen och zu verschid-
denen Themen, vun Diskriminatioun a bon courage an,
Wei gesot, mir énnerstétzen dat hei natierlech honnert
Prozent a villmools Merci fir Ar valoréiser Aarbecht.

DAN BIANCALANA (LSAP - BUERGERMEESCHTERD:
Merci Madamm Kaiser, sinn nach weider Stellungna-
men?

MONIQUE HEINEN - DEI GRENG) : Merci fir d’Wuert.
Merci dem Service a |'égalité des chances, mir schléis-
sen eis deem Luef vun der Madamm Kaiser un, an och
Merci fir d’Explikatiounen am informellen Gemengerot.

Fir déi Gréng war an ass d’'Genderglaichstellung e wich-
tegt an zentraalt Thema a mir begréissen ausdrécklech
deen neien Aktiounsplang. Menger Virgangerin, der
Madamm Colette Kutten, waren d’Glaichheet téscht
Fraen a Manner, d’'Bekampfe vu Stereotyppen, ém-
mer e grousst Uleies. Si war Mathegrénnerin vum CID
Femmes an ass och nach émmer aktiv an och Member
vum Conseil national des femmes. Si huet hiert Enga-
gement an hiert Wésse warend laange Joren an der
Diddelenger Chancéglaichheetskommissioun mat abru-
echt, a mir denken, wa mir haut en engagéierten a kom-
petente Chancégladichheetsservice hunn, an déi esou
eng virbildlech Aarbecht maachen, ass dat awer och e
béssen hire Verdéngscht an ech schéissen de Ball elo
mol zeréck: Gréng wierkt dann och an der Oppositioun.

D’Madamm Annabelle Laborier-Saffran huet den uecht-
zéngten Abréll eppes Interessantes gesot, wat mer
hanke bliwwen ass an si huet et haut och nach eng Kéi-
er gesot, dass et dréms geet, och déi méi staark Mén-
schen, déi méi privilegiéiert Ménschen, déi sech kénnen
engagéieren, fir Schwaachen ze héllefen, Schwaachen,
déi Diskriminéierungen an Ongerechtegkeeten erliewen,
fir grad déi och ze encourageieren an ze énnerstétzen.
Déi Gréng begréissen ausdrécklech déi 111 Moossna-
men. Eis aktuell Vertriederin an der Chancéglaichheets-
kommissioun huet de Plang genee analyséiert an si huet
och Froe schonn eraginn an déi goufe berlcksichtegt.

Merci dofir Mir hunn eis haut e puer Moossnamen er-
ausgepickt, besonnesch d’'Nummer 30 gefalt eis ganz
gutt, dat huet den Har Manderscheid hei jo och schonn
elo de Moie gesot, déi gratis Periodeproduiten op éf-
fentleche Plazen a besonnesch och an de Schoulen,



an de Grondschoulen, an d’Maison Relais, ass dat och
wichteg, fir och deen Tabuthema ze briechen.

Dann, d’'Madamm Kaiser huet et och elo scho gesot,
d’Nummer 25, d’'Sensibiliséierung fir den Gender-Care-
Gap, hei geet et ém déi Aarbecht, déi net esou siichtbar
ass, net bezuelt gétt a gréisstendeels - dat ass awer
haut och nach émmer esou, et muss ee leider soen - vu
Frae gemaach gétt, ndamlech sech ém d’Kanner an den
Haushalt ze kémmeren, am Beruffsliewen zeréckzetrie-
den, hallefdaags ze schaffen, a wann d'Kanner aus dem
Haus sinn, dat gétt och heiansdo vergiess, sech ém
d’Elteren ze kémmeren, well d’'Leit ginn haut émmer méi
al an da ginn se fleegebedierfteg an da kuckt een dann
no deenen oft, wat och ganz oft zaitintensiv ass. Den
Nummer 40 ass och nei, dat ass d’'Sensibiliséierung bei
de Sportsverainer an, jo, ech weess net u wat et lait,
mee ech perséinlech fannen et e bésse schued, datt
den F91 keng Dammenekipp huet a mir hoffen, dass vla-
it déi Mesure 40 do vldicht e bésse kann den F91 en-
courageéieren, vlait dann och mol eng Dammenekipp hei
zu Diddeleng ze hunn. Nei sinn och d'Mesuren 64 bis 69
betreffend d'Personalmanagement, dat fanne mir och
ganz wichteg an dat énnersteet jo dann och dem Schéaf-
ferot. Voila, dat ass vun eiser Sait. Mir stémmen deen
Aktiounsplang ganz gare mat.

DAN BIANCALANA (LSAP - BUERGERMEESCHTERD:
Merci Madamm Heinen, D’'Wuert geet un d’'Madamm
Erpelding.

THESSY ERPELDING (DEI LENK): Jo, Merci fir d’Wuert,
also ech ka mech eigentlech némme menge Virriedne-
rinnen uschléissen an ech wéll dann och net alles wid-
derhuelen. Villmools Merci nach eng Kéier fir d’Presen-
tatioun. Ech konnt leider net am informelle Gemengerot
derbai sinn, dat ass dann awer flott, dass ech elo nach
eng Keéier alles detailléiert kritt hunn. Ech hat de Plang,
ech konnt e kucken. Villmools Merci och dem Service an
all deene Leit, déi dorunner geschafft hunn, well wann
een esou en Dokument liest, da mengt een, jo, et ass
e bésse geschriwwen, dat sinn e puer Saiten, ma do
stécht eng onheemlech Aarbecht dran. Ech selwer hu jo
och an esou engem Service eng kuerz Zait an enger an-
erer Gemeng geschafft an ech hunn dann och matkritt,
wat do alles hannendru stécht un Zait an Aarbecht fir
all déi Mesuren do auszeschaffen an och auszebauen
deelweis.

D’Annabelle huet eis dat ganz gutt erklaert, ém wat et
geet, och déi verschidde Kapitelen. Et ass wierklech un
immens villes geduecht ginn an och u Saachen, déi ee
villdicht net esou direkt mat deem Sujet a Verbindung
bréngt. Ech mengen och d’'Michele Kayser ass op do
op verschidde Saachen agaangen. Den Titel, deen een
op der éischter Sait gesait vun deem Dokument ,Eng
Welt, eng Ménschheet”, eigentlech seet dat alles oder
misst et alles soen, an awer si mer leider ganz oft,
wait ewech dovunner, et héiert een am Kontext vun de
verschiddene Geschlechter an och der sexueller Astel-
lung, oft Aussoen, Bemierkungen, Witzer, déi awer vla-
icht net émmer onbedéngt vu schlechtem WEélle sinn. Et
huet deelweis mat Ignoranz ze dinn, dass d’Leit net méi
weéssen, sech net mam Thema beschaftegen, et huet
och mat eiser Erzéiung ze dinn. Ech mengen, mir sinn

haut op engem Punkt, wou mer virun 20-30 Joer sé-
cher nach net waren a nach méi wait zeréck an et ass
net émmer de béise WEellen, ma et ass awer wichteg,
dass een d’Leit opmierksam drop mécht an se sensi-
biliséiert an och informéiert, wou mer dru sinn a wat
wierklech eng richteg Chancéglaichheet ass.

Ech mengen, et ass net einfach ee Wuert an et muss
émmer rém thematiséiert ginn, et muss énner d’Leit
bruecht ginn, et muss sensibiliséiert ginn, et ass na-
ischt, wou een eng Keéier esou en Dokument schreift
oder eng Broschiur verdeelt an, voila, da war et dat.
Ech mengen, dat ass och dat, wat d’Annabelle jo och
gesot huet.

An désem Plang si ganz vill Aktiounen, nei Aktiounen op-
gezillt, awer och Aktiounen, déi et scho méi laang gétt,
Aktiounen, déi weidergefouert ginn oder déi rém nei lan-
céiert ginn, ech ginn elo net an all Detail do an, mee et
gesait een awer, dass dat en Thema ass an och dat ass
gesot ginn, dee Service gétt et schonns 20 Joer laang,
dat ass also elo net nei hei zu Diddeleng an dass an
deem Beraich scho ganz vill geschafft ginn ass. Dat Do-
kument mat deenen 111 Mesuren ass eigentlech ganz
gutt opgestallt, ganz kloer strukturéiert, sou dass een
och eppes erémfénnt. Voila, et ass wierklech alles gutt
erklaert, ech mengen, dat hu meng Virriedner och scho
gesot.

Vlaicht just e puer kleng Remarken, dat soll awer net
als Kritik ubruecht ginn. Et si Formatiounen ugesot
beim Personal an - ausser ech hatt elo eng iwwersinn,
mee ech hunn alles am Detail gekuckt — et kéint ee vla-
icht awer och envisagéieren, eng reegelméisseg allge-
meng Formatioun unzebidden iwwer Chancéglaichheet,
also wou sou e béssen dat Ganzt ofdeckt an dei dann
och fir dat ganzt Personal obligatoresch war, wéinstens
eemol, well et sinn einfach Saachen, wéi ech scho gesot
hunn, wou een einfach net weess sou a wou ech men-
gen awer schonn, dass een d’Personal kéint do - énner
Ganseféisercher - zwéngen, dat eng Keéier nozelausch-
teren. Beim Kapitel ,Lokale Akteure”, do vermésse mer
déi lokal Betriber, déi zwar herno kommen, an enger an-
erer Mesure ginn déi genannt, mee vldicht kéint een
do déi och mat abannen iwwer Delegatiounsvertrieder
eventuell. Ech weess et net, dat ass just eng Propos.
Si gi bei der Moossnam 43 zwar genannt, mee dat ass
e béssen eng aner Form.

Dann, just zu de Stroossennimm, natierlech énnerstét-
ze mer déi Mesure an do steet just dran, et kéint een
och op national an international Fraennimm zeréckgrai-
fen, wann déi lokal ausgeschépft sinn. Also, ech men-
gen, dat ass vlait och esou geduecht, dass een einfach
d’office méi Stroossen a Plazen no Frae benennen, well
et gétt jo awer do e ganz grousst Onglaichgewicht an,
ech mengen, et zielt dat och ze reduzéieren. Vlaicht
e puer kleng Saachen, déi awer och dozou gehéieren,
bei der Inklusioun zum Beispill, bei der Nummer 60, do
si vlaicht Klengegkeeten, wou d'Gemeng awer och nach
kéint verbesseren, déi ech elo net am Dokument fonnt
hunn, zum Beispill e Livestream vum Gemengerot, zum
Beispill d’App an den Internetsite vun der Gemeng, déi
si just op Franséisch, dass een dat vladicht och envisag-
giert meisproocheg ze maachen, de Site eventuell och -
zumindest verschidde Kapitelen - a leichter Sprache, fir



dass d’Leit eens ginn domadder. Dat sinn awer éischter
Klengegkeeten.

Dann hunn ech just nach eng Fro, &, wat ech och net
fonnt hunn. Ech ka mech erénneren, dat muss 2017
oder dat ass schonn eng Rei Joren hier, do war mol
vu Reglementer, interne Reglementer vun der Gemeng
geschwat ginn. Et war am Kader vun der Schoulkom-
missioun, wou gesot ginn ass, ab elo maache mer Re-
glementer wa mer se nei maachen, mir ginn se net
anneren, ma wa mer se nei maachen, da gendere mer
se awer, den Enseignant, den Direkter an esou. Ech
weess, dass d’Madamm Di Bartolomeo dat gesot hat,
deemools an der Schoulkommissioun, do war sech och
beméit ginn, dat Reglement sou unzepassen. Kuerz
dono ass och dat vun der Museksschoul, dat internt,
ass och dono net méi geannert ginn, dat heescht, dat
misst och sou sinn. Ech wollt einfach froen, ob dat esou
weidergeet, ob dat envisagéiert ass, wéi gesot, net elo
annere wat do ass dowéinst, mee wann se modifizéiert
ginn, dass een dat da vlaicht och kéint berlcksichtegen.

Ech hunn zwar elo nach de Moien iergendwou gelies, an
iergendengem Artikel an der Zeitung, dass staark Fra-
en duerchaus keinte verdroen a wéssen, dass wa vun
engem mannleche Begréff geschwat gétt, dass si och
domadder gemengt sinn. Ah, ech hunn dee Saz e bés-
sen ... dee war natierlech vun engem Mann geschriw-
wen ... ech hunn dee Saz wierklech net gutt fonnt, dat
heescht, schwaach Fraen, déi brauchen eng genderlike
Sprooch a staark Fraen - wat ass eng staark Fra? Wéi
definéiere mer eng staark Fra? - déi wéssen, dass, dass
se bei Manner einfach mat gemengt sinn. Bon, ech men-
ge mir sinn eis all heibannen eens, dass dat e komesche
Saz ass. Wat vlait just feelt am Dokument, ech weess
net ob dat néideg ass, mad do kommen e ganze Koup
Begréffer vir, déi d’'Leit eigentlech net esou kennen, ob
dat elo LGBTIQ-Plus ass, dat - mengen ech - wéssen déi
meescht Leit, BIPOC, Peer-Kontakt, STEM/MINT ob et
net vladicht sénnvoll wier, do eng Sait baizesetzen, wou
net am Detail, mee vlait ganz kuerz déi Saachen erlau-
tert ginn, fir datt d’Leit dat net nosiche mussen, wann
se d'Dokument liesen. Dat ass just eng Suggestioun.

Also, fir op de Schluss ze koemmen, et ass op alle Fall
en usprochsvolle Programm wou do gesat ginn ass fir
déi nachst Joren an et falt, sécherlech vill Aarbecht
un, fir dee Service, well ech mengen d’Annabelle huet
et gesot, mat ville verschiddenen Acteuren. Also, do
waert lech d’'Zait net langweileg ginn. Et ass virgesinn,
um Enn vun all Joer, steet am Dokument, eng Bilanz ze
zéien, an do war et flott - mee et ass vldicht souwisou
envisagéiert - déi dann och émmer am Gemengerot ze
presentéieren, wou sti mer, wat ass gemaach, wou si
mer weiderkomm, vldicht och, wou hu mer Problemer
begéint oder Hindernisser, dat war flott, wann dat och
kéint émmer am Gemengerot thematiséier ginn. Voila,
déi Lénk fannen désen Aktiounsplang ganz gutt an na-
tierlech stEmme mir dee mat.

DAN BIANCALANA (LSAP - BUERGERMEESCHTERD:
Merci, Madamm Erpelding. Har Clement.

ALAIN CLEMENT (LSAP): Merci, Har Buergermeeschter,
fir d'Wuert, léif Kolleeginnen a Kolleegen aus dem Ge-

mengerot, fir d’éischt weéll ech och vun der LSAP aus
deem Dreiergespann Isabelle, Sandrine a Michele aus
dem Chancéglaichheetsservice Merci soen. Wann ech
kucke, wat eisen Service Emmer rém opweises huet, an
dar mat némmen achtzeg Aarbechtsstonne pro Woch,
da kann ech némme soen ,Chapeau”. Et ass jo wierk-
lech vun der personeller Besetzung hier e ganz klenge
Service, mee ee wou richteg geschafft gétt, dat weist
och dése Plan d’action. Et huet een den Androck, et
wieren der e puer méi oft do um Wierk, et ass e Service
mat enger grousser Oppenheet an deene verschidden
Themeberaicher an dofir kommen och Emmer erém ganz
flott Kollaboratioune mat vill Acteuren zustanen, deéi
op dee Service duerkommen. Haut stémme iwwert den
neie Plan d’action communal pour |'égalité des genres
of, @ wann een sech e béssen dermat befaasst huet,
a just némmen de Fakt ervirhieft, dass désen Aktioun-
splang 111 Moossnamen émfaasst, da weess een ouni
laang mussen nozedenken, dass do eng riseg Aarbecht
am Virfeld huet musse geleescht ginn, fir esou e vasten
a kompletten Aktiounsplang op d’Been ze stellen.

Et ass dem Service net dréms gaang, esou vill wéi méig-
lech Usatz do zesummenzekreien, mee déi hu sech ein-
fach iwwert d’Erstellungszait vun deem ganze Projet
erausgeschielt an och iwwert déi zwanzeg Joer, wou
dése Service besteet. All déi Moossname weisen eis
awer och, wéi breetgefachert dat Thema Glaichstel-
lung ass. Ech soen lech ganz éierlech, wéi ech Pre-
sident gi sinn vun déser Kommissioun, war ech der
Meenung beim Thema Glaichstellung, dass et just ém
d’'Glaichstellung vu Mann a Fra geing goen, wat Beruff,
Verdéngscht a Carriere ubelaangt, an dann hatt et
sech, awer schonns nom éischte Gespréich, wat ech
mat dem Service gefouert hunn, sinn ech mat engem
weesentlech meéi groussen, Horizont iwwer dést The-
ma erém heemgaangen. Ech mus soen, ech war platt
a wann ech elo kucken wat fir en Aktiounsplang dése
Service op d’'Bee gestallt huet, da war dat, wat ech iw-
wer dést Thema an der éischter Versammlung gewuer
gouf, nEmmen e Brochdeel vun deem, wat een an désem
Plang erémfénnt. Aus der Presentatioun vum informelle
Gemengerot an och aus der haiteger geet kloer ervir,
dass de Service ganz villsditeg a sengen Angeboter ass,
dass e probéiert, eng Rei vu verschiddenen Zilgruppen
ofzedecken, fir dass fir jiddereen och eppes derbai ass.
Déi ganz Panoplie u Moossnamen, déi mer hei am neie
Plang, Plan d’'action erémfannen, ass emol dat eent.
Ech ginn och dovun aus, dass désem Aktiounsplang eng
grouss Majoritéit heibannen zoustémmt, och dat ass
emol dat eent.

Dass dése Plang an Zukunft awer an eiser Gesellschaft
seng Friichte soll a muss droen, dat ass dat anert. Elo
geet et dréms, de Service z'énnerstétzen, dass seng
Aarbecht a seng Themen nach méi no bausse kénne ge-
droe ginn, soudass eis Bierger aus deene verschiddenen
Zilgruppen zukUnfteg nach méi op d’Erfarung, déi eisen
Service huet, an op déi Moossnam, déi aus désem Plang
ervirginn, kann zeréckgraifen. Dat ass jo och eent vun
den Haaptuleiessen, déi de Service huet an e bréngt dat
jo och an der Broschir zum Ausdrock kénnt. E weidert
Haaptthema ass fir d’'Glaichstellung méi staark nach
als Aktualiteitsthema ervirzestraichen.Hei versicht
de Service, sech virrangeg gemengenintern staark ze



engageieren, fir mat enger interner Waertecharta fir
d’Zesummenaarbecht a Féierung, fir némmen eng vu
ville Moossnamen ze nennen. Da sief och d'Glaichstel-
lung als gemeinsam Aufgab, als Haaptpilier ernimmt, a
bei désem Thema ass de Waert vum Wuert gemeinsam
grad esou wichteg wéi dat vun der Glaichstellung. Do-
mat ass net nEmme gemengt, dass de Service gemein-
sam mat betraffene Persounen, déi sech eeben op ier-
gendeng Aart a Weis net als glaichberechtegt erliewen
an et och oft net sinn, no Léisunge sicht, mee dass
dat gemeinsam jidder Bierger vun eiser Gesellschaft be-
tréfft. Eréischt dann, wa jidder Ménsch dést wichtegt
Thema zu sengem Thema gemaach huet a sech bereet
erkldert huet, d’'Responsabilitéit ze iwwerhuelen, ob ee
selwer énnerdréckt ass oder net, kann eis Gesellschaft
sech an désem Sujet e gutt Stéck weider no vir entweé-
ckelen.

E wichtegen a groussen Usaz heifir sinn d'Projeten,
wou eis Kanner an eis Jugendlecher Glaichstellung an
Anti-Diskriminéierung verméttelt kréien, well si jo net
némmen haut déi jonk Generatioun duerstellen, mee
och deéi vu muer waerte bilden. An als leschte Pilier sief
d’'Berodung nach erwaant, bei dar een eeben nach emaol
muss betounen, dass et dusserst wichteg ass, dass
dem Service sai Bekanntheetsgrad an d’Luucht geet,
well Héllef kann ee sech schlussendlech nEmmen do si-
che goen, wou ee weess, wou een se fénnt. Et geet
u sech net duer, dass mer haut désen Aktiounsplang
unhuelen, e muss émgesat ginn, 8 muss émmer méi vun
eis gelieft ginn. Ech soen lech Merci.

DAN BIANCALANA (LSAP - BUERGERMEESCHTER):
Merci Har Clement, gétt et nach weider Stellungna-
men? Dat ass net de Fall, da kann d’Annabelle Laborier-
Saffran nach eppes dozou soen, respektiv de René Man-
derscheid an da géif ech och nach puer Wierder soen.

ANNABELLE LABORIER-SAFFRAN (CHANCEGLAICH-
HEETSSERVICE): Jo Merci, ech gi kuerz drop an, also
Dir hutt e puer flott Saachen nach gesot, déi ech mer
nach notéiert hunn, ech schreiwen elo net séier den
Aktiounsplang frésch, mee huelen awer e puer Saache
mat op. Also, ech denken, de Glossar mat den Erkla-
rungen zu verschiddene Begréffer oder esou, mir hate
virgesinn, deen op d'Websait vum Service ze setzen,
mee tatsachlech, vu datt d'Mesurendokument jo online
just waert disponibel sinn, do kénne mer nach eng Sait
mat drasetzen oder zwou Saiten, wou mer dann nach
Begréffer erklaren. Ech kann dat elo net garantéieren,
dass dat fir direkt direkt ass, mee dass mer dann ier-
gendwann eeben en neit Dokument opspillen, wou mer
dat mat drasetzen.

An da war elo nach d’Fro mat deene Reglementer, déi
intern Reglementer zur Schoulorganisatioun an zur
Organisatioun vun der Museksschoul, déi si gegendert
ginn tatsachlech. Et ass esou, dass d'gendersensibel
an d'genderinklusiv Sprooch sech och e bésse weide-
rentweckelt an et do och an Téschenzait och nach nei
Unhaltspunkte gétt, wéi een dat elo am beschte mécht.
Dat sinn émmer némme Recommandatiounen, wéi een
dat maache saoll, et gétt kee Gesetz, mee et ass op alle
Fall esou, dass d’Dokumenter oder d'Texter, déi mer eng
Keéier gegendert hunn, dass mer déi och esou wéllen ha-

len, an déi sou solle bleiwen an eventuell dann eng Kéier
iwwerschafft ginn, wéi eng Form mer dofir huele wéllen.

Et gétt an Téschenzait dozou Guiden, souwuel vum CET
weéi och d’Stad Esch huet e Guide ausgeschafft iwwer
genderdivers an gendersensibel Formuléierungen an
och d’Schréftweis, a mir hunn an Téschenzait dann eng
Form fonnt, wéi mir et och gangeg bei eis am Service
maachen an halen dat bai an et sinn eng Rei aner Servi-
cer, déi et och scho versichen, eis reegelméisseg froen,
wei kénne mer dat bei dar heiter Saach maachen? Mir
stinn do zur Verfugung a mir hellen, awer mir héllefen
esou, dass mir d’Leit am Fong empowere fir et an Zu-
kunft selwer kénnen ze maachen. Et ass elo net, dass
all Ménsch eis seng Texter gétt a mir iwwerschaffen déi
all nach eng Keéier, well dat war eng Aarbecht, déi net ze
leeschte war, awer et ass en Angebot, wat mer hunn
an do graifen émmer méi Leit dorop zeréck tatsachlech.

Voila. Dann, Merci fir déi nei Iddi, fir vidicht mat den De-
legatiounen aus lokale Betriber Kontakt opzehuelen an
eemol ze kucken, ob et do Ennerstétzungsméiglechkee-
te gétt. Dat ass e gudden Usazpunkt, un deen ech tat-
sachlech nach net geduecht hat, Ech huelen dat mat,
gée, fir ze kucken, wat een an déi Richtung ka maachen.
An dann, d’'Chancéglaichheet als eng Formatioun fir
alleguerten obligatoresch ze maachen. Also, et wéaert
Formatiounen a reegelmeéissegen Ofstann ginn. Mir hu
gesot, et ass verflichtend fir Fihrungspersonal, fir a
gewéssenen Ofstann esou eng Formatioun matzemaa-
chen, et ass awer esou, dass déi Formatiounen och
dem ganze Personal waerten oppestoen. Et ass eebe
just, dass mer elo gesot hu beim FUhrungspersonal
kontrolléiere mer dann och a soen och wierklech, dass
se et mussen a gewéssenen Ofstann jeeweils eng dovu
gemaach hunn, woubai se der dann och verschiddener
mat verschiddenen Aspekter zur Auswiel waerten hunn.
Ob een et wierklech fir all Ménsch elo obligatoresch
mécht? Also, dat wat mer wollte maache mat der Char-
te interne, un dar mer schaffen, fir d'Waerter vun der
Zesummenaarbecht an och vun de Servicer, déi d'Ge-
meng ubitt, an och zur Fihrung, do soll et wierklech
mol eng Formatioun fir all Mataarbechter an all Mataar-
bechterin dann dozou ginn, wat déi Waerter sinn, an zu
deene Waerter gehéiert natierlech och d’Glaichstellung
an och de Respekt vun der Diversitéit, sou dass mer et
do scho wéaerten dran hunn dann. Merci.

DAN BIANCALANA (LSAP - BUERGERMEESCHTERD:
Merci dem Annabelle Laborier-Saffran, ech wollt dann
och nach e puer Punkte baifugen. Engersaits Merci
soen, datt alleguerten d’'Vertrieder, déi hei d’'Wuert er-
graff hunn , dass mer do zesummen an déi selwecht
Richtung zéien an et soll ee jo och wéssen, dass dése
kommunalen Aktiounsplang sech jo och dran aschreift,
wat meéi generell um nationale Plang leeft. Et gétt jo
och en nationalen Aktiounsplang, net méi spéit wéi vi-
run zwou Wochen gouf dee jo um nationale Plang dis-
kutéiert an deen huet eng Rei och Prioritéiten, deen
e sech setzt. An eng vun deene Prioritéiten ass och
den Apport vun de Gemengen um Niveau effektiv vun de
Mesuren, déi se kénnen huelen. An dat, wat mir haut
de Mueren hei presentéiert hunn, diskutéiert hunn, ass
den Apport vun der Stad Diddeleng am Kader vum na-
tionalen Aktiounsplang, wou och dann d'Stad Diddeleng



hei hir Responsabilitéit hélt fir konkreet dann och um
Terrain, iwwert déi dote Mesuren dann och zur Glaich-
stellung baizedroen, wéssend, dass den nationalen Ak-
tiounsplang natierlech 7 politesch Prioritéiten huet, 48
Mesuren an 99 Aktiounen, a mir mat eisen 111 Mesu-
ren an Aktiounen toppen also den nationalen Aktioun-
splang, dat ass ganz, ganz gutt.

Et ass och gutt, dass mer de Mueren ausgibeg hei-
riwwer diskuteéieren, well — ech maache ganz kuerz eng
Klamm op an och erém ganz schnell zou — wéi mer virun
zwou Wochen op enger anerer Plaz iwwert den natio-
nalen Aktiounsplang geschwat hunn, hu mer dat owes
um sechs Auer gemeet an d’'Duerstellung vun dar gan-
zer Diskussioun an der Press, wat jo och deem Ganzen
eng gewésse Visibilitéit gétt, déi war natierlech ém déi
Auerzait an och déi Deeg duerno ganz minim, an ech
mengen och, dass generell och dat heite no baussen
nieft den Aktivitéiten, déi d'Parteien maachen, déi eisen
Service mécht, ass et och wichteg, dass d’Medien déi
Aarbecht, déi op dem Niveau vun der Glaichstellung ge-
meet gétt, och no baussen och droen. Ech mengen, dat
ass och e ganz, ganz wichtegen Aspekt.

En anere Punkt, deen ech nach wollt erwanen, ass, dass
dat heite, wat mer hei maachen, natierlech och dozou
ka baidroen, am gesamte Verbond, dass natierlech ei-
sen humblen Apport, dass den Egalitéitsindex och wei-
der wiisst, well ech mengen, dat si jo Daten, déi effektiv
dann och disponibel sinn. Deen Egalitéitsindex 2022 lait
hei zu Létzebuerg bei 73,5 Prozent, bon, den Maximum,
dat ass honnert. Do ass nach natierlech de But, no ue-
wen, fir dorunner ze schaffen, och wann ee weess, dass
déi lescht Joren um nationale Plang do eng Rei Efforte
gemeet goufen. Dat wat mir hei konkreet um Terrain
maachen, léisst fir sech schwatzen. A wou ech awer
och nach wollt reagéieren, par rapport zu deem, wat
d’Madamm Kayser gesot huet par rapport zum Congé
parental, dass do nach Sputt no uewe war.

Dat wéll ech awer revidéieren, well vun do un wou de
Congé parental reforméiert gouf, an och méi flexibel ge-
stalt gouf, weess een unhand vun den Ufroen, déi ge-
stalt goufen an och vun de Chifferen, déi statistesch
virleien, dass am Fong deen zu fofzeg-fofzeg genotzt
gétt, wat jo och ganz gutt ass, dass am Fong dann och
béid Partner sech dar Responsabilitéit net entzéien an
och de Congé parental och notzen, mee et ass absolut
och richteg, dass um Niveau vun der Karaarbecht dee
Gap nach besteet an dee Gap ass och méi grouss ginn
warend der Covid-Pandemie, mee dat huet natierlech
och domadder ze dinn an och dat kann ee statistesch
noliesen an och natierlech kucken, wéi kann een um loka-
le Plang natierlech och nach Ureizer ginn, dass natier-
lech meéi Fraen an Deelzaitaarbecht schaffen wei Man-
ner, ergo natierlech och dee Gap bei der Karaarbecht
och natierlech méi grouss gétt.

Do gétt et eng ganz Rei Usatz, wou een nieft dem na-
tionalen Aktiounsplang och als lokalen Acteur kann eng
Rei Mesuren huelen an ech mengen, dat wat mer haut
hei diskutéiert a presentéiert hunn an elo waerten ofs-
témmen, och dozou ka baidroen. Dést gesot, war jo och
d’lddi nieft de Diskussioun och dat heiten ofzestémmen
a wann de Bilan gezu gétt, wat d’Madamm Erpelding

gesot huet, mengen ech, sollt ee virun allem och emol
an der Kommissioun dann de Bilan zéien éier et dann
hei an de Gemengerot kénnt. Ech mengen, datt een déi
zoustanneg Kommissioun dann och soll mat abannen an
abezéien.

JEAN-PAUL FRIEDRICH (CSV): Jo Monigue, dat mat
der Fraenekipp, ech hat net direkt d’Antwert, soss
hatt ech der se gesot. Ech wosst namlech, dass ep-
pes am Lafe wier, an ech hunn net méi spéit wéi elo
de Gerry Schintgen, de President vum F91 gefrot. Fir
d’'nachst Joer ass eng Jugendekipp geplangt, dass se
déi maachen, an et ass och esou, dass se vun der UEFA
aus mussen eppes maachen, well si hunn e Reglement,
wa se weéllen eng UEFA-Lizenz kréien, da mussen se och
eng Fraenekipp hunn a wéi gesot, d'nachst Joer maa-
chen se eng Jugendekipp an et ass och geplangt, fir eng
Fraenekipp an Zukunft ze maachen. Voila, dat wollt ech
jo just soen, ech konnt net direkt reagéieren, well ech
d’Antwert vum Gerry Schintgen net hat. Merci.

DAN BIANCALANA (LSAP - BUERGERMEESCHTER): Ma
Merci fir déi dote Prezisioun. Da géife mer zum Vott iw-
wergoen. Ass de Gemengerot mat deem Aktiounsplang,
sou weéi deen hei presentéiert an diskutéiert gouf, aver-
stanen? Dat ass unanime. Da soen ech lech villmools
Merci. An ech soen och dem Annabel Merci fir seng
Presenz an och seng Presentatioun an d’'Diskussioun.



5. GEMENGEFINANZEN

5.1 Approbatioun vun der neier Konventioun ,Logis
Hotel-Restaurant Cottage» iwwer d’Bereetstellung
vun enger Struktur fir dat provisorescht Ennerbrénge
vun Demandeur-de-protection-provisoiren téschent
dem ONA, dem Hotel Cottage an der Stad Diddeleng.

DAN BIANCALANA (LSAP - BUERGERMEESCHTERY:
Den éischte Punkt, dat ass d’Approbatioun vun enger
neier Konventioun téschent dem ONA an dem Hotel
Cottage a mat der Stad Diddeleng. Am Fong wollt ech
do elo weider net op de Contenu agoen, well dat heiten
de selwechte Contenu as, iwwer dee gouf am lesch-
te Gemengerot huet jo och diskutéiert, wat d’'Prise en
charge ugeet par rapport zu den ukrainesche Flichtlin-
gen, déi hei zu Diddeleng sinn an déi am Hotel Cottage
sinn. Do hélt jo den ONA en Deel en charge, an och
d'Stad Diddeleng dat am leschte Gemengerot iwwer
en Avenant gereegelt. Elo ass et awer esou, dass de
Contrdéleur financier, dat ass jo émmer e Beamte vum
Finanzministere, deen an deem jeeweilege Ministere
sétzt, dass de Contréleur financier vum ONA hei gesot
huet, dass een net weider iwwer en Avenant soll verfue-
ren, mee eng komplett nei Konventioun maachen, sou
dass am Fong dee leschten Avenant integral eriwwer
geholl gouf an eng nei Konventioun. Dat heescht, vum
Contenu hier huet naischt geannert, et ass ebe just
eng nei Form an déi nei Form ass eng nei Konventioun,
wou am Fong de Fong dee selwechten ass par Rapport
zum leschten Avenant a wat do da par rapport zu eiser
Solidaritéit vis-a-vis vun den ukrainesche Flichtlingen,
weéi gesot, nach émmer nach eng Kéier weider énners-
traicht. Dat ass am Fong dat, wat ech nach vun Erkla-
rungen zu déser Konventioun hei wollt ginn.

MICHELE KAYSER-WENGLER (CSV) : Jo, Merci, &,
d’'Diskussioun vum Fong, weéi gesot, brauche mer net
meéi hei nach eng Kéier unzefanken. Et ass just eppes
opgefall beim Montant des frais pris en charge, do ass
awer eng Annerung vum 1. Januar bis den 31. Januar
steet do, dass d'Stad Diddeleng, d'Restauration-déjeu-
ner iwwerhélt an ab Februar steet do Petit-déjeuner,
déjeuner, diner pour un nombre maximal de guarante-
deux personnes, ass do eng Annerung? Ech ka mech net
meéi erénneren, ech weess, dass mir gesot hunn, dass
mir eng Molzecht géifen iwwerhuelen an elo ass eeben
d'Fro: War dat nach émmer esou, dass mer alles iw-
werholl hunn, dass mir awer d’'lessen integral iwwerholl
hunn? Et war awer eng Fro och trotzdeem opkomm, wéi
mer dat an eisem Kommitee diskutéiert hunn: Et ass jo
esou, bei den ukrainesche Bierger, et ass jo haaptsach-

lech geduecht oder esou just geduecht fir ukrainesch
Fluchtlingen hei opzehuelen, do ass eben d’Fro, wéi de
Statut vun der Protection internationale leeft bei deene
Persounen, déi mir bei eis hebergeieren.

Mir wésse jo, et gétt jo den Ennerscheed téscht De-
mandeur de protection internationale a Bénéficiaire
de protection internationale, do ass et esou, déi Leit,
déi eng Aarbecht fonnt hunn, déi bei der ADEM age-
schriwwe sinn, déi kréie jo hire Statut verlangert. Do
ass d’Fro: Weéi ass et bei eis mat deene Leit, déi mir
hebergéieren, hu mir do en Abléck, wei vill Leit eben um
Aarbechtsmaart awer Fouss gefaasst hunn, bezéiungs-
weis bei der ADEM vlait eng Formatioun maachen, a
wei ass den Turnover? Ech hat dat d'lescht Kéier scho
gefrot, hu mir do en Abléck, wéi do den Turnover ass, hu
mer scho Leit, déi awer d’'Chance haten, fir anerwaerts
logéiert ze ginn, well et ass jo luewenswaert, dass mir
dat proposéieren, an et ass och luewenswaert, dass
de Cottage mat op dee Wee geet, mee et ass jo awer
keng optimal Situatioun, wann s de émmer an engem
Hotel wunns. Dofir ass meng Fro: Kénne mir dozou ep-
pes soen oder wésse mer, gi mir do informéiert, wéi do
den Turnover ass, weéi vill Leit si scho fortgaangen, hunn
sech anerwdaerts niddergelooss an, wéi gesot, och wéi
ass et mat dem Statut vun deenen?

DAN BIANCALANA (LSAP - BUERGERMEESCHTERD:
Merci Madamm Kayser, sinn nach weider Froen dozou?
Dat ass net de Fall. Ma ech mengen, wat de Statut vun
de Leit ugeet, do gétt et jo eng europaesch Reegelung,
do huet jo d’'Stad Diddeleng en tant que telle keng Kom-
petenz, do ass jo den Ausseministere, deen iwwert déi
dote Saache statuéiert, respektiv dann an Zesummen-
aarbecht mam ONA, an et ass jo awer och déi europa-
esch Ausseministesch, déi do jo e ganz klore Status
agefouert huet, fir dass se alleguerten de Statut och
kréien. Ech mengen, dat ass de Volet vum BPI op den
DPI. Bon, wat dann natierlech herno de Volet betréfft a
puncto Aarbecht a Wunneng, do weess ech, dass ver-
schiddener schaffen an anerer net, an ech mengen do
ass et d’'Croix rouge, déi jo sur place ass an och deen
néidegen Encadrement assuréiert an och probéiert, do
mat deene staatlechen Acteuren zesummen ze schaf-
fen fir datt déi Leit eng Aarbecht och fannen. Do sinn si
als sozialen Acteur an et ass jo och gutt, dass do e so-
zialen Engagement besteet vun der Croix rouge fir trotz
alle Schwieregkeeten um Aarbechtsmaart do awer och
Perspektiven ze bidden.

WEeéi gesot, d’'Changement par rapport zum lessen, dat
wat, bis den 1. Februar hu mer am Fong d’Meéttegies-
sen iwwerholl an ab dem 1. Februar dann eeben och
mueres dann de Kaffi, d'Méttegiessen an d'Owesies-
sen, dat bis maximal 150.000 Euro, ech mengen, dat
ass och dat, wat mer jo am Budget stoen hunn, dat
huet elo par rapport zum leschten Avenant, dee mer
am leschte Gemengerot haten, net geannert. An dat
ass jo och Bestanddeel hei op der Sait 5 vun der neier
Konventioun, do ass dat jo nach eng Kéier opgeléscht,
wat d’Prise en charge war, am Januar 2023, a wat ab
1, Februar 2023 leeft. An dat ass och eng Diskussioun,
déi mer hate mam ONA virdrun, fir eis hei effektiv op
deen heite Volet ze eenegen.



MICHELE KAYSER-WENGLER (CSV) : Also, ech wollt
nach eng Kéier nofroen, dat heescht mir hu guer keng
Ahnung, wéi den Turnover ass, wei vill Leit erausginn an
eraginn, well déi Leit gi jo awer och bei eis op der Ge-
meng ugemellt, do misst een do vldicht eng Kéier... do
WESSEe mer awer.

DAN BIANCALANA (LSAP - BUERGERMEESCHTERY:
Dach, mer wéssen et, mee quantitativ kann ech dat
elo net soen, ech kann et awer ganz garen nokucken an
noschéissen.

MICHELE KAYSER-WENGLER (CSV) : Jo, well dat wier
interessant.

DAN BIANCALANA (LSAP - BUERGERMEESCHTERY:
Jo, et si Leit, déi effektiv schonn eng Zaitchen do sinn,
et sinn awer och anerer, déi effektiv, wann se eppes
fannen, ginn, quantitativ kann ech dat ganz garen nach
eng Keéier noschéissen, ganz ganr

MICHELE KAYSER-WENGLER (CSV) : Merci.

DAN BIANCALANA (LSAP - BUERGERMEESCHTER): Jo
Mir kucken dat mat eisem Populatiounsbiro, wou mer
lech dann Informatiounen zoukomme loossen, keen The-
ma. Soss nach weider Froen oder Stellungnamen?

ROMAIN ZUANG (LSAP): Jo, ech wollt preziséieren,
dass d’'nachst Woch déi véier Zémmeren op dem 37,
rue du Commerce an och d'Appartement, dass déi vun
do u besat ginn. D’'Remise des clés ass de Méinden.

DAN BIANCALANA (LSAP - BUERGERMEESCHTERD):
Jo, Merci, da géif ech proposéieren, wa keng weider
Stellungname méi sinn, dass mer zum Vott iwwerginn.
Wien ass mat déser neier Konventioun averstanen.
Dat ass unanime. Da soen ech lech villmools Merci.

5.2. Approbatioun vum definitive Projet (Plang an De-
vis) fir de Bau an d’Neigestaltung vun der Hal ,,CAD/
Tennis» um Terrain vum Stadium John F. Kennedy.

DAN BIANCALANA (LSAP - BUERGERMEESCHTER):
Dann kommen mer zur Presentatioun hei am Gemenge-
rot an de Vott fir den Neibau ronderém de Stade John
F Kennedy, fir eng nei Infrastruktur, wou et a Richtung
Indoor-Liichtathletikhal geet an awer och, nei Tennister-
raine baussen a bannen. Dofir begréissen ech awer hei
an eiser Ronn och eng ei Leit, déi un deem Projet mat-
geschafft hunn. Dat ass engersaits den Architektebiro
Beng, den Nico Engel an de Jean-Bernard Laport, alles
wat d’'Statik ugeet vun INCA den Har Joao Figueire-
do an alles wat den technesche Volet ugeet, vum Bulro
Felgen, den Har Genco, dann natierlech awer och vu
saditens der Gemeng, vun eisem Service Architecture
et Domaines d’Eva Gottschalk, de René Tessaro an de
Pierre Glesener an ech mengen, ech hatt elo kee ver-
giess. Voila, lech haerzlech wéllkomm.

Ech mengen, si waerten och hei de Complexe sportif
John FE Kennedy presenteéieren. Virop weéll ech e béssen
awer de Kader setzen an da wéert sécherlech och nach
de Loris Spina als Sportsschaffen op e puer Punkten
agoen, dass mer hei am Fong e Projet émsetzen, wou

mer 2016 vum Liichtathleetikverdin saiséiert goufen,
vum CAD, fir effektiv an déi Richtung ze goen, fir esou
e Komplex ze bauen. Et muss een och wéssen, dass
deen aktuelle Bau e puer Joer um Bockel huet, dee gouf
1954 ageweit. An der Téschenzait goufen natierlech e
puer Punkte renovéiert, ob dat elo Triblne waren, nei
Tartanspisten, respektiv e Paddle-Tennis, deen dobai
komm ass, mee wat ee virun allem muss soen, dat ass
dass dat, wat mer lech haut hei presentéieren, jo och
an enker Zesummenaarbecht mat de Verainer gemeet
gétt an och hei hir Besoinen agefloss sinn. Mir haten
och eng Aarbechtssitzung, wou mer dem Gemengerot
dat hei jo och presentéiert haten an net méi spéit wei
géschter Owend mer och mat den Arainer eng Diskuss-
ioun, respektiv eng Presentatioun, gemaach hunn a virun
allem dat, wat mer hei presentéieren, do waerte mer jo
e béssen am Detail nach eng Kéier drop agoen, wat
dee Projet alles hei beinhalt, dat ass ganz kloer awer e
moderne Bau, dee funktionell ass, zukunftsorientéier-
te ass an natierlech nieft der Notzung, déi d'Verainer
waerten hunn awer och d’'Diddelenger Communauteéit,
sief dat d'Kanner aus dem Fondamental, awer och den
Diddelenger Lycée. Ech mengen, och si sollen dovunner
kénne profitéieren.

Wat ech awer och nach hei wéll soen, ass, dass dat hei-
ten e Projet ass an Dir hutt jo och den Devis virleie vu
17,4 Milliounen Euro, wat dat doten eis kascht. Mir wa-
ren natierlech och an de Sportsministere fir ze kucken,
wat vu Subside méiglech ass, well dat heiten ass jo
net e Projet, deen d’'Gemeng zu 100% aleng soll droen
ma och statlech Subside kommen. Dat wat sécher ass
a wat och garantéiert ass, ass datt mer 35% staat-
lech Subside kréien. Mir sinn awer amgaangen ze disku-
téieren., do sinn nach eng Rei Pisten,. Déi mer auslote
wellen, dass mer e regionale Subsid wéllen an och frou
wiere fir deen ze kréien an dat waren da fofzeg Prozent
Subsid par rapport zu deem dote Montant. Wat och
ganz kloer schonn de Fall ass, ass, dass dése Projet
am Fénnef-dores-Plang dran ass vum Sportsministere,
esou mengen ech, dass och dann déi staatlech Gelder
garantéiert si vis-a-vis vun der Gemeng, wat am Fong
dann och d’Emsetzung vun deem heite Projet och ugeet
an, mengen ech, mer och hei a Richtung vun enger flot-
ter, moderner, pragmatescher an, wéi gesot, dann och
ganz spezifescher Sportsinfrastruktur higinn.

Dést als méi generell d’Aleedung, an da géif ech hei
nach dem Loris Spina d’'Wuert ginn an dann dem Nico
Engel, fir nach eng Kéier de Projet awer e bésse méi am
Detail ze presentéieren.

LORIS SPINA (LSAP-SCHAFFEN): Merci, Har Buerger-
meeschter, léif Frénn aus dem Schéaffen- a Gemenge-
rot, jo, dat war fir all déi Concernéiert, déi de Buerger-
meeschter elo genannt huet, eis intern Servicer an déi
drai verschidde Bulroen, wéi gesot, e ganz wichtegen
Aspekt hei, dass mer am reegelméissegen Austausch
mat de Veradiner waren an och an deene verschiddenen
Téschenetappen hu mer émmer rém den Dialog gesicht,
fir do eeben dat richteg herno hei ze presentéieren.
Virun allem geet et drém, fir dee ganz laang Wanter
sportlech ze iwwerbrécken, fir dass och do qualitativ
d’Sportlerinnen a Sportler kénne besser virukommen.

Et muss ee soen, dass mer elo hei en extreem flot-



ten, innovativen an awer pragmateschen, einfachen a
funktionelle Projet presentéiert kréien, deen a puncto
Energieklass ganz nohalteg an energietechnesch op
deem héchste Standard ass. Engerséaits notze mer déi
Grondflach vill méi a besser, vill méi rationell, &, dass
se zesummeleeén an d’Optimiséierung vun deenen een-
zele Flachen, sou wéi mer se do virfannen, an och vun
de Raim an den Depoten an dat alles geplangt op der
nammlechter Plaz wéi de Bestand.

Gemeinsaamt Notze vu verschiddene Raim ass sécher-
lech och hei vu Virdeel an an der Evolutioun vum Projet
ass dat esou entstanen, an ech denken do un d'Ves-
tiairen oder awer och un déi flott Buvette, déi e bés-
sen esou ausgeriicht ass weéi am Centre sportif René
Hartmann, well mer domadder gutt Erfarunge gemaach
hunn, dass een am Fong geholl Vue op de Sport huet.
D’Raimlechkeeten, an d'Vestiairé waren am Fong ge-
holl och hei ganz flott. Déi Vestiaire sinn elo net engem
Verain zougeschriwwe ginn, mee déi ginn, jee no Be-
soine, gebraucht, an och hei ass et natierlech esou, e
Laangstreckeleefer, soen ech elo mol, dee brauch e bés-
se manner Plaz am Vestiaire wéi een aus dem American
Football, dee ganz breet Schélleren an nach méi breet
Rustunge ronderém sech dréit. Flott ass et och, dass
mer d’Infrastrukturen natierlech d'ganzt Joer kénnen
notzen. Engersaits d'Sportsverainer, awer och, d’'Ecole
fondamentale an och de Lycée waerte kénnen dovunner
profitéieren. D’'Daachflache ginn natierlech benotzt fir
Fotovoltaik ze maachen an déi aner Saite vum Kennedy
gétt Bauland fraigemaach fir soziale Projeten.

De Paddle, wat jo an de leschte Jore richteg geboomt
huet, gétt deplacéiert, et kommen awer zwee Terrainen
a wichteg ass et och hei, ze wéssen, dass en Deckel
drop kénnt, soudass d’'Noperschaft e bésse manner
dovunner matkritt an dass de Paddle dann och man-
ner en Impakt a punkto Akustik op d’'Noperschaft huet.
WEéi gesot, d’'Buvette ass hei och e flotten Atout, dass
d’Verainsliewen dovunner ka gestaerkt ginn an och do-
vunner ka profitéieren. Wat ee vlaicht hei nach ka soen,
dat ass, dass probéiert ginn ass, de Besoine vun de
Verainer gerecht ze ginn, ech mengen, den Har En-
gel geet herno nach drop an, alles wat ronderém den
Athletismus ass. Natierlech hu mer déi flott, 60-Me-
ter-Pist, Héichsprong, Stafhéichsprong, Triple-Sprong,
Waitsprong ass hei vertrueden, dat ass ganz flott fir
kénnen déi laang Wantersaison ze iwwerbrécken a wei-
derhin u senger Qualitéit als Sportler ze profitéieren an
ze bauen. De Stockage ass verbessert ginn, lokal den
Nettoyage an och d’'Entretien ass ganz wichteg, och do
ware mer en Austausch mat eisen internen Servicer,
dass déi kénnen och hir Aarbecht korrekt maachen. Na-
tierlech ass Plaz gelooss gi fir d’Urgence-Servicen.

Innovativ ass natierlech, dass mer hei den Tennis op
d’Hale setzen, dat ass relativ spektakular an domadder
hunn eis Kolleegen aus dem Tennis net némme véier ex-
tern Terrainen, esou dass se kénnen hiert Championnat
weider do spillen, awer si kréien nach eng zweet Hal
Indoor dobai, wat sécherlech och zur Attraktivitéit vum
Diddelenger Verain waert baidroen. Déi aktuell Tribdn
kénnt jo fort an eng ronn 170 Plaze waerten herno nach
do erémzefanne sinn. An och de ganze Sall ronderém
d’Arbiteren an d'Jugen an och de Stadionsspriecher,

well ech deen elo mol nennen, dee kénnt och op der
Héicht vun der Ligne d’arrivée, natierlech, dass een al-
les esou am Bléck huet, weéi een et och muss hunn. Den
Aklang mat dem Voisinage ass natierlech en Challenge
gewiescht, ech muss awer elo soen, dass dee Baukom-
plex, sou wéi mer hei schonn op der Foto entdecken,
dee ganz léfteg a flott a modern eriwwer kénnt. Dat
ass net méi dee groe Block, wéi mer e virdrun haten.
Mir hunn och probéiert, maximal mat den Distanzen ze
schaffen, dass een esou wait ewech vun den Noperen
hire Gaert ass, dass déi och do kénnen esou mann wei
meiglech eeben e gréisseren Impakt hunn.

Ech géif einfach soen, et ass e léftege Block, dee man-
ner imposant an aggressiv ass, mat ganz villen Natur-
elementer an enger ganz animeéierter a verspillter Fas-
sad. Jo, d'Volume sinn am Fong geholl esou kleng weéi
meiglech an awer esou grouss weéi néideg. Deements-
priechend sinn ech mol gespaant op d’'Réckmeldunge
vun de Conseilleren hei. A fir d’éischt awer den Exper-
ten d’'Wuert. Merci.

DAN BIANCALANA (LSAP - BUERGERMEESCHTER):
Merci, den Nico Engel huet d’'Wuert.

NICO ENGEL (ARCHITEKTEBURO BENG): Jo, Merci
fir d'Wuert. Majo dat ganz kuerz. Et ass schonn, am
groussen Deel, zimmlech vill gesot ginn. Ech géing dann
op d’Presentatioun do zeréckkommen. Dat, wat elo och
wichteg ass, datt Dir elo nach eng Kéier d'Verortung
hutt dovun, do ass de bestoenden Tennisterrain, do ass
d’Haaptdtrooss mat der Rue du Stade an der Rue J.
F Kennedy, an hei ass dann den Tennis an do ass dann
d’Haaptentrée, dat heescht, do &nnert sech weider na-
ischt, do stinn am Moment dann déi zwee Haaptgebai-
er, hei eng Keéier d’'Situatioun mat der Tribin a mat de
Buroen niewendrun, an dann déi bestoend Tennishal, déi
am Moment hei fort ass.

Wichteg ass ze soen, datt deen heiten Terrain mat an
dee ganze Projet integréiert ginn ass an datt mer elo
hei wierklech eng Trennung hunn téschent de Foussgan-
ger an de Benotzer an alles wat dann den Entretien, vun
der Gemeng, deen dann hei éischter ass, dat heescht,
mir hunn och do d’'Gefierer getrennt, et ass och net
méi sou, datt do sollen Autoe iwwert dee Site fueren,
et ass och net méi esou, datt do Privatleit sollen hir
Autoe parken, et ass esou wierklech geduecht, datt de
Leit hir Autoen aus dem Site eraus bleiwen, d’'Servi-
cer getrennt si vun de Visiteuren oder vun den Sport-
ler an datt déi Saachen och getrennt solle sinn. Dat
heescht, mir hu véier Clubben, déi mer énner Dag hunn,
énner engem Dag hunn, dat ass ganz wichteg an dat
war net esou einfach fir déi véier Clubben énnereneen
ze organiséieren, ze strukturéieren an dat war och e
béssen den Challenge vum Projet an dat huet och sai
Wee gebraucht, fir bis dohinner ze kommen. Dat war e
laange Wee, wou mer da vill réck- an zeréckgaange sinn
an awer elo op engem Resultat sinn, wou sech awer
jiddereen domadder erémfénnt, dat ass e béssen esou
den Challenge gewiescht.

Och den zweeten Challenge ass natierlech, den Terrain
ass laang an net grouss, mir hunn do wierklech eng op-
timal Notzung vun der Flach gemeet, dat heescht mir



hu wierklech gekuckt, datt mer hei de Wee belaangen,
datt mer net ze no un de Leit hir Gaert kommen, dat si
fénnef Meter, wat och dann dem Bautereglement ent-
sprécht, an déi fénnef Meter sinn och dofir do, datt
d’Pompjeeé kénne vun enger Sait op déi aner Sait ouni
Weideres derlaanscht kommen an och um Gebai iwwe-
rall undocke kénnen. Dann ass weider en anere Wee,
dee fénnef Meter huet, dee geet vun hei laanscht, et
ass u sech déi ganz Bespillung vun de Vestiairen plus
den Acces vun den Depoten, all déi Saachen, déi sinn da
vun déser Sait. Och do d'Gerauschkuliss ass natierlech
e wichtege Punkt, dass u sech keng Aktivitéite weider
op déser Sait sinn, all d’Aktivitéiten, déi u sech mat de
Leit a mat de Vestiairen ze dinn hunn a mat dem Ma-
terial, wat eran- an erausgeholl gétt, mat dem Sport
a mam Kaméidi, alles dat ass déi aner Sait zum Terrain
zou.

Gutt, do hu mer dann déi zwee Baussenterrainen, dat
heescht déi zwee gehal, déi zwee nei, déi hei no bai-
kommen an dann de Paddle, deen op déser Plaz ass.
Da géing ech dann op den Haaptplang zeréckkommen,
do gesitt Dir dann, wann ech vir ufanken, wann Dir hei
ukommt, dann huet Dir hei d'Buvette, déi ass esou vir-
gesinn, datt een do direkt eng Vue op de Sport hei huet
an op den Tennis huet. An hannendrun hu mer esou eng
kleng Kitchenette, ech géif dat keng Kichen nenne, mee
eppes wou ee ka Snacke maachen a Wierschtercher
grillen an och fir e puer Fritte kénnen ze maachen an
déi hei kénnen direkt no baussen ze verkafen. Ee Block
mat de Sanitairen, deen u sech fir dee ganze Komplex
ass, deen ass grad esou gutt fir d’'Buvette, d'Vestiai-
ren, dat ass fir de Sport no baussen, dat heescht et
ass e Block, deen u sech och getrennt ka benotzt ginn,
mat enger getrennter Entrée, ouni datt mer do ze vill
problematesch Saachen hunn.

De Block mat de Vestiairen, dat sinn allkéiers dréai ver-
schidde Gréisste vu Vestiairen, eng méi grouss, eng e
bésse méi kleng an eng méttelgrouss. Dat heescht, och
par rapport zu deene verschiddene Funktioune vun de
Leit, déi mer hunn, wa mer elo Tennis hunn, dann hu
mer véier Leit, maximal sechs Leit, déi maximal am
Vestiaire sinn, wa mer dann awer de Futtball hunn, déi
sinn zu uechtzéng. Dat heescht, dat ass e béssen en
Ennerscheed, dofir hu mer déi verschidde Gréisste vu
Vestiairen. Och wann da Meetinge sinn oder wann aner
Saache sinn, da gi méi grouss Vestiairé benotzt a ge-
braucht. E wichtege Raum ass dann och d'Technik, do
hu mer probéiert an do waert den QOlivier Genco vun
der Entreprise Felgen nach drop kommen, wéi déi ganz
Situatioun ass, wou mir drop opgepasst fir déi maximal
energeetesch bescht Situatioun hei ze fannen, well mir
weéssen, dass mer déi energeetesch Situatioun haut-
desdaags méi mussen duerchkucken an och oppassen
- do waert den Qlivier Genco ech nach do puer Wierder
derzou soen - dat heescht, déi ganz Technikraim si mat
ageplangt.

Hei niewendrun ass dann de Muskulatiounsraum, wou
een dann direkt d'Vue huet op d’'Hal vun der Liichtathle-
tik an dat dote sinn déi zwee Depoten, dat ass fir den
American Football, an dat dote sinn d'Raimdepote fir
de Rugby, déi direkt dann op den Terrain erausginn. Hei
e klengen interne Blro fir d'Liichtathletik an dann hu

mer dann d’Liichtathletikshal als solch, déi besteet aus
enger Lafpist vu sechzeg Meter, Waitsprong an Drai-
sprong a mat der Sandkéscht. Op dar aner Sait eng
Plaz, wou d’'Bomm kann opgestallt ginn, fir d"Training ze
maachen an dann den Heéichsprong an den Stabhéich-
sprong. Do zum Schluss direkt am Kontakt mat der Hal
a mat baussen, déi Depoten, déi u sech da vun der Li-
ichtathletik benotzt ginn, fir datt déi och Dreck vun hei
kénnen do - well déi mussen och vill Saachen no bausse
mat eraushuelen — dat heescht, déi brauchen net op de
ganze Site an dofir sinn déi esou ugeluecht, datt déi vun
hannen direkt do baikommen. Dann nach de Raum fir
d’Gemeng selwer, wou mer e puer Produit-dangereuxen
hunn an dann hu mer op dar anerer Sait nach d’'Gefierer,
also fir den Trakter, d’Meéimaschinn an esou weider do
énner Dag ze kréien. Dat ass et dann u sech fir dee gan-
ze Plang vum Rez-de-chaussée. An dann ass hei nach ze
kucken, dat heescht mir hunn zwou Entréeé wéinst der
Securitéit, datt do d’'Sortie-de-secoursen ugeduecht gi
sinn, an an der Métt hu mer dann e Lift mat enger Trap,
déi dann hei eropgeet.

Ganz wichteg, mir hunn och eng kleng Portiersloge,
d’Infirmerie @ mir hunn natierlech och e Bain-froid, an
deen ass do an dat ass u sech fir Regeneratioun ze
maachen nom Sport. Da gi mer erop, dat heescht do
hu mer dann d'Trap, déi do erauskénnt, déi geet lénks a
riets, do hu mer eng Vue op de déi bannescht Terrainen,
déi dann iwwerdeckt sinn, do hu mer dann nach Techni-
kraim an dann awer nach Vuen op den Terrain. Dobai ze
soen ass, dass déi Terraine Moossen hunn, dass se vun
der Gréisst hir der Létzebuerger Federatioun no fir all
Kompetitioune kénne benotzt ginn, fir d’Létzebuerger
Championnat , an dat sinn awer elo net international
Moossen. Dat heescht mir hu just déi international
Moossen, dat sinn dei besteeénd baussen, dei dann och
fir international Kompetitioune sinn, an déi sinn émmer
némme baussen. Dofir ass dat och mam Club ofge-
schwat ginn, mam Tennisclub, wat si genau brauchen,
an dann och d’'Dimensiounen, well dat si ganz definitiv
fest Moossen an do dru kénne mer net réckele goen,
do gétt et net elo e Meter méi oder manner, do ass
d'Tennisfederatioun ganz strikt dran.

Gutt, dat ass dann, wat ech elo zum Rameprogramm
ka soen, wichteg ass dann nach eng Kéier déi Flachen,
déi mer kénne benotzen, dat sinn déi Flachen, wou mer
d’'Fotovoltaik hunn, déi aner Sait d'Panneau-solairen,
wou den QOlivier Genco lech nach mei am Detail waert
erzieln. An dann e puer Wierder, datt mer gekuckt hunn,
wann een elo déi heite Coupe kuckt mat deene Formen,
mer hu probéiert esou mann weéi meéiglech Volumen ze
verbauen, fir den Impakt vum Gebai esou kleng wéi méig-
lech ze halen am Quartier. Dat heescht, allkéiers wann
iergendwéi eng Excroissance ass, dann huet dat och
eng Ursaach. Dat heescht, déi heite geet an d’Luucht,
well do ass de Stabhéichsprong drénner, dee brauch
méi Héicht weéi dat. Wa mer elo déi hatte kéinten déi
Linn ganz duerchzéien, dann hatte mer natierlech esou
vill Meterkibb méi gebaut, mee esou vill méi Volume ge-
baut an da wier natierlech den Impakt op de Quartier
meéi grouss ginn. Hei ass et d’selwecht, dat hei ass den
Tennisterrain selwer. Mir hunn do gekuckt, datt mer sou
mann weéi meiglech just do d'Plaz, wou mer se brau-
chen, och huelen, an eis eng Konstruktioun erausgewielt



hunn, datt och den Impakt esou kleng wéi méiglech ass
op den Environnement, an awer, datt mer awer dann,
ganz kloer, déi Dimensioune mussen anhalen, déi den
Tennis freet. Dofir dat sinn dat déi zwou Expansiounen,
déi Dir hei um Daach do gesitt an déi sinn natierlech
hei, wou gespillt gétt, am héchsten an op der Sait, do
wou d'Ball ukommen, do gi mer natierlech erof.Dat ass
et dann e béssen zu der Architektur Wichteg, ech hat
nach d’'Gradine vergiess, mee ech mengen, déi hat Dir
gesinn, ech weisen se vlaicht nach eng Kéier kuerz, do
sinn dann d’Gradinen, déi sinn u sech och esou ugedu-
echt, datt do de Stadionsspriecher - nenne mer dat elo
mol esou — mat der ganzer Vue op déi Honnertmeterlinn
ass, dat ass e ganz wichtege Punkt vum ganze Projet
gewiescht an och déi dote Sétzer, déi sechs Sétzer, dat
sinn déi Leit, wann se keng automatesch Zaitmossung
hunn, dann hunn se eng Mossung mat der Stoppauer.
Da sétzen déi néng oder aacht Stéck dann do an der
Rei, fir dann ze stoppen, wann een iwwer d'Zillinn leeft.
Dat sinn esou kleng Spitzfindegkeete vum Projet.

An dann zu der Architektur géing ech dann nach e puer
Wuert soen. Hei gesitt Der dann u sech d’lddi, déi mer
haten, datt déi Faarfgestaltung esou ass, datt déi sech
mam Himmel verméscht. Mir hunn och scho bei anere
Projete probéiert, an déi Richtung ze goen, an dat ass u
sech flott, datt den Impakt doduerch, datt et faarflech
esou ass, datt et sech mam Himmel verméscht - dat
gesitt Dir och hei ganz gutt mat de Faarwen - datt deen
Impakt net e grousse feste schwéiere Volume gétt,
mee deen ass léfteg an deem Sénn, datt déi Faarf sech
mam Himmel verbénnt, ech hunn elo hei e bloen Himmel
geholl, mee am groe funktionéiert dat hei nach besser,
do gesitt Dir scho bal den Daach net méi, dofir ass dat
och intressant. De Rescht, dat sinn d'Panneauen aus
Metall, an déi aner Reschtfassad, do hu mer probéiert,
esou natierlech wéi méiglech ze bleiwen, fir och deen
natierleche Charakter vum Gebai ze halen. Dat ass eng
hélze Fassad, dat heescht, déi ass vitrifieiert, déi ass
gro vitrifigiert, dat ass Holz, an do hu mer dann op dar
Sait vun der Sudsait net nEmme probéiert, Fotovoltaik
um Daach ze benotzen, mee natierlech och an der Fas-
sad, an dat sinn dann déi Panneauen, déi Dir hei gesitt,
dat Spill, wat u sech déi Fassad hannelaanscht rhyth-
meiert an animeéiert. Hei gesitt Dir dann nach eng Kéier
d’'Bild, d’Cafeteria, do hutt Dir de Stadionsspriecher an
dann hei déi Gradinen, déi hu mer just do, wou mer se
brauchen a wou se och néideg sinn, dat heescht op der
Arrivée.

Ech soen och nach e puer Wierder vu bannen éier ech
dem Joao Figueiredo d'Wuert ginn, vun der Konstruk-
tioun hier, dat ass nach just dés Vue, also, et ass wei
gesot en industrielle Projet fir eis, e soll ganz einfach
si vu senger Ausleeung a vu sengem Charakter hier, mir
probéieren, et zimmlech einfach ze halen, et ass alles
waiss, ausser dem Buedem, deen huet seng Faarf, fir
déi beschte Liichtqualitéit bannen ze hunn. An dann
d’'Buvette, do musse mer nach kucken, weéi mer dat mat
der Beliichtung maachen, mee just fir lech eng Iddi ze
ginn, vum Raum hier, et ass en héije Raum, et ass e
flotte Raum, deen natierlech dann och fir aner Saache
ka benotzt gi wéi némme fir Buvette, also fir Reuniou-
nen, fir Versammlungen an dat, wat eben dann um Site
gebraucht gétt. Ech géif soen, dat wier elo vu menger

Sait aus, elo hu mer dee laange de Programm ganz
duerch, an da géif dech dem Joao Figueiredo d’Wuert
weider ginn, fir de Rez-de-chaussée ze presentéieren.
Merci.

DAN BIANCALANA (LSAP - BUERGERMEESCHTER):
Merci, de Joao Figueiredo huet d'Wuert.

JOAO FIGUEIREDO (INCA INGENIEURS CONSEILS AS-
SOCIES SARL): Ganz kuerz, zwee, drai Wierder zu der
Struktur vum Gebai an zwar d’'Statik. Dee ganzen Deel
hei mat der Buvette, Vestiairen, Muskulatioun, wier am
Bétong, am traditionelle Bétongsbau, dat selwecht fir
hei deen Deel Stockage. Hei hu mer dann ebe vill méi
Meéiglechkeete fir d’'Droelementer an hei dann normal
kénnen ze bauen. D’Hal, do ass dann eng komplett aner
Saach, do brauche mer dann eben déi Spannweit hei,
déi mer hunn, ouni Droelementer dotéschent. Do géife
mer dann hei op e Stolbau iwwergoen an zwar e Ver-
bundbau, dat heescht e Mix téschent Stol a Bétong, fir
déi grouss Portéeé kénnen ze iwwerbrécken. Dat wier
dann dee ganzen Deel hei vun der Sportsha. Um Stack
hu mer dann, wéi mer gesinn, déi zwee Tennisterrainen
an hei hu mer och, soen ech elo mol, dde selwechte Pro-
blem vun der Portée, dat géif am Bétong net méi esou
gutt funktionéieren, hu mer eis dann hei esou gesot,
zwee Deckelen op deenen zwee Sportsterrainen, och
am Stol, dat gesait een dann och am beschten an deene
Vuen vun der Hal. Kucke mer déi schéi Vuen. Voila, hei
gesait een dann de Sportsterrain mat dar stolen De-
cken, soen ech émmer, drop. An hei och eng Vue vun der
Hal mat deene grousse Portéeén. Also, et ass wierk-
lech néEmmen allkéiers esou eng Rumm, an dotéschent
kommen dann, vun der Architektur hier, hélzen Elemen-
ter fir dat Ganzt dann zouzemaachen. Voila, dat wier
eigentlech de Resumé, statesch gesinn, vum Projet.

DAN BIANCALANA (LSAP - BUERGERMEESCHTER?):
Merci, den Olivier Genco huet d'Wuert.

OLIVIER GENCO (FELGEN ET ASSOCIES ENGINEERING
S.A.): Villmools Merci fir d’'Wuert. Jo, ech mengen, et
ass gesot ginn, d’Energie gétt émmer méi interessant,
bezéiungsweis si kritt Emmer meéi ee grousse Stellewa-
ert an och hei hu mer probéiert, dat Bescht fir de Pro-
jet eigentlech erauszehuelen. Wat hu mer gemaach?

Mir hunn hei effektiv e puer Varianten, eng, zwou, sechs
Varianten hu mer elo bésse betruecht, fir ze kucken,
wat ass fir eise Projet dat Bescht oder wat oder wat
kréie mer eigentlech aus der Emgéigend eraus, fir eist
Gebai ze heizen. D’'Spezialitéit vun désem Gebai ass
effektiv, dass net d'Heizung elo dat grousst Thema
ass, mee dass et eise Warmwaasserbedarf ass, dat
heescht, vu dass mer hei ee Sportsverain hunn oder
vill Sportsverainer an dass vill geduscht gétt an ech fir
d’'Duschen halt eng héich Temperatur brauch, fir meng
Hygiene anzehalen, hu mer missen elo kucken, weéi kréie
mer déi Energie hin. Engersaits fir ze heizen, op Nidder-
temperatur an anerersaits fir et op Héichtemperatur
ze kréien, fir effektiv eise Waarmwaasserbedarf ze de-
ckelen. Wat hu mer elo gemaach? Déi éischt Variant hei
ass eis Referenz, aléso effektiv sdit désem Januar ass
et esou, dass d'Referenzgebai eng Loftwaermepompel
huet, fir d’'Gebaier ze heizen. Dowéinst hu mer och déi
Variant hei betruecht, wou mer och gesinn, dass mer



gesot hunn, OK, mir kréien et gehétzt, awer weisou si
mer hei net esou gutt, well mer effektiv en héije Waarm-
waasserverbrauch hunn, de Rescht Temperatur gétt da
mat Stroum nogehétzt.

Dat ass elo déi éischt Variant. Déi zweet Variant, do
sote mer, OK, mir maachen eng Loftwaermepompel, vu
dass mer awer vill Waarmwaasser brauchen, sote mer,
mir maachen op der zweeter Variant einfach eng Solar-
thermie drop, fir effektiv am Summer esou mann wéi
meéiglech Stroum ze verbrauchen. Dann ass jo gesot
ginn, dass mir um Site selwer, also momentan hunn déi
besteeénd Halen, also zumindest emol d’Vestiairen, e
Fernwaermesuschloss drun. Et muss een et esou soen,
dat besteeénd Fernwaermenetz gétt momentan mat
Holz bedriwwen, dat heescht, mir hunn do schonn eng
erneierbar Quell, déi mer notze kénnen, wou mer da so-
ten, OK, da versiche mer, déi Systemer ze trennen. Mir
soen, fir Waarmwaasser notze mer d’'Fernwéerme. Et
muss ee weéssen, dass déi momentan iwwer 70 Grad
lafen, dat heescht, mir hatten do dee Problem net, fir
Waarmwaasser ze produzéieren, a mir géifen de Rescht
vum Gebai mat Niddertemperatur virgesinn an awer
nach e bésse Solarthermie ze kucken. Dat ass elo eng
Variant, wou mer einfach déi Systemer mol getrennt
hunn. Dann hu mer elo einfach gesot, wat geschitt, wa
mer alles op Fernwaerme hunn? Nach eng Kéier, dat be-
stoend Netz vu Fernwaerme ass mat Holz bedriwwen,
dat heescht, energeetesch gesinn, leie mer do net esou
schlecht. An do war de Gedankegang, ze soen, da kom-
me mer probéieren, och do dann e gewéssen Undeel am
Summer reng iwwert d'Sonn ze produzéieren, also wat
d’'Waarmwaasser betréfft.

An da si mer hei an der leschter Variant, e béssen an den
Extrem gaangen, effektiv krute mer elo vun der Agence
de I'eau eigentlech de méndleche Go, fir ze soen, mir
kéinten do Buerunge setzen, fir mat enger Sonn-Waas-
ser-Waermepompel ze funktionéieren. Dat war elo déi
lescht Variant. Un de Faarwen, ganz kuerz, erkennt een,
wou mer energeetesch elo effektiv leien. Dat heescht
hei ass, energetesch gesinn, déi schlechtst Variant
eng reng Warmepompel an déi bescht Variant ass ef-
fektiv elo déi Aerdbuerungepompel. Hei énnen drénner,
dat ass elo ongeféier d’Annuitéiten, wat eis och déi
Anlag am Joer géif kaschten, an do ass et jo selbst-
erklarend, bezéiungsweis, et gesait een, dass halt ef-
fektiv déi Buerungen einfach enorm deier sinn, wat, déi
Buerunge betréfft. Doweéinst hu mer hei vun de Kasch-
ten hier de maximale Prais. Wat elo hei ideal ass, ass
zum Beispill d’Fernwaerme, dat heescht et ass effektiv
esou, wa mer eis géingen un déi bestoend Fernwaerme
uschléissen, dann hatte mer hei vun de Joreskaschten
minimal Kaschten. Wéisou ass et esou? Mir hunn hei ef-
fektiv keng Wartungskaschten virzegesinn, also aleng fir
d’'Produktioun, an d’Annuitéiten hatte mer och net, well
mer eigentlech kee Méiinvest hatten. Dofir si mir elo zu
der Conclusioun komm, dass mer eigentlech déi Kombi-
natioun hei an deem Projet duerchsetzen, dat heescht,
mir hunn effektiv e Fernwdrmeuschloss, wou mir — nach
eng Kéier — net-fossile Brennstoff verwenden, awer mir
weéllen effektiv de ganze Summer probéieren, esoubal
d’Sonn schéngt, déi Energie ze sammele vun der Sonn,
fir eist Waarmwaasser ze produzéieren.

Zu der Fotovoltaik muss ech kuerz eppes soen. Also,
d’'Fotovoltaikanlag ass momentan hei mat 43 Kilowatt
Peak, awer déi ass fir all Anlag d’'selwecht, dat heescht,
den Afloss u sech gétt einfach op Null gesat, well ech
einfach iwwerall, an dat war einfach elo eise WEéllen, déi
selwecht Fotovoltaikanlag hisetzen, dat heescht, den
Afloss spillt an déser Bilanzéierung keng Roll, well iw-
werall déi selwecht Energie ass, also wat vun der Fo-
tovoltaikanlag zeréckkénnt. Doweéinst, ganz kuerz fir
d’'nachst Bild, dat heescht, ganz schematesch elo du-
ergestallt, esou waert eis Anlage ausgesinn, déi mer
elo ageplangt hunn, dat heescht, mir hunn hei vun der
Fernwaerme hu mer eng lwwergangsstatioun, mir ginn
hei op e Verdeeler, vum Verdeeler gi mer eis Luftungs-
gerater sonnesch bestécken, plus all eis Heizkierper
a Foussbiedem a Platten, do kommen ech herno nach
drop zeréck. An hei ass elo déi ganz Warmwaasser-
produktioun, dat heescht, mir komme vum Waarm-
waassern, gi mer hei effektiv direkt vun der Fernwaerme,
awer primar ass eist Zil, d’Solarenergie ze notzen, fir
halt dei Ballonen hei mat Hétzt ze féllen an hei iwwer
eng Frischwaermestatioun eist Waarmwaasser ze pro-
duzéieren. Dat ass graff gesot dat wat technesch an
deem Haus do geschitt.

Wat hu mer op deem dote Bild? Mir hunn effektiv och
am Gebai zwou grouss Luftungsanlagen, also eng Kéi-
er fir déi ganz Sportshal plus Vestiaire vum Opbau,
mir schwatzen hei vun zéngdausend Kubikmeter an
der Spétzt. Dat heescht, vum Opbau hier ass hei e
Schallddmpfer, mir hunn hei Filteren, Ventilatoren, eng
Waermeréckgewénnung, et muss ee soen, momentan
kréie mer 80 Prozent vun der Réckgewénnung zeréck,
dat heescht, 80 Prozent vun der Ofloft, déi mer hei
kréien, kréie mer dann émgesat hei an der Zouloft, dat
heescht, dass mir halt energeetesch hei ém déi zwan-
zeg Prozent mussen nospeisen, fir eis Temperaturen
ze halen. Dat selwecht gélt fir d'Kichen. D’Kichen ass
effektiv esou, also mir hunn et Kiche genannt, et ass
eigentlech fir de Bistro. Also, mir hunn do eng separat
Kichen, well éischtens ass et esou, dass mer do eng
aner Lafzait hunn, dat heescht ech wollt déi net kop-
pelen, well dann hatte mer mat der Reegelung Schwie-
regkeeten an d’Ufuerderungen um Gerat selwer sinn e
béssen aneschters an engem Entltftungsgrill fir Kichen
weéi an enger Risenhal. An hei geséait een elo eigentlech
ganz plakativ, wat d'Haustechnik méttlerweil an esou
enger Hal mécht, dat heescht hei ass momentan, wou
ee gesait, dass effektiv déi ganz Haustechnik elo dimen-
sionéiert gouf, ouni Architektur. Hei kénnt Dir erkennen,
weéi mer eigentlech hei fueren.

Dat ass elo den Daach, wou den Nico Engel an de Joao
Figueiredo soten, wéi mer momentan och déi Hal do hét-
zen, dat heescht mir hunn hei énnert dem Dasch, also
eénnert de Putteren, Metallputteren, hu mer Heizsta-
be als Deckenstahlplatte leien, hei gesait een, wéi mer
Zouloft hunn an hei am Eck ass d’'Ofloft, dat heescht,
déi Hal erkennt een. Et gesait een och, obwuel mer hei
vun enger Hal schwatzen, déi Ufuerderungen, déi mo-
mentan eist Energiepassgesetz eis gétt, wéi opwen-
neg meéttlerweil eis ganz Haustechnik ginn ass. Vun der
anerer Sait gesi mer einfach, wéi mer halt déi eenzel
Elementer all bestécken. Hei gesait een d’Luftungsge-
rater. Hei ass dee vun der Haapthal, deen eis effektiv



komplett d’'Hal bestéckt, plus d'Vestiairen. An hei um
Eck gesait een d’Liaftungsgerat fir eise Bistro, deen eis
effektiv do de Bistro plus déi Kitchenette - wou de Nico
Engel virdru sot - aspeist. Dat war et elo vun eis vun
der Haustechnik hier Wann Dir dozou nach Froen hutt,
kénnt Dior déi gare stellen. Merci.

DAN BIANCALANA (LSAP - BUERGERMEESCHTERY:
Villmools Merci lech drai, nach eng Kéier fir d’Presen-
tatioun an och d’Erklarungen. Ech mengen, dat weist
nieft der Wichtegkeet vum Projet awer och déi ganz
Komplexitéit, nieft der Kompaktheet effektiv vun der
Emsetzung vum Projet. Ech wollt nach vun déser Plaz
aus zousatzlech erganzen, dass mer am Kader vun der
Iwwergangsphas jo och geplangt hunn, Container un-
zeschafen, déi dann als Vestiaire, respektiv als Dusch
sollen déngen, fir déi véier Verainer, nieft dem besteeén-
de Vestiaire, dem fréiere Portiershaus, deen och nach
weider ka genotzt ginn. Et ass e puer Mol d'Wuert ge-
fall, Bistro, ech wéll dat e bésse klaren, dass dat o
gischter eng Buvette ass, mee natierlech kann een ep-
pes iessen an drénken, wat och zu der Gesellegkeet vun
de Verdiner, vun den Eventer baidréit, mee et ass wei
gesot eng Buvette, déi de Verainer zur Verflgung steet
an déi elo net en Externe soll kréien, wou da permanen-
te Betrib soll sinn, mee ech mengen, voila, Bistro oder
Buvette, d'Ausriichtung ass kloer, dass d'Verainer sol-
le kénnen, wei gesot, dann déi Buvette verwalten. Wat
ech och nach weéll praziséieren, well dat e Bestanddeel
vun der Diskussioun haut ass bei der Virstellung vum
Projet haut am Gemengerot, dass fir deen dote Projet
émzesetzen, mir jo och den Akt nach hei virleien hunn,
wou mer mat der Famill Valerius-Berchem weéllen zous-
témmen fir deen Terrain — den Nico Engel weist lech do
den Terrain - deen och eng Acquisitioun waert ginn, fir
natierlech och dee Projet hei émzesetzen.

An natierlech awer och d'lwwerleeung, ech mengen,
dass muss agaange ginn op dee ganze Volet vun der
Energiegewannung, dass mer engersaits natierlech
un d’Fernwaermenetz uschléissen, net meéi spéit wei
d’lescht Woch hate mer jo d’Aweiung vun der Cogenera-
tioun am Centre René Hartmann, wou mer jo vum Gas
op Pellets komplett émgeswitcht sinn, wat jo och en
Invest vu méi wéi enger Millioun Euro war an d’lwwer-
leeung war hei och, sech un de Pelletsystem unzesch-
léissen. A wat dee Volet vun der Fotovoltaik ugeet, wollt
ech hei nach praziséieren, dass een sech jo natierlech
kann iwwerleeén - sou weéi mir dat och bei anere Sport-
sinfrastrukture gemaach hunn — notamment am Sta-
de Aloyse Meyer, ob een dat net soll ausschreiwen, do
muss een nach kucken a wéi enger Form, fir datt och
Bierger sech kénne bedeelegen am Kader vun der Foto-
voltaik.

Ech mengen, datt dat heite jo e komplett neie Projet
ass an ech mengen, dat brauche mer haut hei net ze
decidéieren, mee ech mengen, vun der Ausriichtung hier
awer soll een dee Wee kénne goen, ob dat elo déi di-
rekt, d’Anrainer sinn oder aner Diddelenger Bierger. Ech
mengen, dass een dee Prinzip, wéi mer och beim Stade
Aloyse Meyer deemools gemeet hunn, deen jo och ganz
gutt funktionéiert huet, datt een dat mat engem Part-
ner zesumme mecht an effektiv dann och deements-
priechend émsetzt. Ech wollt dést nach hei eng Kéier

kuerz undiskutéieren an, mengen ech, datt dat heite jo
och dann awer insgesamt, dat kann een och esou ge-
sinn, e Projet ass, deen sech urbanistesch, awer och
an de Quartieren, weéi gesot, dann deementspriechend
och areit. Dést gesot, d’'Diskussioun ass op, Madamm
Kaysenr.

MICHELE KAYSER-WENGLER (CSV): Jo, Merci, Har Bu-
ergermeeschter. Merci un déi Hare vun de Blroe Beng,
Inca a Felgen, fir déi exzellent Presentatioun an och fir
dee ganz flotte Projet. De Projet gefalt eis ganz gutt,
ech denken, datt Dir op deem klengen Terrain, wou Der
gesot hutt, eng flott Aarbecht gemaach hutt, et ass
eppes Innovatives, et ass flott, och vum Gabarit hier,
och dat mat deenen zwee Domen, dat fannen ech ganz
flott. Wat virun allem wichteg war och, dass Dir am
Dialog bliwwe sidd mat de Verainer Ech mengen, ech
hat do nach eng Kéier nogefrot bei der Presidentin vum
CAD, si si ganz frou... Ganz frou wier eise Jang Lorang,
ech muss awer kuerz soen, et deet mir immens leed,
dass de Jang dat do net méi erlieft, dat war fir hien eng
immens Satisfaktioun gewiescht, well dat war jo ém-
mer sain Dadda. Weéi gesot, de Jang, dee kuckt vun ue-
wen erof an ass bestémmt happy, dass endlech elo sain
Dram mat senger Sportshal elo Wierklechkeet gétt.

Ech hunn e puer konkret Froen an herno wollt ech nach
e kuerzen allgemenge Statement maachen. Den CAD
hat jo och gefrot, fir de Muskulatiounsraum baizebeha-
len an och dat Aisbecken, dat hat ech déi éischt Kéier
net gesinn, mee Dir hat et awer elo gewisen, dat ass
awer Partie intégrante an dat ass ganz gutt. Dat war
eng Demande vun hinnen. Ech krut nach zougedroen,
beim Paddle, wann een dat richteg gesait, ass dat esou
weéi e Glaskontéiner, ass dat richteg? Jo. Do ass eben
d’Fro: Déi Leit, déi Paddle spillen, déi wéssen, dass et
do onmoosseg waarm gétt a mer hate jo och de Prob-
lem gehat, dass de Buedem sech jo och gehuewen hat
bei deem ale Paddle-Terrain, wann dat esou e Block gétt,
gétt dat dann awer gekillt, well soss falen se jo do ém,
well dat lait jo awer do matzen an der Pampa a wann do
dann d’'Sonn drop knallt...

DAN BIANCALANA (LSAP - BUERGERMEESCHTERD:
Madamm Kayser, ech géing virschloen, datt Dir allegu-
erten Ar Froe stellt an datt dann duerno en bloc drop
geantwert gétt.

MICHELE KAYSER-WENGLER (CSV): Jo d’accord. Also,
weéi gesot, dat ass eng Fro, well déi Leit hu gesot, et
ass scho waarm esou a wa mer och nach en Daach drop
hunn, da gétt dat awer net esou lusteg. Dann, nach eng
Fro, déi eis opgefall ass, mat de Gradinen, also, do hu
mer eis gefrot, ob do den CAD oder esou, ob si awer
zefridde sinn esou wéi déi Gradine geplangt sinn, well,
wann ee kuckt, déi si jo awer e bésselchen iwwerdaacht
an och d’'Saite si Maueren, du hues de jo am Fong keng
immens Vue op dee ganze Circuit, du hues am Fong just
d'Vue vun de Gradinen direkt erof op d'Zillinn. Zum Bei-
spill, wann elo e Match ass vun de Stealers oder esou,
do gesais de vun der Triblin net vill , well s de Iénks a
riets awer eng Mauer hues. Ass dat dann net en Incon-
venient, huet keen dat monéiert? Ech weess och net,
weéi Dir et hatt sollen anescht maachen, well déi ass
jo encastréiert do an déi ganz Konstruktioun. Et war



just eng lwwerleeung, ob d’Leit awer domadder zefridde
sinn. Da kommen ech natierlech, et bleift net aus, awer
emol iwwert d'Fraisen ze schwéatzen. Also hei hu mer
e Projet, deen awer substantiell ass vu 17.380.000
Euro. Et ass gesot ginn, d’'Demande koum 2016 eran.

Ech hunn e béssen nogekuckt, am Plan pluriannuel si
mer am Januar 2020 nach vun zwou Halen ausgaan-
gen: Hal CAD 3 Milliounen Euro, Centre de tennis 2,5
Milliounen Euro, dat ware 5,5 Milliounen Euro. Dunn, am
Plan pluriannuel 2021 stoung do op eng Kéier dran Hal
CAD, ee Centre de tennis, Stade John F Kennedy an do
ware mer op 10 Milliounen Euro. Den 9. Februar 2022
am PPF stounge mer och nach bei 10 Milliounen Euro.
An kokasserweis war am Plan pluriannuel, dee mer am
Februar 2023 virgestallt kruten, guer keng Chifferen
dran. Ech hat an der Diskussioun iwwert de PPF drop
higewisen, dass dat verluer gi war oder vergiess gi wan.
An ech denken, wann een da kuckt, wéi eng Depense-ex-
traordinaren, Invester, déi iwwer 5 Joer solle gemaach
ginn, déi am PPF opgezielt waren, da ware mer bei 250
Milliounen Euro an elo kommen déi heiten awer nach
derbai. Dat ass jo awer net néEmme Peanuts, an dat
ass awer en Oubli, dee mer awer wierklech net gutt fan-
nen, dass dat net schonn ugeduecht war. Oder waart
Dir selwer erschreckt, Dir Haren an Dammen aus dem
Schafferot, dass esou eng substanziell Hausse vu vir-
drun 10 Milliounen Euro op 17 Milliounen Euro hatt mis-
sen ageschriwwe ginn, dass lech de Bic aus der Hand
gefall ass wéi Dir dat sollt notéieren.

Kokasserweis steet awer bei de Recetten den Hall CAD
Centre de Tennis mat Subside vu maximum 33 bis 55
Prozent dran.

Bon, wéi gesot, dat ass e béssen eng Intransparenz,
déi mer absolut net gutt fannen an natierlech muss Dir
eis och elo e béssen erzielen, weéi komme mer vun 10
Milliounen op 17,5 Milliounen Euro innerhalb vun engem
Joer? Et war gesot gi bei der Presentatioun, jo, et war
eng Hausse vun drésseg Prozent an deene leschte Jo-
ren an der Deierecht vun 2020 op 2023. Wann ech
elo hei norechnen, also vun 10 Milliounen Euro drésseg
Prozent, dat ass nach émmer drai Milliounen Euro, da
ware mer op 13 Milliounen Euro, mee mir sinn awer elo
hei op 17 Milliounen Euro. Dat ass schonn en haarde
Batz an do musse mer och eng Kéier schlécken, wa mer
dat liesen. Natierlech ass och gesot ginn, et kommen
och Subsiden derbai. Den Har Buergermeeschter huet
gesot 35 Prozent ass dat, wat de Sportsministere
normalerweis gétt, et ass weéi Dir gesot hutt, mir sinn
och an de Plan quinguennal mat opgeholl ginn, matt de
Projete vun den Infrastructure-sportiven. Elo ass d’Fro
och, Dir hutt gesot, mir géingen eventuell op 50 Pro-
zent goen, well mer eng regional Offer maachen.

Wann ech elo kucken, de Paddle, dee steet elo witze-
gerweis hei international, Paddle international, do kéint
ee da vlait esouguer 70 Prozent, esouwait ech weess,
ufroen, wann s de e Projet d’intérét international hues,
do keint een op 70 Prozent goen. Ech weess mol, dass
en Avant-projet énnerwee ass vum Gouvernement, fir
de Subventionnement och nach e béssen anescht ze
staffelen, mee ech mengen dat Gesetz ass jo awer er-
gischt am Avant-projet. Bon, wéi gesot, sécher ass et
wichteg, dass mer do alles erauszéien, wat mer kénnen

erauszeien. Den Har Bob Claude hat och d'Fro gestallt
eben ob de Lycée an d’'Schoulen och géifen dervu pro-
fitéieren, dat ass jo och elo nach eng Kéier bejot ginn.
Ech mengen, do kritt een duerno och nach eng Kéier e
Subsid, wann ee Sportinfrastrukture fir Kanner a Ju-
gendlecher opriicht, dat ass natierlech och nach eng
Fro. Wéi gesot, mir schlécken awer ganz ferm bei deem
Chiffer.

Ganz kokass ass och déi Klausel, déi hei och drasteet
.dans le contexte de la crise sanitaire — also an dem
Devis, dat lescht Kleingedrucktes, hein — dans le con-
texte de la crise sanitaire, de la pénurie des matériaux
et de la saturation actuelle du marché de la construc-
tion, des augmentations significatives sur les prix des
mateériaux peuvent étre appliguées notamment sur les
mateériaux suivants, bois, béton, acier isolant. Pour in-
formation, nous avons constaté des augmentations de
10 a 40% suivant les matériaux. “ An elo kénnt dee
witzege Saz, dee mer awer mussen am Hannerkapp be-
halen, mee esou witzeg ass en iwwerhaapt net : ,Ces
fluctuations incertaines et indépendantes de notre vo-
lonté ne sont pas intégrées dans notre devis. Le devis
est indexé a I'indice inscrit en pied de page.” Bon, ech
denken, dat ass e béssen, wann een elo ganz béis géif
soen, et war also e béssen e Fraifaartsschain, ma jo,
da kénnt nach eng Hausse derbai. Mir wéssen, weéi mer
an deene leschte Gemengeréit émmer hu missen no-
schéissen, notamment zum Beispill eis Struktur vum
Centre polyvalent, dee mer beim Kierfecht opriichten,
do hu mer och eng substanziell Hausse missen nos-
témmen, an do huet et och geheescht, et ass alles méi
deier ginn.

Ech maachen awer nach eng Kéier de Rappel, dat én-
nersteet dann herno zwar deem nachste Schafferot,
dass et einfach wichteg ass, dass een eng gewésse
Rigueur huet a bei der Kontroll vun de Praisser, vun den
Devisen an dass een net einfach alles duerchweénkt.
Dat ass eppes wat eis immens um Haerz lait, et kann
een och emol eng Kéier Nee soen, wann d’Blroen net
kénnen dann noweisen, hei lauschtert, dat do ass dat,
esouvill hu mer dat kaaft, souvill hate mer dat virdru ge-
sat, do muss ee vill méi eng Rigueur un den Dag leeén,
dat ass eppes, wat mir Eémmer soen. Net dass et esou
geet wei, ech soen elo nach eng Kéier d'Beispill, well ech
hunn et scho zwanzegmol gesot, wann eng Toilette méi
deier gétt, obwuel et genau déi selwecht Toilette ass
vu 40.000 op 130.000 Euro an ech froen den Archi-
tekt, ma firwat ass dat dann esou deier, an hie seet,
jo, dat weess ech och net, dat ass émmer en Zeechen,
jo, dann ass och d’Surveillance vun eis als Gemeng a
vun eise Servicer an och vum Schafferot, déi finalement
d’Entscheedungskraaft hunn, net richteg gemaach
ginn, dass ee bei de Praisser awer e bésse méi streng
kontralléiert.

Bon, wéi gesot, dat hei ass elo 17.000 Euro, wann ech
da kucken hei, Haussé si méiglech vun 10 bis 40 Pro-
zent, da kénnt sécher nach e Batz op eis duer, well mer
weésse jo och, dass dat net haut a muer ugeet, dee gan-
ze Bau, mer mussen dat jo elo mol ausschreiwen, dann
ziehen wieder einige Monate ins Land, da gétt schonns
erém alles méi deier En plus ass et jo och sou, dass
mer net némmen deéi 17.380.000 Euro investeieren,



mir kafen och nach deen Terrain fir 66.150 Euro, dat
ass virdru gesot ginn, mir lounen oder kafe Containeren,
dat kascht jo och nach, also da si mer herno sécher
bei zwanzeg Milliounen Euro. Weéi gesot, de Projet ass
gutt, mee den Appell ass effektiv och, dass eng certai-
ne Rigueur och muss si vum Schafferot vun der Kontroll
vun den Depensen, well et si schliisslech Suen, déi allen
Diddelenger gehéieren.

Dann awer eppes wat eis awer e bésse komesch vir-
komm ass, et ass op eng Kéier gesot ginn, majo mir
halen déi zwee Terrainen, déi déi aner Sait sinn, déi elo
benotzt ginn, d'Tennisterrainen. Et ass awer elo esou,
mir hunn awer op deem Areal e Schéma-directeur, dat
hu mer am PAG festgehalen, dass do e PAR Nouveau
Quartier Schéma-directeur Nummer 18 ass, do steet
awer eendeiteg dran, dass déi ganz Surface vun deenen
Terrainen émgewidmet gétt ,développer des logements
locatifs sociaux.” Do ass awer elo meng Fro: Hypo-
thekéiere mer elo dee Projet, maache mer do némmen
d’Hallschent, wa mer dem Tennis verspriechen, dass
hinnen nach zwee Terrainen erhale bleiwen? Emmerhin
ass dat jo net naischt. Dat ass e Schéma-directeur,
wou e BEPPS drop lait (Batiments et Equipements Pu-
blics-Projets Sociaux) an do war virgesinn, dass 26 Lo-
gementer sollte kommen, Logement unifamilial 40%, Lo-
gement plurifamilial 60%. Elo ass awer meng Fro: Wéini
ass do decidéiert ginn, dass mer do am Fong dann deen
Areal nEmmen zur Hallschent bebauen? Wuelverstanen,
dass mer en immense Besoin hu vu Logement-locatif-
sociauxen War den Drock esou grouss, dass mer gesot
hunn, jo, mir maachen elo nemmen d'Hallschent vun dar
Surface, déi bebaue mer da fir sozial Wunnengen oder
Logement-locatif-sociauxen a mir halen awer déi zwee
Tennisterrainen?

Ech denken, dass een do awer muss och kloer dobausse
soll kommunizéieren, a wéi eng Richtung een als Schaf-
ferot wéll goen. Opfere mer do carrément Bauterrai-
nen, wou Logement-saociauxe sollen hikommen fir zwee
Tennisterrainen ze maachen? Ech stellen et just als Fro
an de Raum an ech wéll och do eng kloer Antwert. Ech
mengen, dat ass och eppes, wat d’Leit dobaussen awer
interesséiert. Voila, dat waren e puer allgemeng Fest-
stellungen, virun allem zu de Praisser a virun allem inte-
resséiert eis, wéi Der lech dat virstellt mat deem Areal,
deen awer eng komplett aner Widmung huet, wou Dir
awer elo zwee Tennisterrainen erhaalt an net déi véier
Terrainen émwidmet a Logementer.

DAN BIANCALANA (LSAP — BUERGERMEESCHTER):
Merci, ech géif vlait weiderdréine mat de Froen oder
well ee vlait op déi technesch Froen agoen? Ech men-
gen, déi politesch Froen huele mer zum Schluss. Nico
Engel, wélls Du vlait iwwer de Paddle schwatzen?

NICO ENGEL (ARCHITEKTEBURO BENG): Ganz kuerz zur
Paddle-Situatioun. De Paddle ass esou, datt en oppen
ass, et ass keng zoue Struktur Dat heescht, déi ass
duerchléft, énnen an uewen ass se duerchléft, du hues
Panneauen eben wou s de schéiss derwidder, déi sinn
zou, awer an der Métt, wou de Ball net ass, do ass e
Grillage. An wann s de elo am Paddle natierlech den De-
ckel drop hues, ass et besser, well néamlech da keng di-
rekt Sonnenastralung ass. Dat heescht, un sech, wann

s de énnert dem Daach da bass, wann en zou ass, ass
u sech déi direkt Sonnenastralung net méi do an duerfir
ass et dann och nach vill manner waarm, wéi wann keen
Deckel drop ass.

MICHELE KAYSER-WENGLER (CSV): Et gétt awer kee
Glasdeckel, well hei ass et esou wéi wann et eng gliese
Cloche wier.

NICO ENGEL (ARCHITEKTEBURO BENG): Neen, neen,
dat gétt eng Struktur, déi driwwer kénnt a esou weider.

MICHELE KAYSER-WENGLER (CSV): Ah OK, gutt, Merci.

NICO ENGEL (ARCHITEKTEBURO BENG): Da war nach
déi aner Fro zu de Gradinen, dozou géing ech nach eng
Keéier soen, datt wat wichteg ass, natierlech déi hei-
ten Ausriichtung ass déi gréisst, well wéi mer versta-
nen hunn, sti beim American Football d’'Leit éischter
ronderém den Terrain weéi onbedéngt op enger Plaz, wéi
mer dat mol matkritt hunn, wéi mer dat och erkladert
kritt hunn, an datt si déi Gradinen némme benotzen am
Fall, wann elo wierklech Schloreen ass, also am grousse
Ganzen ass et och esou, datt déi Gradinen ausgeriicht
sinn op den CAD, do wou et da wichteg ass, wann d’Ar-
rivée ass. An dann, soll ech eppes zu de Praisser soen,
vlaicht elo direkt?

DAN BIANCALANA
Jo, jo.

(LSAP - BUERGERMEESCHTER]:

NICO ENGEL (ARCHITEKTEBURO BENG): Dat kann ech
vlaicht direkt soen, a virhuelen, well ech hat lech dat
och no der leschter Reunioun gesot, datt mer eng ganz
kloer Praissteigerung hu vun 309%. Ech hat lech do
just zwee Chiffere gesot, eng Keéier 2020 an eng Kéier
2022, an et ass esou, datt mer am Moment e Bauindex
hunn, deen u sech drésseg Prozent geklommen ass an
iwwer zweeanhallef Joer An do lait natierlech eng Dy-
namik dran, déi mir elo net kénnen ophalen. Dir musst
och elo wéssen, datt mer elo op engem Pic ukomm sinn
am Moment, well wann een e béssen héiert, wat d’Am-
biance dobaussen op dem Bau, um Maart ass, dat ass
net méi esou positiv a mir kréie well vill méi Offeren ze-
réck vun de Soumissiounen, wat mer soss ni haten. Do
mengen ech, ech wéll elo net elo soen, datt ech elo hei
an herno an de Prisong kommen, mee awer vum Prinzip
hier mengen ech, datt ech grad mat guddem Gewésse
soen, datt mer deen heite Prais ganz sécher waerten
anhalen. Mir hunn eis natierlech bedeckt gehal, well ech
weess net, wann nach e Krich kénnt oder nach eng Kris
dobai kénnt, dat wésse mer net, mee esou wei d’Situa-
tioun elo war, wéi se elo evaluéiert an d’'Baulag, wéi se
dobaussen um Maart ass, ass et ganz kloer, fir mech
kloer, datt d'Praisser erofginn an dat ass schonn am-
gaang.

De Moment, dee Secteur, deen u sech betraff ass, dat
ass de Bau, dat ass d'Entrepreneuren an dee Secteur,
deen elo dann nokénnt, dat ass u sech déi ganz Fassad,
d’Fénsteren. Och do gesi mer nees, datt d'Situatioun
ganz, ganz staark evoluéiert. Natierlech, déi 30%, déi
op eis duerkomm sinn, déi sinn natierlech néierens age-
rechent gewiescht, dat ass natierlech kloer an all déi
Architekten, déi elo mat deene Projeten do ronderém



mussen eens ginn, dat ass fir eis net witzeg a fir keen
ass dat flott. Mee dat sinn eben d’'Contrainte-majeu-
ren, déi erauskommen aus enger Covidzait an engem
Krich dobai, an dat kénnt elo nach eng Kéier.

MICHELE KAYSER-WENGLER (CSV): Ech wollt just nach
eng Kéier nohaken, mee de Projet, dee mir als lescht
chiffréiert kritt haten, dee war op 10 Milliounen Euro,
wat ass dann elo nei derbai komm?

NICO ENGEL (ARCHITEKTEBURO BENG): Dat sinn déi
30%, do musst Dir elo e béssen oppassen, dee Projet
ass jo kontinuéierlech an enger Evolutioun gewiescht,
ne. An déi Zait, wou mer deen ee Prais ausgerechent
haten, dat sinn elo plus minus zwee Joer schonn hier.
An, an deem Moment hate mer dee Prais vun 10 Mil-
liounen Euro avancéiert, ne. Dat war en APS, dee mer
déi Zait gemaach haten, op der Basis vum APS a wann
Dir elo drésseg Prozent do derbairechent, da si mer
net méi wait vun deene 17 Milliounen Euro ewech. Elo
kénnt d’'Diskussioun nach derbai, datt mer elo Saachen,
déi mer hei dann integréiert hunn, déi jo missten er-
ausgeholl gi sinn, déi jo sech, wann s de eng Fotovol-
taiksanlag dra méchs, déi kascht awer, déi ass elo hei
am Prais mat dran, déi huet elo e Budget vu 400.000
Euro, 440.000 Euro a wann do nach d'TVA an d'Ho-
norairen derbai kammen, da si mer bei 700.000 Euro.
Dat heescht, do si vill Saachen, déi nach do dra sinn,
déi missten u sech erausgeholl ginn, déi naischt direkt
mam Projet als solchen ze dinn hunn.

Dofir mengen ech och, do musst Dir oppassen, hei ass
dee ganze Package, alles ass mat dran, dat war jo e
Wonsch vum Schafferot a vun eis, datt mer alles mat
drasetzen an och déi Situatioun ass kloer fir eis, datt
mer, wann Dir elo wierklech vun 10 Millioune mat drés-
seg Prozent méi héich kommt an nach eng Kéier der-
bai déi Saachen, déi Dir ewechrechent, da si mer net
méi wait ewech vum deem, wat ech als Bauindex hat,
an deem, wat ech elo dee Moment hunn. Effektiv, datt
mer elo téschent deenen zwee Joer geschafft hunn
téschent engem APS an engem APD, dann nach dee
Budget do stoung vun deenen 10 Milliounen an deem
Dokument, dat Dir do hat, dat ass jo normal, well deen
neie Budget jo nach net do war. Also, dofir mengen ech
schonn, datt mer do awer elo net elo als Architekten
eis domm an damlech gelunn hunn, ne, an ech mengen,
datt mer och do net probéieren ..., dat ass och net
eis Aart a Weis vun eis aus, vun de Buroen aus, datt
mer lech elo probéieren eppes ze verspriechen an herno
soen, jo, nee, et ass net duergaangen. Ech mengen,
esou professionell si mer a wéllen eis och net do huele
loossen an, also, esou Saachen sinn eis scho geschitt,
mee déi sinn awer ganz rar. Ech wéll net soen, datt ech
nach ni Dommheete gemaach hunn. All déi Saache sinn
dran, alles wat mer brauchen, och dee Provisorium ass
mat dran, all déi Geschichte si mat dra virgesinn, dat
ass e Gesamtbudget. Do mengen ech, datt elo nach
net gefuerdert ginn ass an deene ganze Zaiten, fir de
Budget klengzehalen an nach eng Kéier, wei gesot, zwee
Joer Ausschaffen, zwee an en halleft Joer Ausschaffen,
dat ass u sech schonn e wichtege Punkt.

OLIVIER GENCO (FELGEN ET ASSOCIES ENGINEERING
S.A.): Ech mengen och, dat neit Energiepassgesetz

ass jo 2021 op de Marché komm, an déi Contrainten,
déi do drastinn, déi si jo, déi waren net virauszegesinn.
Also, engersaits fannen ech gutt, wat Létzebuerg do fir
Contrainten do dragesat huet, fir dass mir effektiv all
funktionaalt Gebai am Passivhausbau musse bauen, dat
kascht och e puer Euro. Dat kascht, an dat war 2021
net esou kloer a grad elo, wou 2023 elo dat Gesetz zu
honnert Prozent muss émgesat ginn, dat kascht Plaz
an dat kascht och Eurcen. Dat ass, dat konnte mer och
net virausgesinn elo viru fénnef Joer, wat do effektiv fir
eng Gesetzgebung kénnt.

NICO ENGEL (ARCHITEKTEBURO BENG): Dat waren all
déi technesch Froen, do hu mer jo elo Antwert drop
ginn. Merci och.

DAN BIANCALANA (LSAP - BUERGERMEESCHTERD:
Merci, gétt et nach weider Stellungnamen dozou?
D’'Madamm Ahmedova an d’'Madamm Heinen, wie vun
lech zwee? Fir d’éischt déi eng an dann dreine mer.

MONIQUE HEINEN (DEI GRENG): Ech hu just eng kleng
Fro, an d’Madamm Ahmedova mécht dann d’'Stellung-
nam. Mir maache jo d'Acquisitioun vun deem Terrain an
dee grenzt jo dann un de Véloswee. An, bon, mir hate jo
den informelle Gemengerot, wou mer scho konnte Froe
stellen, Merci dofir, mee, et hat mech awer do eng kleng
Ausso irriteiert, namlech, dass den Acces iwwert de
Véloswee geéif goen. Do wollt ech awer nach eng Kéier
nofroen, ob ech dat richteg esou héieren hat, well, also
alles, wat Service-techniquen ass, Livraisoun, Pompjee-
én, déi hunn awer den Acces gemoolt an der Verlan-
gerung vun der Rue Norbert-Metz, vun do kénnt ee jo
eigentlech och op deen Terrain. Well ech hu mech ge-
frot, wann awer elo deen Acces iwwert de Véloswee do
fiert, an do ass och nach e klenge Parking niewendrun
- ech weess och net, ass dat der Residenz hire Parking,
ass dee privat - net dass op eemol wa Manifestatioune
sinn an d'Leit do ufanken, op de Véloswee eranzefueren,
fir eng Parkplaz ze sichen, also dat huet mech e béssen
irritéiert, dat wollt ech do awer nach eng Kéier nofroen.

DAN BIANCALANA (LSAP - BUERGERMEESCHTER):
Merci, de René Tessaro gétt d Erklarung.

RENE TESSARO (SERVICE TRAVAUX NEUFS - BATI-
MENTS COMMUNAUX): De Veéloswee, dat war emol
nach eng Kéier eng Iddi viru fénnef-sechs Joer, wou iw-
wer Vélosweeér geschwat ginn ass, dat hu mer awer
fale gelooss. Ech mengen dee Site soll als geschlossene
Site fir de Sport um Terrain benotzt ginn. Also, dat war
geduet fir iwwer dee ganze Site ze fueren, dat ass fale
gelooss ginn. Nee, do gi mer jo guer net drun, alles wat
d’'Diddelenger Baach betréfft, do gi mer net drun, gell.

MONIQUE HEINEN (DEI GRENG): Nee, meng Fro war,
den Acces fir d’Service-techniquen an esou, do war en
Dénschde gesot ginn, wéi wann dat géif iwwert de Vé-
loswee do eragoen, ass dat esou, hunn ech dat dann
falsch verstanen? Also den Acces fir d’'Service-techni-
guen, Pompjeeén an esou, geet iwwert d’'Verlangerung
vun der Rue Norbert Metz, dee geet net iwwert de Vé-
loswee.



RENE TESSARO (SERVICE TRAVAUX NEUFS - BATI-
MENTS COMMUNAUX): Den Acces ass do laanscht de
Parking. Jo. Fir dat kuerzt Stéck, jo.

NICO ENGEL (ARCHITEKTEBURO BENG): Also, Dir
musst lech jo net virstellen, datt mer do elo andauernd
mat engem Camion all zwou Minutten driwwerfueren,
dat ass jo ... wei vill mol kénnt do eppes vir Ech menge
schonn, dass déi Kompatibilitéit vun engem Véloswee
zesumme mat enger Afaart, déi u sech benotzt gétt
fir d’'Service-techniquen, dat ass eng Camionnette, déi
driwwer fiert, déi fiert vlait eemol oder zweemol am Dag
driwwer, et ass net esou, datt do elo wierklech eng
Beliwwerungskette do misst hannendru lafen an esou
weider, datt do moies do den Provengalescamion dréai-
mol erop- an eroffiert, ne, dat ass et jo net, et ass
reng Entretien. Wochelaang fiert guer keen do eran an
eraus, ne, well hir Gefierer si souwisou hei énnen an
hir Haaptplaz, wou se schaffen a wou d’Aktivitéite sinn,
sinn do, an effektiv, dee Wee do, dee gétt benotzt dann
och, fir do mat der Camionnette iwwert dee Wee ze
fueren, jo. An ech mengen, dat ass jo elo net onbedéngt
esou, also, de Vélo ass jo elo net esou helleg, dass net
eng Keier eng Camionnette kann do laanscht fueren.
Also, ech soen, dat ass jo net fir all Dag, zwar.

A wann een dat elo wierklech weilt op d’Spétzt dreiwen,
kéint ech mir virstellen, datt mer de Wee nach géifen
derlaanscht leeén, mee dat war elo net d’'Volontéit vun
eis, fir déi Benotzung mengen ech, datt ass et awer
elo net, also do kann ee jo awer vlait eng Méschung
virgesinn, mir probéieren émmer vu Shared Space ze
schwatzen an schwatzen émmer méi vu Shared Ele-
menter, sou datt mer alles verméschen, datt mer Ca-
mionen, Bussen, Foussganger, Véloen, alles op eng Plaz
Shared Space setzen. Elo waerte mer net ufanken, elo
hei wierklech wéinst enger Camionnette, déi pro Dag
leeft, do e getrennte Wee ze maache wéinst engem
Vélo, well eng Camionnette do fiert. Bon, dat ass meng
Meenung, also ech soen elo Iéiwer meng eege Meenung
an ech géif léiwer ... mir sinn iwwerall op Shared Space,
do gi mer hin, mir probéieren, all eis Zentren op Sha-
red Space ze maachen, wou awer wierklech eng Ver-
méschung kénnt, an elo géing ech dat heiten awer net
onbedéngt da wénschen, datt mer op deem Deel eng
getrennt Afaart maache fir d'Véloen an eng getrennt
Afaart maache fir déi zwou Camionnetten, déi do er-
afueren, also, dat ass meng Meenung elo hei. Pardon.

MONIQUE HEINEN (DEI GRENG): Also, ech weéll elo hei
net de Vélo verhellegen, um Gottes WEellen, nee, meng
Fro ass jo, et gétt jo schonn eng Afaart, do steet jo
och, dass d’Pompjeeén do daerfe fueren, am Fong kéin-
ten d’Service-techniqué jo och déi Afaart benotzen. An
da war jo nach d'Fro, do ass e klenge Parking awer och,
a meng Angscht ass eeben einfach, dass d'Leit do ufan-
ken, eranzefueren op dee Véloswee do, fir eng Parkplaz
ze sichen. Ech hunn néischt dergéint, wann do heians-
do e Service technique iwwert de Véloswee fiert, mee
d’Fro ass einfach, et gétt jo schonn eng Afaart, firwat
gétt déi net benotzt?

NICO ENGEL (ARCHITEKTEBURO BENG): Dat war elo
wierklech just, fir de Vélo an de Foussganger dat be-
notzen ze loossen, fir do net mat der Camionnette er-

anzefueren an net mam Déngen eranzefueren, well och
d'Manoéveren do hannendrunn ass an de Gaert, an esou
weider, a mer schwatze vun drésseg Meter hei. Drés-
seg Meter ass jo net, dass mer elo eng riseg Pist do
hunn. A wéi gesot, mir probéieren all, méi op de Shared
Space eriwwerzegoen an hei géife mer elo nees ufanken
ze trennen. Ech fannen dat, also ech géing dat elo iw-
werdriwwe fannen, wa mir géifen hei elo zwee getrenn-
ten Agang maachen.

DAN BIANCALANA (LSAP - BUERGERMEESCHTER):
Ok, Merci. Madamm Mamirow, hielt Dir elo d’Stellung
fir déi Gréng? Et ass gutt wann Dir elo ofschléisst, da
kénne mer weiderdréinen.

SEMIRAY AHMEDOVA (DEI GRENG): Merci, Har Buer-
germeeschter, fir d'Wuert. Merci nach eng Kéier na-
tierlech fir déi Presentatioun. An, jo, wat ee ka soen,
ass, Diddeleng ass natierlech eng Stad, wou vill Verai-
ner sinn a Sport ass net némme Leeschtung, mee och
Integratioun, sozialen Zesummenhalt a Gesondheet, an
dofir brauche mer natierlech gutt a genuch Infrastruk-
turen, fir dat kénnen och weider esou z'énnerstétzen.
Grad am Beraich vun der Liichtathletik stellt sech er-
aus, datt awer d'Trainingskonditiounen net Emmer opti-
mal sinn, virun allem am Wanter, wou vill Trainingsgrup-
pen, dorénner vill Kanner, mussen a klenge Sportshale
vu Schoule Sport maachen an hunn net @mmer genuch
Plagen zur Verfligung. Onofhangeg dovunner, datt een
natierlech muss permanent hin- an hierfueren, fir an
deene klenge Strukture kénne Sport ze maachen. Wann
ee vu Leeschtung schwatzt, an do muss ee soen, Did-
deleng ass op der zweeter Plaz, wann ech richteg infor-
méiert sinn - um nationalen Niveau, da muss een och déi
néideg technesch Bedingungen hunn, fir all Disziplinne
kénnen ze trainéieren. Lafen geet natierlech iwwerall,
mee Liichtathletik besteet awer net just aus Lafen, mir
hunn nach technesch Disziplinnen, déi just da kénnen
trainéiert ginn, wann een eng gewéss Temperatur, also
dobaussen eng gewéss Temperatur huet, wéi zum Bei-
spill Héichsprong, Waitsprong, Kugelstoussen, an dofir
ass et gutt, datt mer déi Saache kénnen elo énner-
daach kréien. Dofir ass et och, an deem Sénn, mat dar
Hal droe mer dozou bai, datt d'Leeschtung geférdert
gétt. Natierlech geet et hei net néEmme just ém den
CAD, mee och ém d’Schoulen, wéi Der scho virdru gesot
hutt, an och de Lycée, all déi Strukturen, déi ronderém
sinn, kénnen natierlech hei gutt dovunner profitéieren.

Ech hat e puer Froen: Wann ech richteg verstinn, wa-
rend de Schoulzaiten kann een net an dar Hal trainéie-
ren, ass dat richteg? De Projet, wéi Dir och scho vir-
dru gesot hutt, schreift sech an dem Plan quinquennal
Sport an, dat heescht, dat huet souzesoen e regionalen
Interét. Vun de Subventiounen hu mer scho geschwat,
dofir, déi Fro ass vlait ze vill, mee wéi reegele mer dat
um regionalen Niveau? Wien huet dee Moment Virrang,
wat d’'Notzung ugeet? Wien huet do Prioritéit? Well wéi
gesot, aleng fir Diddeleng - mengen ech - ass dat scho
ganz interessant mat all deene Schoulen, déi mer hunn,
mee dat bedeit awer och, datt mer u sech déi Hal opti-
mal waerten notzen a fir dee Budget ass dat och gutt,
wa mer déi Hal kénnen optimal benotzen. Wat d’'Detai-
ler ugeet, mir begréissen natierlech déi Zesummenaar-
becht, déi Dir gemaach hutt, och mat de Verainer, ech



mengen, dat sinn och Fachleit, a wann een um Terrain
selwer ass, weess een, wou den Hoke lait, an ech soen
elo mol, och wann een Architekt ass a villes weess, ass
et net @mmer dat selwecht, wéi wann een um Terrain
selwer muss lafen.

Dofir ass dat wierklech eng ganz gutt Initiativ ge-
wiescht, fir mat hinnen zesummenzeschaffen, a mir
geifen natierlech och begréissen, well dat ass elo den
Ufank vum Projet, wann déi Zesummenaarbecht mat
hinne géif natierlech och weidergefouert ginn. Nohal-
tegkeetscheck, ass dat eventuell och fir d’'Materialie
virgesinn? Ass dat gemaach ginn? Ass dat och virge-
sinn? Ech gesinn schonn d’Antwert. Eng aner Fro, wou
ech net konnt erausliesen, ass, wéi vill Zuschauer sinn
elo virgesinn? Ah, honnertsechsasiwwenzeg Zuschauer,
OK, Merci villmools. A wat de Phasage ugeet, wéi ass
dat agedeelt a wéini ass et realistesch, datt mer faer-
deg ginn? Ech soe realistesch, well et huet een émmer
esou deéi theoretesch Zait an déi realistesch Zait. Eng
kleng Saach, ech waert do net vill an den Detail goen, do
krute mer scho méi Detailer, mir hunn och schonn driw-
wer geschwat am informelle Gemengerot, wat de Choix
vun der Anlag ugeet, fanne mir Gréng, ass dat wierklech
déi bescht Solutioun, déi Dir proposéiert hutt, dat ass
eben nohalteg an optimal. Et ass natierlech ze begréis-
sen, dass mer wierklech eng grouss Fotovoltaikanlag —
ech mengen, mir si bei ronn 40 kW Peak — a fir eis wier
et natierlech och immens wichteg, datt mer do zuklnf-
teg Kooperativen opbauen, fir datt d’'Leit sech kénnen
do och mathedeelegen an dat war och eng grouss De-
mande um Klimadag.

Zu der Architektur, ech fannen, war dat wierklech en
Challenge, fir op esou enger Plaz, e Bestand, deen
zimmlech enk ass, fir do eng gutt Léisung kénnen ze
fannen a mir fannen, Dir hutt dat wierklech immens
gutt gemaach, Dir hutt wierklech eng gutt Propos ge-
maach, eng flott Léisung ugebueden, dat ass natierlech
ze begréissen, an - och wéi Dir sot virdrun - déi koha-
rent Integratioun am Tissu urbain ass immens wichteg
an deem Quartier, well et ass awer trotzdeem e Wunn-
guartier An och de Choix vum Daach mat de Faarwe
fanne mir och immens flott, well dat eben och nach eng
Keier dozou baidreéit, fir eng harmonesch Integratioun an
deem Ganzen ze schafen. Als Conclusioun soen ech, ass
et fir eis immens gutt, datt mer dése Projet maachen,
well mir gesinn dat éischter als en Invest an de Ménsch
an et ass fir eis och kee Luxusprojet. Mir begréissen
natierlech och, wat Dir virdru gesot huet an och am
informelle Gemengerot, datt mer ongeféier kénne mat
deem Budget rechnen a bei deem Budget verbleiwen,
dat heescht, dass eng gewésse Marge virgesinn, ginn
ech dovunner aus. An nach eng Kéier - wéi gesot - mir
investéieren an de Ménsch an an den Diddelenger Bier-
ger, an dat begréisse mir wierklech ausdrécklech.

DAN BIANCALANA (LSAP - BUERGERMEESCHTER):
Merci villmools fir déi dote Stellungnam.

FRANCOISE KEMP (CSV): Merci fir d"Wuert a merci fir
d'Presentatioun. Am Devis estimatif, deen ech opmierk-
sam duerchgelies hunn, sinn eis Posten opgefall, wou
Prix-unitairé festgehale goufen, allerdéngs beim Mon-
tant steet ,en option”. Doropshin hu mir eis d'Fro ge-

stallt, ob dat dann émgesat gétt oder net, an ebe ganz
besonnesch, ob et wierklech meéiglech ass, trotz deem
,en option“, de Budget anzehalen?

NICO ENGEL (ARCHITEKTEBURO BENG): Also, .en op-
tion“, wat heescht dat? Dat ass ech just dofir gedu-
echt, datt wann eng, elo, mir schwatzen hei -, mengen
ech — vun de falsche Plaffongen, ass dat déi Positioun?

FRANCOISE KEMP (CSVI): Jo, déi falsch Plaffongen, an
et ass och Lasur an et ass och Peinture an och fir d’'Ge-
raischkuliss vum Tennis erofzemaachen.

NICO ENGEL (ARCHITEKTEBURO BENG): Jo, also wéi
gesot, dat sinn esou Optiounen, déi mer émmer dras-
tellen, fir datt mer wéssen, wa mer déi brauchen. Also,
mir hu wélles gehat wierklech vum Prinzip hir, datt mer
keng falsch Plaffonge maachen, an duerfir ass dat e ganz
wichtege Punkt, mir hunn se awer, wann elo géif awer
an engem Beraich e falsche Plaffong misst kommen,
oder sollt kommen, aus wéi enge Grénn och émmer,
datt mer dann e Prais do stoen hunn an eng Optioun
kénnen zeéien. Dat hankt e béssen och dovunner of, wei
e Projet evoluéiert. Natierlech, mir wéssen net weéi eng
Praisser mer elo erakréien, wa mir elo d’Méiglechkeet
hunn, verschidde Saachen ze verbesseren, da maache
mer dat, wa mer dat net mussen, da loosse mer dat
natierlech sinn. Dat ass e Standard, dee mer probéiert
hunn unzedenken, wou awer net onbedéngt gesot gétt,
mir weéllen dat elo zéien. Dat heescht, wa mer elo wéil-
ten zéien, dann hu mer eng Iddi, e Préais dran. Wa mer
elo net wéilten zeien, da loosse mer en natierlech sinn.
An dat si wierklech Optiounen, déi mir elo gesot hunn,
déi brauche mer elo am Moment wierklech net. Mee
wann elo méi Leit do géingen Tennis spillen, da musse
mir dat akustesch verbesseren, normalerweis net, dat
misst duergoe mat der Konstruktioun wéi se elo ass.
Wann sech elo géing erausstellen, datt et wierklech elo
immens néideg wier, dann hu mer e bestémmten Opti-
ounsprais do, fir dann ze soen, datt mer da kénne rea-
geéieren, mee déi Optioune sinn do net derbai, et ass elo
net fir eppes ze verstoppen, mee et ass einfach esou,
datt mer eng Indikatioun hunn, wann dann d'Gemeng
weilt eppes do zéien, fir dann ze wéssen, wat de Prais
dann ongeféier ass.

DAN BIANCALANA (LSAP - BUERGERMEESCHTER):
Merci fir dés Stellungnam.

TESSY ERPELDING (DEI LENK): Jo, Merci, Har Buer-
germeeschter, ech soen och natierlech de bedeelegte
Buroe Merci fir dés Presentatioun, et ass déi drétt Kéi-
er, wou ech se héieren hunn, méi oder manner laang,
soudass ech mengen, dass ech de Projet méttlerweil e
bésse kennen. En Dénschden hate mer jo den informelle
Gemengerot, et bréngt engem de Projet awer émmer
meéi no wann een deen erkldert kritt, wéi wann een e
just op de Plang gesait. Ech soen och eng Kéier Merci,
dass mer déi Plang all detailléiert, grouss um Pabeier
kritt hunn. Och dat mécht villes méi einfach, fir et ze
kucken. Et ass prinzipiell e flotte Projet an et héiert een
och eraus, dass sech ganz vill Gedanke gemaach ginn
ass doriwwer. Déi Saach mat deem Daach, deen am
Himmel verschwénnt, kann ech mer nach net esou rich-
teg virstellen. Den Tuerm op der Cloche d’Or hunn ech



net gesinn, vldicht ebe well ech en net gesinn. Ech ver-
trauen dann do mol den Architekten, déi wéssen, vu wat
se schwatzen, well ech denken, op de Biller gesait dat
gutt aus, bon, do loosse mer eis dann iwwerraschen,
weéi et herno ass.

Suerge mécht mer och e bésselchen déi laang Mauer,
ech weess, mir hu gesot kritt, et ass keng einfach Mau-
er, déi ass aus Holz, dat ass mat Fotovoltaik. Bon, ech
mengen, et kann een net émmer alles vermeiden a jid-
dereen zefriddestellen, et ass och elo net ganz schéin,
op eng blechen Hal ze kucken, fir d’'Noperen, dovun of-
gesinn, voila, et kann een net Emmer alles vermeiden do.
Dann hunn ech awer e puer Froen, just e puer kleng
Froen zum technesche Beraich. Mir wéssen, dass um
Daach iwwert der Athletikshal, op der hénneschter
Fassad Fotovoltaikpanneauen installéiert sinn. Ech wollt
awer froen, firwat op deenen zwee Diecher eben, déi am
Himmel verschwannen, do keng Fotovoltaikpanneaue vir-
gesi sinn? Gétt et vldicht eng konkreet Ursaach dofir?

Voila, ech waollt dat einfach néEmmen eng Kéier nofroen,
fir ze kucken, wéi vill frai Flach een nach kéint benotzen.

Dann hat ech och eng Fro, wéi genee dat Ganzt soll
oflafen, wann de Chantier leeft, ééé, hénnert dat net
awer d’Leit, déi do wélle Sport maachen, gi vlait Saache
mateneen ofgerappt oder bleift en Deel stoen, zum Bei-
spill d"Tennishal gétt méi spéit ofgerappt an ech men-
gen, och den Terrain warend der ganzer Zait, kann dee
wierklech benotzt ginn, och wann do circuléiert gétt?
Ech denken, villdicht ginn et Phasen, wou dat vldicht net
esou meéiglech ass, da ginn ech dovunner aus, wann dat
sollt esou sinn, dass d’'Verainer och mat Zait informéi-
ert ginn. Dann hunn ech e puer Froen un de Schafferot.
Jo, eng Fro hat ech eben zu der Fotovoltaikanlag, mee
den Har Buergermeeschter huet dat jo scho gesot,
dass déi Meéiglechkeet duerchaus kann envisagéiert
ginn, dass d’Leit sech kénne bedeelegen. Dat muss
ee jo och net haut decidéieren. Dat ass jo och ganz
richteg. Dann hat den Har Bob Claude d'Fro opgeworf
en Dénschden, déi ganz berechtegt war, wéi déi Hal
ka genotzt ginn am Schoulsport, zum Beispill d'Briller
Schoul, déi elo net esou gutt Infrastrukturen huet? Do
war d’Antwert relativ vag, et war gesot ginn, wann ech
mech gutt erénneren, et kéint genotzt ginn vun der
Briller Schoul, och vum Lycée, awer net permanent. An
ech wollt just einfach nach eng Kéier nofroen, wat dat
heescht, net permanent. Ass dat just sporadesch oder
kann dat trotzdeem awer wierklech stonneweis regular
an de Sportsplang agebaut ginn? Dann hat Dir gesot,
dass am Virfeld mat de betraffene Verainer, CAD, Ten-
nis, American Football a Rugby geschwat ginn ass, wat
wierklech gutt ass, wat awer och iergendwou selbst-
verstandlech ass, well ech mengen, et ass haut scho
gesot ginn, et sinn d’'Verainer, déi wésse genee, wat se
brauchen, a wien de Sport net bedreift, dee kann dat
dann einfach net esou genee wéssen. Mee mat de Leit
ronderém, déi ronderém wunnen, ass net geschwat
ginn am Virfeld, wat hir Doleancé wieren, an, voila, do
huet sech d'Kommunikatioun just op d'Versammlung vu
géschter Owend beschrankt, op déi kommen ech elo di-
rekt.

Och wann d’Gemengerotsmemberen net op dés Infor-
matiounsversammlunge fir d’Leit, déi ronderém wun-

nen, agelueden waren, war ech mir dat awer géschter
unhéieren, well ech eben och wollt wéssen, wat d’'Do-
leancé vun de Leit sinn. Et waren net ganz vill Leit do,
ronn eng Dosen, wa mer d'Vertrieder vun de Verainer
ofrechnen, do war eng langer Diskussioun, déi een awer
warscheinlech hatt kéinte vermeiden, wann een éisch-
ter a perséinlech sur place iwwer d’Situatioun mat de
Leit geschwat hatt an do huelen ech net den Architek-
teblro an d'Verantwortung, mee awer de Schéafferot.
Wann ee virdru mat de Leit geschwat hatt an och mat
de Leit geplangt hatt, an net eréischt déi Versammlung
gemaach hatt, een Dag virum Vott hei am Gemengerot,
dann war dat awer eng aner Situatioun gewiescht an
da wier dat mat de Leit wierklech gewiescht, an net se
einfach virun d'Tatsaache gesat.

Et hunn sech elo net vill Leit beschwéiert, ech hunn
op alle Fall net esou vill matkritt, sou dass de Wee net
esou wierklech falsch ass, mee et geet einfach ém
d’Manéier, wéi een dat mécht. Eng Fro hatt ech just, et
ass dunn um Enn vun enger Diskussioun vum Architekt
ugebuede ginn, eventuell e L&rmschutz z'envisagéieren
énne riets, bei deem Tennisfeld. Bon, dat ass och e bés-
sen eng komesch Manéier, hatt een am Virfeld mat de
Leit geschwat, dann hatt een dat kéinten direkt mat
abauen, et hatt een déi Diskussioun och kéinte war-
scheinlech ofkierzen. Ech weess et net, et ass op alle
Fall komesch, dass en Dag virum Vott dann op eemoal
esou en neie Moment abruecht gétt, voila. Dann, just
eng kleng Klammer op, mir hunn de Moie ganz vill iwwer
Chancéglaichheet geschwat, et ass enger Gemeng Did-
deleng onwtrdeg, esou eng Biergerversammlung just op
Létzebuerg unzefanken, ouni mol ze froen ob och Leit
am Sall sinn, déi déi Sprooch net verstinn, an och duer-
no ass déi meeschten Zait Létzebuergesch geschwat
ginn, just Létzebuergesch. Den Architekt hat zwar
d’Presentatioun op Franséisch gemaach, Merci dofir,
a mir mengen, dass bei esou Uldss onbedéngt misst
eng simultan Ilwwersetzung émmer virgesi sinn, voila,
Klammer zou.

D’'Madamm Kayser huet och scho ganz villes ernimmt,
wou mir hirer Meenung sinn, dat mam PAG, wat am
PAG steet, am PAP-Nouveau quartier, bon, ech ginn elo
net an d’'Detailer, d’'Madamm Kayser huet dat gesot an
do waarde mer dann op d'Stellungnam vum Schafferot
herno, dat war eis op alle Fall och opgefall, an et ass
scho wichteg ze froen, wou si mer do drun a wat ass
geplangt vum Schéafferot.

Allgemeng denke mer, dass dés Hal net vu Muttweéll
geplangt ass, si ass scho batter néideg fir d'Verainer,
ech mengen, doriwwer muss ee guer net streiden, si
brauche besser Konditiounen, virun allem de Liichtsa-
thletiksport dat. Et liicht och an, datt déi besteeénd
Infrastrukturen, deéi elo do sinn, net kénne renovéiert
ginn, dass do wierklech muss ofgerappt an nei gebaut
ginn, Gewurschtels bréngt jo och naischt. Mir begréis-
sen, datt u Fotovoltaik geduecht ginn ass an dass och
verschidde Variante vum Heizsystem a Betruecht gezu
gi sinn a mir denken, dass deéi, déi zeréckbehale ginn
ass, net déi schlechtst ass, op alle Fall. Allerdéngs geet
et hei net ém e puer Euro, mee et geet ém ganz vill Milli-
ounen, laut Devis 17,4. Genee wéi aner Fraktiounen hei,
virun allem d’'CSV, hu mer gesinn, dass am PPF 2022



eng Depense vun 10 Milliounen Euro virgesi war. Et ass
schonn ernimmt ginn, mat Recetten téscht draiandrés-
seg a fofzeg Prozent, jee nodeem wéi d’'Raimlechkeete
vum CAD agestuuft ginn. Mir hunn och gesinn, dass
am PPF 2023 dat verschwonne war, firwat och émmer,
vergiess ginn, Bick verluer, ech weess et net, an dann
op eemol hu mer en Devis estimatif vu 17,4 Milliounen
Euro virleien. Bon, mir hunn elo erkldert kritt, dass de
Bauindex drésseg Prozent an d’'Luucht gaangen ass.
Ech war allerdéngs an der Schoul an ech ka rechnen an
30% vun 10 Milliounen si keng 17,4 Milliounen. Bon, mir
hu gesot kritt, do sinn nach Saachen elo mat agere-
chent ginn, zum Beispill Fotovoltaik oder aner Saachen,
mee fir eis ass awer e Projet e Projet, an et kann ee jo
elo awer net soen, elo maache mer nach dat bai an dat
bai an dofir ass et méi deier ginn.

War um Ufank net dodru geduecht ginn? Ech weess
et net, mee et ass op alle Fall komesch, wa jorelaang
an engem Projet, e Projet ass an dann op eemol kom-
me Saache bai, wou gesot gétt, déi ware virdrun net
mat agerechent. Flott ze héieren ass dann awer, dass
den Devis kann agehale ginn, den Dénschden huet den
Architekt gesot, domat misste mer auskommen, wu-
ertwiertlech. Haut ass d’Ausso nach e Stéck méi klo-
er, mir kénnen dee Prais do méi wéi sécher anhalen,
wann ech dat richteg alles notéiert hunn. Dat héiert
ee garen, d’'Beispill vun der Toilette muss ech net méi
ernimmen an och esou Aussoe weéi Pi mol Handgelenk,
déi mer schonns emol hei héieren hunn, net vun lech,
mee vu Saite vun der Gemeng, hoffe mer dann net méi
mussen ze erliewen. Ech denken awer, dass den nachs-
te Gemengerot oder déi nachst Gemengerotsmembere
waerten sech och nach an zwee an en halleft, drai oder
véier Joer drun erénneren an da si mer mol gespaant.
Voila. Ech mengen ech ginn elo net meéi am Detail an, op
wat déi zéng Milliounen Euro sech baséiert hunn, et ass
scho vill doriwwer geschwat ginn, firwat se am PPPF
vergiess gi sinn, do musse mer och net méi sou genee
drop agoen. Dann zu de Recetten, do stoung 33 bis
50% Subsid, den Har Buergermeeschter hat um Ufank
gesot, dass mer bis elo bei fénnefandrésseg Prozent
sinn, ech wollt dann awer wéssen, weini do decidéiert
gétt, ob mer méi héich ginn, wéi de regionale Charakter
festgeluecht gétt a wat dat da fir eis bedeit, wann et e
regionale Charakter huet. Muss d'Hal da gedeelt ginn,
wei leeft dat da konkret of, do weess ech net, wéi dat
geet. D'Madamm Ahmedova hat dat jo och gefrot.

Last but not least muss ech dann alt erém awer widde-
rhuelen, wat déi Lénk hei am Gemengerot émmer erém
bei Projete vun esou enger grousser Envergure soen:
Esou Projete mussen detailléiert an der Finanzkommis-
sioun virgestallt an diskutéiert ginn, éier se am Gemen-
gerot solle gestémmt ginn. Leider stelle mer all Joer
nees fest, dass eis Finanzkommissioun hei zu Diddeleng
just eng Pseudofunktioun huet, wou jeeweils eng Sténn-
chen iwwer de Budget am Hierscht geschwat gétt, am
Detail ass dat net méiglech, well d’'Memberen d’Doku-
mentatioun zwee bis drai Deeg virdru kréien, an dann
nach eemol eng hallef Stonn am Februar iwwert de PPF,
wou och d’'Dokumentatioun net detailléiert virlait. Dat
kann et net sinn, an dat ass och an anere Gemengen
nach laang net iwwerall esou.

Entschéllegt, mir feelt meng lescht Sait, mee vlaicht
kann den Har Architekt eppes soen zu der Fotovoltai-
kanlag op den Tennisfelder.

DAN BIANCALANA (LSAP — BUERGERMEESCHTER): Et
ass gutt, ech menge mir kénne schonn op déi tech-
nesch Punkten agoen, bis Dir dann de Schluss vun Arer
Ried fannt. Merci.

NICO ENGEL (ARCHITEKTEBURO BENG): Dat dote wa-
ren elo vill Froen, ech hu mer se elo net alleguerten
opgeschriwwen, ech probéieren elo mol, déi eng oder
déi aner, wann ech eng vergiessen, da sot mer se, och
elo vun der Fraktioun vun de Gréngen, an ech probéieren
op déi Fro fir d’éischt mol ze antweren. Déi éischt Fro
war jo déi mat der Durabilitéit vun de Materialien, et
ass ganz kloer, dass mer émmer méi an déi Cradle-to-
cradle-Geschicht do kommen an dat sinn och Kaschte-
punkten, déi elo an der nachster Zait émmer méi op eis
duerkommen, dat heescht e Gebai muss kénnen esou
ofgebaut ginn an opgebaut ginn, ouni datt et elo schwie-
reg Situatioune sinn, wou d’'Materialien net méi kénne
genotzt ginn. Dat heescht dee Prinzip hu mer natier-
lech, esouwait et némme geet, dat ass énner honnert
Prozent, ech géif soen, eist Gebai ass zu achtzeg Pro-
zent demontabel a recuperabel, dat heescht mir baue
mat stole Strukturen, mir baue mat hélze Wann, mir
hu Panneauen, déi demontabel sinn, mir hunn eng hél-
ze Fassad, dei demontabel ass, dee Kar do natierlech,
deen am Bétong ass, deen Haaptkar, wou d'Vestiairé
sinn, dee muss natierlech dann an deem Fall ofgerappt
ginn, wann deen dann eng Kéier geing ofgerappt ginn.
Also, wéi gesot, et ass schonn esou, d'Durabilitéit an
d’'Craddle-to-craddle-Situatioun ass kloer dra virgesinn.

Wat elo de Chantier ubelaangt, et ass esou, datt mer de
Chantier jo esou kloer organiséieren, datt mer ee Chan-
tier maachen an ee Baufeld hunn an d’'Benotzung vun
den Terrainen niewendrun ass ouni Weideres garantéi-
ert. Et verlagert sech e béssen, d'Aktivitéite waerten
sech e bésse méi an dése Beraich verlageren, well do
dann de Container ass a mir de Chantier ronderém zou-
maachen, mee d'Pist ganz ronderém ass Eémmer nees
benotzbar an och ronderém d’Grondlinn. Dat heescht,
meéi Aktivitéite waerte elo hei stattfannen an deen hei-
ten Deel waert natierlech do e bésse meéi ewechfalen,
dat ass kloer, an d’'Installatioun vum Chantier ass dann
an désem Deel, mir hunn en Acces hei a mir kénnen dee
ganze Chantier dann och do bedreiwen. Et gétt an en-
gem Stéck ofgebaut an et gétt an engem Stéck gebaut.
D’'Delaien hu mer elo mol esou geschatzt, datt mer
mengen, datt mer vlait an engem Joer kénnen ufanke
mat bauen, namlech d’Ofrappen, d’Installatioun vum
Chantier an da kucke mer, wéi wait mer an de Préfabri-
gué kénne goen, fir datt mer méi séier nach kénne bau-
en, dat sinn elo nach Situatiounen, déi mer nach mus-
sen ausschaffen. Dat kénnt bei der Soumissioun eraus.

Wat waren elo nach Froen, déi ech do hunn? Jo, also
firwat hu mer keng Fotovoltaik op den Daach gemaach?
Dat ass aus deem einfache Grond vun de Surchargen.
Dat ass eng grouss Portée an déi ganz Konstruktioun
ass scho kamplex vun der Struktur hier, an dofir hu mer
ganz kloer virgesinn, do keng Fotovoltaik op den Daach
ze maachen, hei just wéinst dem Gewiicht. Dat ass eng



Keier d’Gewiicht, d'Eegegewiicht vun de Panneauen, déi
gliese Panneauen, an dann ass et och esou, wann Aar-
bechten do virgesi sinn, datt do zwee, drai Leit musse
kénnen drop schaffen, fir den Entretien ze maachen,
dofir hu mer elo mol op alle Fall virgesinn. Mir kénnen
hei awer eng Kéier ausrechnen, wat dat elo géif aus-
maachen, wa mer géifen do e Fotovoltaikpanneau drop-
setzen oder net dropsetzen, also dat ass keng Diskuss-
ioun, dat ass eng Saach vu Kaschten.

Just nach ganz kuerz, Dir hat nach dat mat deem Bud-
get, déi 400.000 Euro, also, déi Fotovoltaikanlag brau-
che mir hei fir eist Gebai net. Dat musst Dir wéssen.
Mir brauchen et vum CP hier net an och net vun der
Energie hier Dat heescht u sech, dee Budget vun dee-
ne 400.000 Euro, do muss ee jo héichrechne mol eent
Komma drai, mat der TVA a mat den Honorairen derbai
sidd Dir béi engem Budget vu 700.000 bis 800.000
Euro, déi u sech d’Gebai net brauch. Dee Budget ass
awer elo virgesinn, fir datt mer déi Saach kénne maa-
chen, mee se gétt net gebraucht an deem Sénn fir
d’'Gebai, well d'Fotovoltaik ass wierklech just d’'Kiischt
um Kuch drop, also wierklech méi ass et net, an do-
fir musst Dir elo doriwwer diskutéieren, ob dat elo aus
dem Budget erauskénnt oder drableift, dat ass eng
aner Diskussioun an ech mengen, et ass awer wichteg
fir eis, fir lech ze soen, datt dat och e Facteur ass, wat
awer bal véier, fénnef Prozent vum Ganzen ausmeécht,
ne, vum Chiffer hier, dofir wélle mer lech dat awer mat-
deelen. Da sinn nach e puer esou Optiounen, déi derbai-
komm sinn, déi sinn u sech nice-to-have an déi sinn och
mat dran. Dat war nach eng Fro. Ech mengen, elo hunn
ech lech all d'Froe beantwert elo oder ass nach eppes,
wat ech vergiess hunn?

DAN BIANCALANA (LSAP - BUERGERMEESCHTERY:
Um technesche Plang, mengen ech, si mer duerch.
Madamm Erpelding, wann Dir nach garen de Schluss
maacht vun Arer Interventioun, dann ass elo de Mo-
ment.

TESSY ERPELDING (DEI LENK): Jo, ech entschéllege
mech. Ech hu mai lescht Blat fonnt., et ass och net méi
vill, ech war bei der Finanzkommissioun an ech wollt ebe
soen, dass d'Finanzkommissioun, dat war déi richteg
Plaz, fir am Virfeld informéiert ze ginn an d’Méiglech-
keet ze hunn, driwwer ze schwéatzen, wann esou e Pro-
jet ausgeschafft gétt an éier e faerdeg um Désch lait,
wou naischt méi oder net méi vill ka gednnert ginn. Mir
haten zwar am Virfeld en informelle Gemengerot, wou
dése Projet virgestallt ginn ass, mee dat geet net duer.
D’'Dokumentatioun hunn d’Membere vum Gemengerot
freides owes gemailt kritt, dénschdes owes ass d'Virs-
tellung vum Projet a freides soll driwwer ofgestémmt
ginn, fir 17,4 Milliounen Euro z’engagéieren op Basis
vun engem Devis estimatif. Wou bleift do d’'Zait, sech
anstanneg mat engem Projet auserneenzesetzen, virun
allem, wann ee weess, dass de Schafferot sech jo scho
jorelaang domadder auserneesetzt an d'Majoritéit an
d’Oppositiounsparteien hunn einfach dann némmen e
puer Deeg an dat geet net duer. Wou bleift do d’Zesum-
menaarbecht mam ganze Gemengerot?

Zesummen, war mol esou e Slogan vun enger Partei,
zesumme mat wiem? Mat sech selwer Dat ass net

transparent, dat ass net demokratesch, dat maachen
déi Lénk esou net mat, dofir enthalen mir eis bei désem
Vott. Merci.

DAN BIANCALANA (LSAP - BUERGERMEESCHTERD:
Merci, sinn nach weider Stellungnamen?

ROBERT CLAUDE (LSAP): Har Buergermeeschter, Dir
Dammen an Hare vum Schéaffen- a Gemengerot, de 17.
Mee 1953 ass eng Tennisterrainsanlag an de 26. Juni
1954 ass deen neien Athletikterrain ageweit ginn. Sait
ronn 70 Joer gétt also am Quartier Brill vill Sport ge-
driwwen. Besonnesch an der Enceinte vum J.E Kenne-
dy-Terrain hu legendar Liichtathletiksmeetinger, Bas-
ketball- a Feldhandballmatcher awer och national an
international Fussballsmatcher oft e grousse Publikum
ugezunn. Och eng Rei Schoulsportsfester an aner Mani-
festatiounen, ewéi en internationale Majoretté-Festival,
bleiwen a menger Erénnerung. Mat de Joren huet sech
villes geénnert. De Basketsterrain ass verschwonnen,
eng Tennishal ass baikomm an de Fussball ass duerch
den American Football ersat ginn. Dee grousse Public
ass lues a lues ausbliwwen, an déi grouss Tribln war
oft zimmlech eidel. Och dee jétzege Schafferot huet a
senger Erklarung fir d’Period 2018 bis 2023 de Weéllen
ausgedréckt, fir weiderhin an eis Sportinfrastrukturen
ze investeéieren. Dobéai ass de Bau vun enger Liichta-
thletikshal op der Plaz vun der Tribin an der Tennishal
an Optrag bruecht ginn. Rechtzaiteg virun de Gemen-
gewale leien elo dem Gemengerot d’'Plang an den Devis
estimatif vin

Wei dat Ganzt waert ausgesinn, si mir de leschten
Dénschde mat enger flotter a preziser Presentatioun
villes gewuer ginn, an och déi vill Froe vun de Membe-
re vum Gemengerot sinn op eng befriddegend Manéier
beantwert ginn. Dofir seet och d’LSAP-Fraktioun den
Hare vun den Architekten- an den Ingenieursburoe vill-
mools Merci. Wichteg ass, datt déi zwee betraffe Ver-
ainer, den CAD an den Tennisclub, beim Ausschaffe vun
de Plang ém Rot gefrot gi sinn. An deem neie Sportkom-
plex ass e grousse Liichtathletikssall mat enger Pist fir
de 60-Meter-Sprint mat oder ouni Hirden, eng Héich-
spronganlag an eng Stafheéichspronganlag, eng Ulaf-
spist an eng Sandkaul fir Wait- an Draisprong, sou wei
e Krees fir Kugelstoussen, virgesinn. Och wann dése
Sall haaptsachlech fir den Training virgesinn ass, kann
ech mer awer gutt virstellen, datt och deen een oder
anere Concours spéider do waert stattfannen. Ech war
en Dénschdeg frou ze héieren, datt och Schuler aus der
Grondschoul an aus dem Lycée geleeéntlech vun deem
Sall profitéiere kéinten. Besonnesch d'Schuiler aus der
nogeleeéner Brillschoul hatten hei eng gutt Geleeén-
heet, op enger vill méi grousser Flach ewéi an hirem
Turnsall uerdentlech dech Schoulsport ze dreiwen. Net
feele fir d’Sportler daerf de Muskelatiounsraum.

Ganz interessant fannen ech déi sougenannt Salle d’ar-
bitrage mat enger Kontrollkamera, déi op der Héicht vun
der Ligne d’arrivée vun der 100- Meterpist lait. D’Um-
eldungen op engem Meeting kénnen do gemaach ginn
an och d'Journalisten an de Stadionsspriecher fannen
do Plaz. Um éischte Stack, wou och e Lift hiféiert sinn
2 Tennisterraine fir Training an national Matcher virge-
sinn. Drai énnerschiddlech grouss Haren- an Damm-



evestiairen, mat Dusch a Sanitaren, e Kaltebad, eng
Infirmerie, eng Portiersloge a genuch Stockrageraim
sinn ageplangt. Eng Buvette daerf an enger Sportanlag
net feelen. Si befénnt sech ganz lénks am Gebai a 50
Leit kénnen do Plaz huelen. Ouni an d’'Detailer anzegoen,
muss ech soen, datt och do un alles geduecht ginn ass.
Bai guddem Wieder, elo komme mer no baussen, kann
eng kleng Terrass ageriicht ginn. Um J.F Kennedy-Ter-
rain selwer kommen eng Rei Annerungen. Sou gi beim
fréiere Basketsterrain zwee Tennisterraine mat syn-
theetescher Terre battue ageriicht, den Tennisclub ver-
faagt dann iwwer véier Baussenterrainen, well zwee
Terrainen an der aktueller Anlag bestoe bleiwen.

Och 2 iwwerdeckte Paddle-Terraine kommen op déi aner
Sait vum Kennedy-Terrain. De Paddle-Sport gétt vu Joer
zu Joer weltwait émmer méi popular a waert an deenen
nachsten 10 Joer olympesch ginn. Et kann een roueg
behaapten, datt d'Stad Diddeleng eng Virreiderroll an
déser Sportaart hei am Land spillt. Flott ass, datt eng
kleng Tribin mat 167 Plazen an dat neit Gebai integréi-
ert gétt. Praktesch ass, datt genuch Stockageraim vu
bausse vun de Verainer CAD an Tennisclub, mee och vum
American Football Club a vum Rugby Club benotzt kénne
ginn. Ech wéll mech bei den techneschen Detailer kuerz
halen, net well dat net wichteg war, am Géigendeel, ech
sinn zouversichtlech, datt déi verschidde Baumateria-
lien esou ausgewielt gi sinn, fir datt en nohaltege Bau
entsteet. Och bei den techneschen Ariichtunge sinn déi
optimal Léisunge gesicht ginn, fir d’Késchte vu Stroum,
Heizung a Waasserverbrauch a Grenzen ze halen. De
Bau selwer waert mat senger origineller Form gutt
an d’Landschaft passen. Alles an allem hu mir hei ee
flotten, innovativen a gutt duerchduechte Projet mat
engem Devis estimatif vu 17.380,000 Euro. D'LSAP-
Fraktioun waert désen Devis-estimatif guttheeschen.
Merci.

DAN BIANCALANA (LSAP - BUERGERMEESCHTER):
Merci Har Claude, sinn nach weider Stellungnamen?

CLAUDE MARTINI (CSV): Villmools Merci, also, dat ass
jo alles super mat deem Projet do , mee et sinn e puer
Wierder gefall, déi mer net esou gutt gefall hunn hei-
bannen an ech waollt déi just eng Keéier uschwatzen, an
eng kloer Stellungnam vun eiser Verkéiersschaffin dann
awer och kréien, well wa gesot gétt, datt de Vélosfue-
rer vlaicht net helleg ass, da gleewen ech lech dat, mee
wann awer geschwat gétt, datt aus engem Véloswee
soll e Shared Space soll ginn, esou wéi et gesot ginn
ass, musse mer dat awer vldicht wierklech kloerstel-
len hei, well dat ass namlech net dat, wat erwénscht
ass, op alle Fall net vun eiser Partei, an ech mengen,
och net vun anere Parteien. Wa Stroossen do sinn, wou
Auto fueren an do draus mécht een e Shared Space,
dat hu mer émmer énnerstétzt, dat fanne mer gutt,
mee wann e Véloswee do ass, wou mer da soen, mir
géifen och gar a Richtung Shared Space goen, do kann
ech meng Kanner awer net méi sécher mam Vélo zum
Beispill op den Tennistraining schécken. An do hatt ech
gar e ganz klore Statement, weéi dat do soll ausgesinn
a wéi dat geet, well mir hu trotzdeem nach émmer eng
Entrée déi aner Sait, wou s de och bis elo ganz gutt
mat denge Camionnetten eran- an eraus konnts fueren,
wann eng Ambulanz muss kommen, déi fiert driwwer, do

diskutéiere mer guer net driwwer, oder wann eng Kéier
d’Gemeng muss kammen, fir d'Hecken ze schneiden, do
diskuteéiere mer och net driwwer, ganz kloer, mee wann
awer Wierder fale wéi Shared Space, dass dat émgean-
nert gétt, da brauche mer awer schonn ee klore State-
ment, fir dass dat kloer ass. Villmools Merci.

DAN BIANCALANA (LSAP - BUERGERMEESCHTERY:
Merci, Har Martini. Ech kucken hei nach an d’'Ronn ob
nach aner Stellungname sinn, dat ass net de Fall. Tech-
nesch hu mer - mengen ech - alles ofgedeckt, vun de
Froen, déi gestallt goufen, sou datt mer dann elo kén-
nen op dee politeschen Deel iwwergoen an do waerten
dann esouwuel d’Claudia Dall’Agnol wéi och de Loris Spi-
na an ech selwer drop agoen.

CLAUDIA DALLAGNOL (LSAP — SCHAFFIN): Ech hu just
ee Saz, et ass ni vu Shared Space rieds gaangen, ech
mengen, de Shared Space ass dat wat mer am Duerf
hunn, dat Wuert hunn och weder ech gebraucht, nach
iergendee vun eise Servicer. Dat huet den Har Engel ge-
braucht an dat eenzegt, wat hien domadder wollt soen,
ass dat, datt do eis Servicer mussen kénnen driwwer-
fueren, net de Grand public, a mir schwatzen hei och
net vun engem Kilometer Véloswee, ech mengen, wéi vill
sinn et der, 40 Meter, 50 Meter maximum, dat muss
den Architekt, respektiv de René Tessaro, eis nach eng
Kéier a Meteren ausdrécken a méi ass et net a mir wa-
erten dann och nach eng Kéier kucken, wann de Projet
bis steet, datt dat dann och esou waert bleiwen.

DAN BIANCALANA (LSAP - BUERGERMEESCHTERD:
Merci, Claudia Dall’Agnol. De René Tessaro hu wollt
drop riichten.

RENE TESSARO (SERVICE TRAVAUX NEUFS - BATI-
MENTS COMMUNAUX]: Jo, deen Eck do, wou de Par-
king ass, dat ass jo och Gemengenterrain, dee Parking,
do ass och nach vill Plaz, do fanne mer och nach eng
Léisung, déi Entrée mat de Reie a mat de Kurve vun
de Gefierer, fir dat propper ze léisen. Also, et ass net,
dass mer do wierklech némmen drai Meter Passage
hunn, do ass vill Plaz. Deen Eck, do kréie mer dat gutt
geléist, well do ass Wach, do ass Plaz, fir déi zwou Saa-
chen ze léisen.

DAN BIANCALANA (LSAP - BUERGERMEESCHTER):
Merci, dem René Tessaro.

LORIS SPINA (LSAP — SCHAFFEN): Jo, Merci Har Buer-
germeeschter. D'Fro war opkomm, vun deene Gréngen
an och vun deene Lénken, wéi dat mam Schoulsport soll
fonctionéieren. Also, et ass net esou, dass déi elo per-
manent Plagé géinge besetzen am Virfeld. Ech mengen,
hei ass et anlech wéi am Centre sportif René Hartmann
an an de Schwammen, weéi mer et maachen, am Virfeld
hélt d’Schoulpersonal Kontakt op mat eisem Service
des sports, bezéiungsweis mat deene betraffene Ver-
diner, an da ginn déi Plagen definéiert, wou de Schoul-
sport kann dovunner profitéieren. Dat ass natierlech
d’Schoul Brill, déi net wait ewech ass, an awer ass se
wait ewech, wann ee bedenkt, dat ass eng Schoulstonn,
ronn fofzeg Minutten hunn ech fir mai Sport ze maa-
chen, wann ech mech do am Wanter misst deplacéie-
ren, bis ech dann ugedoen, fortkomm an do sinn, mech



dann an d'Trainingsgezei geheien an herno erém mat-
zaite muss an der Klass sinn, da gétt et - mengen ech
— e bésse sportlech a knapp, soudass dat wierklech am
Virfeld muss geplangt ginn, wei een déi Plagen optimal
kann ausnotzen an natierlech ofschwatze mam Verain.
Déi meescht Membere vum Verain, soen ech elo mol, déi
si jo dann éischter aktiv no der Aarbecht, no der Schoul,
sou dass do manner Konflikt waert entstoen, an anlech
ass et mam Lycée an ech mengen, den Har Buerger-
meeschter geet herno nach drop an, dann ass och nach
e béssen ee Kritar, wa mer vu fofzeg Prozent Subside
weélle schwatzen, dass wann de Lycée déi Plagen anlech
weéi bei der Hal an an de Piscinnen nach eng Kéier kann
notzen, och do gétt dat natierlech ofgeschwat, wéini zu
weéi engem Moment si vun deenen doten Infrastrukture
kéinte profitéieren.

Madamm Erpelding, de Voisinage, bezéiungsweis dat
franséischsproochegt Element, datt dat géschter ge-
feelt huet, ech mengen, dat kléngt extreem negativ,
wann Dir dat esou sot. Ech mengen, Dir wat géschter
dobéi, et war eng Persoun, eng Persoun, déi konnt bal
kee Létzebuergesch an déi Persoun war am Virfeld ge-
brieft ginn, well dat ass eng, déi de Rugby vertrueden
huet, déi huet de Projet relativ gutt kannt an déi huet
nach glaichzaiteg, wéi dat eben esou ass am Sport,
huet den Tennis, deen huet do probéiert, déi eng oder
déi aner Saachen nach ze erklaren, déi souzen niewen-
teneen, ganz bewosst, well se sech esou eens gi sinn
am Virfeld, falls eppes net kloer wier op Létzebuer-
gesch, da géifen déi dat iwwersetzen. Also, et ass net
esou dramatesch, wéi dat elo hei eriwwer komm ass,
oder jiddwereen, deen am Sall war, huet dat verstanen,
wat gesot ginn ass. Wéi gesot, et war eng Persoun,
déi bal nemmen Franseisch konnt an déi hat awer den
Traducteur organiséiert, bezéiungsweis huet de Projet
am Virfeld kannt.

Ech wollt nach eng Kéier drop agoen, wat d’Madamm
Kayser och gesot huet, déi schwatzt dann émmer esou
ganz streng vu Rigueur a Kontroll. Also, Dir kénnt déi
drai Buroen eng Kéier froen, iwwer de Prais hu mer ganz
vill debattéiert, net némme mir als Schafferot, mee och
eis Servicer hunn do richteg, richteg Drock gemaach,
fir dass mer do natierlech d'Besoine vun de Verainer
an natierlech d’'Besoine vum Voisinage an awer och all
déi aner Oplagen, déi mer hunn, energeetescher Natur
an anerer, an trotzdeem hu mer alleguerten émmer de
Prais am A behalen an och do hunn se misse ganz, ganz
vill Efforte maachen an dofir ass dee Prais erauskomm,
dee mer elo de Moien hei presenteiert kritt hunn.

Ech wéll awer an deem Sénn positiv ofschléissen, den
Har Claude huet am Fong geholl e ganz flotte Resumé
gemaacht, wat mer do virun allem sportlech op de Wee
ginn an dat ass wierklech hei fir déi betraffe Verainer,
geéing ech elo mol soen, e Quantesprong, well dat ass
wierklech eng Verbesserung, dass se hir, hir, hir Quali-
téit, hir Trainingseinheeten, hir Technik, hir Ausdauer,
hir Kompetenzen och kénnen iwwer de Wanter esou op-
bauen, dass se wierklech als Athleetinnen an Athleeten
extreem Progrese kénne maachen. Also, dat ass en ex-
treem flotte Projet fir den Diddelenger Sport. Merci.

DAN BIANCALANA (LSAP - BUERGERMEESCHTERD:
Merci dem Loris Spina fir déi doten Erklarungen. Ech
géif dann och nach op e puer Punkten agoen. Ech géif
klassesch mam Finanzvolet dann ufanken. Hei ass e
puer Mol gesot ginn an dat ass an dar Ausféierung net
richteg, dass deen heite Projet am PPF 2020 net virge-
si gewiescht wier. Dat ass net richteg, en ass effektiv
dran am PPF, dee mer 2023 diskutéiert hunn, de PPF
ass eng Saach, de Rapport ass eng aner Saach. Wann
een sech op de Rapport berifft, effektiv, ech mengen,
war dat vldicht en Oubli, dass en net dra war, mee am
PPF, an den Zuelen, déi mer un de Létzebuerger Staat
geschéckt hunn, déi dann op Bréissel geschéckt ginn
am Kader vum PSC, wou mer virun drai Deeg nach an
der Chamber driwwer geschwat hunn, do sinn déi Chif-
feren dran an ech mengen, et ass dat, wat zielt, well
et ass dat, wat dat offiziellt Dokument ass. Also, hei
ze soen, dass et en Oubli ass, dass am Plan pluriannuel
financier, den Hall net dra war, ass am Fong net richteg
an effektiv, dat heiten esou am Raum stoen ze loossen,
ass effektiv net richteg. Dofir wéll ech dat hei ganz kloer
nach eng Keéier preziséieren. D’Erklarunge par rapport
zu den Zuelen, déi hutt den Har Engel lech och ginn, ech
mengen, ech hatt dat net besser kéinte maachen.

Jo, d’Madamm Kayser - den Har Spina ass kuerz drop
agaangen - mécht dann émmer den Appell, dass mer
Kontroll an Akribie sollen hunn. Ech hu némmen d'Im-
pressioun, wann ech CSV héieren, dass Diddeleng,
par rapport zu deenen honnertzwou Gemengen hei am
Land, eng Insel war, an ech soen lech hei nach eng Kéi-
er, sou weéi ech et och schonn a viregte Gemengeréit
gesot huet, schwatzt - well ech mengen, Dir hutt et
nach émmer net gemeet - schwatzt mat de Buerger-
meeschteren, déi Arer Partei méi no sinn, déi déi sel-
wecht Funktioun hunn ewéi ech, wéi si mat hire Proje-
ten émginn. Wa mer iwwert d’'Haussé schwatzen, wann
een iwwer Kontroll schwatzt, wann een iwwer Akribie
schwatzt, da gesitt Dir, dass deen Appell, deen Dir hei
un de Schafferot maacht a puncto Kontroll a Rigueur
an Haussen och eng Realitéit ass an deene Gemengen,
wou d’CSV um Rudder ass. Dat par rapport zu de finan-
ziellen Ausféierungen.

Dann, par Rapport zu deem Volet wat de Schéma direc-
teur ugeet, dee richteg hei ugeschwat och gouf, do war
et virgesinn am PAG, dee mer gestémmt hunn, dass
mer do wou effektiv elo de Moment d’Tennisterrainen
drop sinn, dass mer déi ganz Surface do géifen hue-
len, baussen, fir abordabele Wunnraum ze kreéieren.
Dat ass och elo nach émmer de Fall. Ech mengen, wat
mer hei elo musse maachen, ech mengen, dass mer déi
doten zwee Terrainen nach weider baussen zeréckbe-
halen hunn, an ech mengen, dat ass jo grad dat flottst
hei un deem heite Projet. Mir hunn dat mat de Verai-
ner jo zesummen diskutéiert, dee Projet huet evoluéi-
ert, an de Verain huet eis selwer gesot, hei déi lescht
Joren hu mir awer groussen Zouwuess, mir wéllen eis
net effektiv och nach eis Méiglechkeeten hypothekéie-
ren. Si woussten, si hunn eis kannt, si hunn eis Inten-
tioun kannt, dass mer do abordabele Wunnraum wélle
maachen, et war awer och den Appell vum Verain, vum
Tennisverain, besteet eng Méiglechkeet awer, déi zwee
Terraine do ze halen, fir effektiv d’Championnater, fir net
d’Evolutioun vun eisem Verain ze hypothekéieren, an do-



fir si mer higaangen an hu gesot, OK, da maache mer
am Fong hei de Komproméss, dass mer déi zwee Ter-
rainen effektiv hale baussen, wou der d’'Championnater
kénnt maachen, wou der och nach kénnt dann trainéie-
ren, wou och d’Jugend kann trainéieren, well effektiv do
Zoulaf ass an op dar anerer Sait hale mer dann awer
Terrainen a Richtung Pasteur Strooss, wou mer dann
och abordabele Wunnraum maachen, wat mer jo och
souwisou musse maachen, ech mengen, dat ass jo dann
och en neie Moment gewiescht beim Verain, mee dofir
ass dat am Kader vun der Diskussioun, vun der Evoluti-
oun an och vum Projet a vun de Besoinen, déi de Verain
huet, fir och deem kénne Rechnung ze droen, wa mer
elo effektiv nach eng Kéier eng Mopo musse maache
vum PAG an do si jo eng ganz Rei Elementer, déi nach
waerte kommen, wou de Gemengerot waert saiséiert
ginn, da waerte mer hei natierlech de Schéma directeur
och dann deementspriechend upassen, wou mer dann
net méi déi ganz Flach, mee en Deel vun der Flasch ef-
fektiv waerte weider fir abordabele Wunnraum halen a
wou een dann och deementspriechend d’'Densitéit och
ka weider upassen, wat deen dote Volet ugeet. Ech sinn
amgaang nach meng Ausféierungen ze maachen, Har
Gangler, an da kritt Dir och ganz garen d’'Wuert - wat
deen dote Volet ugeet, Voila, dat ass par rapport zu
deem Volet vum Schéma directeur.

Dann, mengen ech, war och déi Demande komm par
rapport zu der Fotovoltaik, wat d’'Bedeelegung vun de
Leit ugeet, do kann een an eng Richtung goen, zum Bei-
spill vun enger Kooperativ, sou wéi mer dat awer och am
Stade Aloyse Meyer gemeet hunn. Also, wéi gesot, dat
ass vum Prinzip hier, fir effektiv déi kénnen an d'Weeér
ze leeden, ech mengen, dee Prinzip kann ee festhalen,
d’Emsetzung kann ee jo zu engem spéideren Zaitpunkt
och maachen. Dann, wat de Plan quinquennal ugeet, jo,
dee Plan guinquennal geet am Fong fénnef Joer, also
vun 2023 bis 2025, dat ass de Moment e Projet de
loi, dee virlait, an do ass de Projet jo och mat dran, déi
heite Montante sinn do mat dran, awer dass mer eis
net falsch verstinn, am Plan quinquennal, do ginn et
déi klassesch Subsiden, hei wieren dat fénnefandrésseg
Prozent, déi si jo garantéiert, dann, wann et regional,
da sinn et fofzeg Prozent a wann et national ass, da
sinn et der natierlech méi, mee wann et en nationale
Projet ass, dann ass ganz oft och deelweis de Staat de
Bauhar, warend bei anere Projeten éischter d'Gemeng
de Bauhar ass an da staatlech Subside kritt. Dofir, fir
dass mer eis net falsch verstinn, d'Madamm Kayser
hat dat ugeschwat mam Paddle, ob een do en interna-
tionale Subsid kritt, mir musse jo hei national, respektiv
international Normen erféllen, virun allem international
Normen, sief dat am Tennis, sief dat am Paddle, dat
heescht awer net, dass mer Subside hunn, déi inter-
national sinn. Déi ginn et d’ailleurs net am Plan quin-
guennal, et ginn dann national Subsiden, regionaler oder
weéi gesot da lokaler, mee dofir musse mer engersaits
Normen anhalen, dat ass zum Beispill och bei der Liich-
tathletik de fall, do musse mir, fir datt iwwerhaapt Kom-
petitioun do ka gemeet ginn op engem nationale Plang,
op engem europaesche Plang, international Normen,
weéi gesot, anhalen, an dann ass natierlech ze kucken,
weéi eng Orientatioun kritt dee Projet. Bon, hei hu mer
eng Rei Argumenter dem Sportsministere duergelu-
echt. Engersaits krute mer jo e regionale Subsid fir de

Centre sportif René Hartmann deemools. Mir hunn och
gesot, e regionale Subsid, well mer natierlech och eng
Gemeng sinn, déi regional Aufgaben huet.

Een Argument ka sinn, natierlech de Lycée, de Loris
Spina ass drop agaangen, dass de Lycée dat dote kann
notzen, am Lycée sinn Diddelenger Jugendlecher, mee
awer och Jugendlecher aus der Regioun, an natierlech
och, an dat ass eng Diskussioun, déi een nach muss
weiderdreiwen, dat hu mer nach net gemeet, dass wann
een och nach e regionale Subsid kritt, da mussen zwou
Gemengen dovunner och concernéiert sinn, oder No-
peschgemengen, dass déi net en anlech gelagerte Pro-
jet an hirer Gemeng émsetzen. Ech ka mer virstellen, do
ginn et Gemengen, déi keen anlech gelagerte Projet an
hirer Gemeng wéllen émsetzen. Dat ass jo eng Saach
vum Terrain, dat ass eng Saach och ob een e Liichta-
thletikverain huet, respektiv en Tennisverain huet, dat
ass dat eent. An dat anert ass, wann een natierlech
an déi dote Richtung geet, dann ass dann och ze ku-
cken, wat d’'Besoine vun der Notzung vun deem dote
Verain sinn, mee wat awer émmer de Fall waert sinn,
dass am Fong déi Gemeng, déi dann och de Bauhéar ass,
och bei engem regionale Subsid, deen awer d'Prioritéit,
ech wéll net soen, d’'Primautéit, mee awer d’'Prioritéit
huet, wat awer d’'Notzung ugeet, mee dass een natier-
lech dann awer och kuckt, déi Besoinen ofzedecken an
der Regionalitéit, well minimum zwou Gemengen musse
concernéiert sinn. Ech mengen, et ass dat, wat hei och
dee Projet de loi a senger Definitioun och ausseet. Dee
Projet de loi, wéi gesot, ass de Moment net gestémmt,
mee bon, wann e gestémmt gétt, mengen ech, dass
dat awer, wéi gesot, d'Ausrichtung.

Dann, war nach dee Volet, dat wollt ech awer hei nach
soen, vum Bau selwer, éier ech dann dee ganze Volet
vun der Informatioun uginn, ech mengen, wann dee Pro-
jet hei gestémmt gétt, do waerte mer e gutt Joer an
der Prozedur sinn, bis ugefaange gétt mat schaffen, an
da kann ee rechnen, datt mer awer gutt zwee Joer én-
nerwee waerte sinn, mat deem ganze Bau vum Projet.

Dann, déi Demande, déi hei komm ass, dass een hatt
sollten d’'Finanzkommissioun mat abannen, ech mengen,
mir sinn hei dee Wee gaangen, wou mer en informelle
Gemengerot gemeet hunn, a mir hu jo d’'Sportskommis-
sioun - dat heiten ass eng Sportsinfrastruktur, mir hunn
eng Sportskommissioun - mat baigezunn, a mir woll-
ten - ech hatt mer kéinten d’Diskussioun hei virstellen,
wa mer d’Kommissioun par rapport zur Envergure vun
deem heite Projet virgezunn hatten an de Gemengerot
net consultéiert hatten, wat mer dann eng Diskussioun
hei gehat hatten, wou Dir gesot hatt, déi Leit, déi net
gewielt sinn am Gemengerot, hunn d’'Informatioun am
Virfeld kritt, a mir, déi am Fong iwwer de Projet hei mus-
se befannen an ofstémmen, kréien dat eréischt duerno.
Dofir si mer jo grad dee Wee gaangen, en informelle
Gemengerot ze maachen an d’'Sportskommissioun mat
baizezéien, effektiv an den Delaien, déi mer och hei hunn
an effektiv dann och lech déi néideg Informatiounen ze
ginn, well deen Dossier hei zimmlech komplex ass, dat
mierkt een och haut erém, an déi ganz Envergure, déi
en huet, fir dat virzeschalten, fir effektiv dann och déi
konsultativ Kommissioun.



Natierlech kann een driwwer diskutéieren, mir hatten
och kénnen d’Finanzkommissioun huelen, mee op alle Fall
hu mer hei d'Sportskommissioun, wat eng Sportsinfra-
struktur ass, mat baigezunn, fir dass si och kann Ab-
leck an deen heite Projet kréien. Ech mengen ech wier
op alles agaangen, wat hei e bésse méi politesch ass.

JEAN-PAUL GANGLER (CSV): Jo, Merci Har Buerger-
meeschter, dat war an deem Kontext ebe vun deem
Schéma directeur. Eischtens soen ech mer, da musse
mer jo warscheinlech awer och, wéi mer et bei deem
Terrain vis-a-vis vun der Butschebuerger Schoul ge-
maach hunn, dee BEP-PS Projets sociaux anneren, well
et ass jo esou, wann een esou e BEP huet, da muss
ee jo och d’'Bestémmung do richteg uginn. A wann een
e BEP-PS huet, dann daerf ee just némmen do soziale
Wunnengsbau, fir et mol esou auszedrécken, maachen.
A wann dann awer elo nach d’'Sportsterrainen drop sinn,
da kritt dee jo och eng aner Determinatioun, dee BEP
An dann déi aner Fro, dat lait mer awer e béssen um
Haerz, wa mer elo do d’'Hallschent némme vun deem
Terrain als Wunnengsbau realiséieren, do kann een elo
jo nach keng richteg Pronosticke maachen, mee geet
et dann a Richtung, dass mer awer probéieren, fir déi
Hallschent vun de Wunnengen, déi da verluer ginn, och
vlait en anert Konzept ze maachen, zum Beispill, méi
héich ze bauen oder esou oder méi dense ze bauen oder
esou, dat wier awer interessant ze wéssen, wa mer eis
mat eisem PAG eng Envergure ginn hunn, wat mer vu
Wunnenge kénne schafen, da wéllt een awer och wés-
sen, wann duerch zwee Terraine Wunnengen ewechfalen
a wat fir eng Richtung dass mer dat kompenséiere kéin-
ten. Merci.

DAN BIANCALANA (LSAP - BUERGERMEESCHTER):
Merci fir déi dote Fro, ech mengen, ech ka ganz ga-
ren drop agoen. Dat ass jo och en zimmlech rezente
Moment gewiescht, wou de Verain eis gesot huet, fir
déi doten zwee Terraine wéllen ze halen, wou mer och
deem da Rechnung droen. An natierlech, ech sinn net
am Detail drop agaangen, Dir hutt dat ganz gutt ge-
meet. Ech hu gesot, mir mussen de Schéma directeur
am Kader vun enger Madifikatioun vum PAG adapteéie-
ren, da geet een natierlech an déi doten Richtung,
auswaerts iwwert wat engersaits d’Ausriichtung vun
der Zon ugeet, wat do méiglech de Moment ass an net
meiglech ass, dass mer effektiv deem Rechnung droen,
mat deem Projet, dee mer hei stémmen, an da kann een
natierlech an deem dote Kontext och nach eng Kéier
iwwert d’Densitéit schwatzen. Mir komme jo zu engem
neie Moment par rapport zum besteeénden Moment,
dee mer hunn um Niveau vum Schéma directeur an um
Niveau vum PAG a vu, dass souwisou eng Mopo vum
PAG muss gemeet ginn, kann een dat heiten och bei déi
aner Elementer, déi mer schonn hunn, mat baizéien an
effektiv dann och déi néideg Adaptatioune maachen. Si
soss nach weider Froen? Dat ass net de Fall.

Gutt, da géif ech vldicht deen heite Projet ofschléissen
an ech geéif awer vldicht op den Akt iwwergoen, well mir
hunn jo am Fong hei d’Presentatioun virgezunn, fir awer
de Projet virzestellen, mir hunn awer och den Akt, an
déi zwee sinn natierlech liéiert a reng prozedural gesinn,
och wann d'Presentatioun vir ass an den Akt un zwee-
ter Stell, musse mer als éischt jo den Akt stémmen an

dann eréischt de Projet, well et ass am Fong duerch déi
Terrainen, déi mer kréien, wou mer och de Projet kénne
realiséieren. Anerwaerts geet et net, dofir mengen ech,
géif ech awer elo nach eng Keéier hei op den Akt agoen,
dass ech deen nach eng Kéier presentéieren, dass mer
iwwer deen diskutéieren an dass mer dann den Akt fir
d’'éischt stémmen an dann de Projet.

5.3. Approbatioun vun engem Kontrakt mam Har Jean
Pierre Valerius a senger Fra Jeanne Berchem, fir de
Kaf vun Terrainen an der Pierre Krier Strooss.

DAN BIANCALANA (LSAP - BUERGERMEESCHTER):
Ech mengen et ass jo virdru schonn ugeklongen, dass
mer am Kader hei vum Projet vun deem Neibau och nach
Terraine brauchen. Ech mengen, Dir hutt de Plang virun
lech, dat ass ganz lénks an dat sinn Terrainen, déi dem
Har Valerius an der Madamm Berchem gehéieren, dat
ass an der Pierre Krier Strooss, dat sinn 12 Ar 60 Zen-
tiar, déi mer kafe wéllen, fir e Prais vun 66.150 Euro.
Do orientéiere mer eis un de Praisser, déi mer och scho
bei anlech gelagerte Projeten haten. Ech mengen, dass
dat deen heite Projet jo dann afléisst an eng BEP-Zon,
also eng Zone de batiments et d’équipements publics.
Mir hunn, wéi gesot, d’lescht Joer am Hierscht mat
den Diskussiounen ugefaangen, fir dat heite kénnen ze
finaliséieren, an ech wéll awer och hei, souwéi et och
am Akt steet, ganz kloer soen, dass jo och op dar doter
Flach en PAP lait, en PAP Nouveau Quartier.

Deen hu mer jo och am Kader vum Schéma directeur,
am Kader vum PAG erageschéckt, dat ass Rue du Ber-
ger, Rue Alexandre Fleming, bon, deen an der Prozedur
ass an egal ob de Projet realiséiert gétt oder net rea-
liséiert gétt, wann et an der Prozedur ass, ass jo klas-
sesch bei engem PAP déi ganz Diskussioun ronderém
déi Cessioun vu 25% an, wéi gesot, wann et och man-
ner wéi 25% ass, an dat wier hei de Fall, da kann een
och eng Soulte froen a wann een déi Soulte freet - ech
mengen, mir hate jo schonn &nlech gelagert PAPen - da
muss natierlech déi Soulte geholl ginn, fir direkt an der
Proximitéit e Projet émzesetzen, dee mam PAP ze dinn
huet, an an der Ausriichtung vun deem dote PAP. deen
an der Prozedur ass, ass dat, wéi gesot, net de Fall.

Dofir renoncéiere mer hei op d’Indemnité compensatoi-
re, Dir kénnt lech erénneren, dass mer am PAP dee-
mools an der Bierenger Strooss déi selwecht Situati-
oun haten an och mam PAP wou mer elo driwwer nach
eng Kéier schwatzen, mam PAP Rue Dominique Lang,
ech mengen, dat sinn déi zwee leschte Projeten, wou
mer do op eng Soulte renoncéiert hunn, well mer, effek-
tiv, wa mer se gefrot hatten, an der direkter Proximitéit
keng Infrastruktur haten, wou een se kéint émsetzen,
an dat ass och hei, wéi gesot, de Fall. An d’Utilité publi-
gue gétt hei awer geholl am Akt, well et effektiv an de
Parcelaire afléisst vum Stade J.F Kennedy. Dat zu den
Erklarungen, wat désen Akt ugeet.

D’'Diskussioun ass op. Dat ass net de Fall, da géif ech
proposeéieren, zum Vott iwwerzegoen.



Wien ass mat deem Akt, sou weéi en hei virlait, aver-
stanen? Dat ass unanime. Villmools Merci. Da gi mer
iwwer op den Devis fir d’Liichtathletikshal a fir den
Tennis, déi ronn 17,4 Milliounen Euro. Wien ass mat
deem Projet, respektiv dem Devis averstanen? Dat
sinn d’'Stémme vun deene Gréngen, der LSAP, der
CSV an eisem onofhingege Member. Wien ass do-
géint, wien enthalt sech, dat sinn déi Lénk. Villmools
Merci, fir engersaits d'Diskussioun, awer och eisen In-
vitéé fir d’Presentatioun an och d’Erklarungen zu deem
heite Projet. Merci fir Ar Zait.

5.4. Zoudeele vun ausseruerdentleche Subsiden

DAN BIANCALANA (LSAP - BUERGERMEESCHTER): Da
gi mer op den nachste Punkt iwwer an dat sinn d’'Sub-
siden. D’'Sécurité routiere, déi kréien all Joer 750,00
Euro an deene weéilte mer dann och dést Joer e Sub-
sid gi vun 750,00 Euro. Ass de Gemengerot mat deem
Subsid averstanen? Dat ass unanime. Da soen ech lech
villmools Merci.

6. APPROBATIOUN VUN DER
PROPOSITIOUN FIR D’ANNERUNG
VUM DEELBEBAUUNGSPLANG
»DOMINIQUE LANG STROOSS».

DAN BIANCALANA (LSAP - BUERGERMEESCHTERD:
Eng kleng Madifikatioun. Dir gesitt, mengen ech, hei der
Deliberatioun, dass eng Procédure allegée hei entaméi-
ert gouf, den 10. Maerz 2023 hei vum Schafferot, dass
den Inneministere den 11. Abréll 2023 deéi Procédure
allegée hei approuvéiert huet, dass et och konform ass
zum PAG, dass natierlech och alles ausgehaange gouf
vum 15. Maerz bis de 14. Abréll 2023, dass och keng
Objektioun komm ass, sou dass een och de Feu vert
hei ka ginn. Em wat geet et? Am Fong ass dat deen
heite PAP an der Rue Dominique Lang, wann ee kuckt,
dee gouf 2014 hei am Gemengerot gestémmt, dat ass
scho voll am Bau, et sinn och scho Leit do ugemellt, déi
do wunnen, an hei war awer op Demande vun de Leit,
dass een déi Carporten, déi virgesi waren, dass déi um
Lot 9, deen Dir och op de Plang fannt, a Garagen émge-
wandelt kénne ginn.

De Lot 5 huet se op sengem eegene Site. Dat ass déi
kleng Modifikatioun, déi hei och gemaach gouf, dass am
Fong déi Carporten a Garagen émgewandelt ginn. Den
Innenminister ass domat averstanen, et goufe keng Ob-
jektiounen, sou dass ech hei dem Gemengerot propo-
seieren, dass een deem Rechnung dréit well effektiv hei
Leit Demandeure waren, fir déi Madifikatioun ze maa-
chen. Dat sinn d’Erklarungen zu dar Procédure allégée.
Si Froen oder Stellungnamen dozou? Neen, da kénne
mir doriwwer ofstémmen: Wien ass mat dar Procédure
allégée averstanen? Dat ass unanime. Villmools Merci.

7. APPROBATIOUN VUN ENGER AN-
NERUNG AN DER ZESUMMESETZUNG
VUN ENGER GEMENGEKOMMISSIOUN

DAN BIANCALANA (LSAP — BUERGERMEESCHTER): Da
komme mir op d'Modifikatioune vun der Kompositioun
vun de Kommissiounen an do ginn ech dem René Man-
derscheid d’'Wuert.

RENE MANDERSCHEID (LSAP - SCHAFFEN): Et ass
esou, dass eise Mataarbechter Patrick Hoss, dee Mem-
ber war vum Klimateam, am Laf vum Joer an d’'Pensioun
gaangen ass a vu, dass déi Leit nominativ ernannt sinn,
musse mir deen ersetzen a mir proposeéieren, dass mir
géingen den Daniel Hurt, och Mataarbechter am Grén-
gen Haus, deen och d’Releve iwwerholl huet, an deem
Doman do dann als Expert an dat Klimateam nominéie-
ren.

DAN BIANCALANA (LSAP - BUERGERMEESCHTERD:
Ass de Gemengerot mat dar Nominatioun averstanen?
Dat ass unanime. Da soen ech lech villmools Merci.



8. FROEN UN DE BUERGERMEESCH-
TER- A SCHAFFEROT

DAN BIANCALANA (LSAP - BUERGERMEESCHTERD:
Enner désem Punkt komme mer zu de Froen un de Bu-
ergermeeschter- a Schafferot. Enner désem Punkt
an der éffentlecher Sitzung ass eng Fro vun der Ma-
damm Erpelding, also vun deene Lénken. Et geet dobai
ém de Wunnengsbau hei zu Diddeleng, wou si eng Rei
Froe stellt. Wéi vill Wunnengen aktuell vun der Gemeng
u Privatsteéit fir Wunnzwecker verlount ginn a wat de
Bestand ass vu Wunnengen am Parc immobilier com-
munal? Dat ass déi éischt Fro, déi sech drop ausriicht,
dass de Logement e wichtegen Aspekt jo och ass hei zu
Létzebuerg. Do kann ech lech drop antweren, dass de
Moment hei zu Diddeleng also d’'Gemeng Proprietaire
ass vu 55 Wunnunitéiten, dovunner sinn 10 Wunnengen
an der Gestion locative sociale, ech maachen elo hei
Abstraktioun vun dar Gestion locative sociale, wou den
Office social jo selwer geréiert, ma hei si 55 Unitéiten,
déi der Gemeng gehéieren an dovunner 10 an der Ges-
tion locative sociale, déi den Office social eben huet.

Da freet d'Madamm Erpelding ob Wunnenge vun der Ge-
meng eidel stinn a wa jo, wéi vill an och firwat? De Mo-
ment hu mer eng Wunneng, déi eidel steet an déi mer
och eidel loossen als Logement d’urgence fir wann eng
Kéier e Brand wier oder soss en Noutfall, fir dass een
och do Leit énnerbrénge kann.

Dann ass d’'Fro, wéi vill Wunnengen am Bau sinn oder
émgebaut ginn? Do kann ee soen, dass jo de Moment
am Bau sinn, dat sinn déi 5 Haiser op Lenkeschléi, déi
5 Maison-unifamiliallen, déi sinn an der Phase de fini-
tion, et sinn der schonn 2 faerdeg, 1 ass bewunnt an
déi aner sinn um Punkt, faerdeg gestallt ze ginn. An da
sinn der natierlech eng ganz Rei an der Planifikatioun,
notamment PAP A Bélleg, do sinn et esouwuel Haiser
weéi och Appartementer, dat ass jo am Kader vun der
Konventioun festgehalen an dann natierlech och - an
dat hate mer schonns hei am Gemengerot - dee Projet
an der Rue Nic Bodry, dat sinn och Haiser, déi an der
Planifikatioun sinn, respektiv och am Eecherdall, do hate
mir jo och de Schéma directeur am Kader vum PAG.
Dat sinn déi, déi de Moment an der Planifikatioun sinn.
Och an der Planifikatioun sinn déi wou mer jo am lesch-
te Gemengerot Terraine kaf hunn op der Létzbuerger
Strooss.

Dann ass d’Fro gewiescht wéi vill Terraine mir hunn. Mir
hunn och vir all Fraktioun hei Tableaue preparéiert men-
gersaits fir déi Wunnengen, déi der Gemeng gehéieren,

dat deele mir all Fraktioun aus. An natierlech, och déi
Terrainen, déi der Gemeng gehéieren a wou laut dem
neie PAG Wunnenge kénne gebaut ginn, dat sinn Terrai-
nen, déi mir schonn am Kader vum PAL, also dem Plan
d’action logement, schonn diskutéiert haten, déi och
Bestanddeel dovunner sinn. Mir hunn lech dat op en Ta-
bleau gemaach wou mir lech och ausdeelen, fir datt Dir
dat kénnt visualiséieren. Dat sinn déi Schéma-directeu-
ren, déi am Kader vun PAG sinn, dat sinn 19 Steck, wou
d’Gemeng dann och deelweis Proprietaire ass vu Par-
zellen, respektiv awer just e klengen Deel vu Parzellen
huet well PAP Nouveaux quartiers sinn, wou Privatleit
Developpeur sinn a wou mir als Gemeng Co-Lotisseur
sinn, wou mir och vun de Privaten ofhangeg sinn, wat
d’Entwécklung vum PAP ugeet a wou mir dee klengsten
Deel vun Terrainen hunn, par rapport zum PAP, respektiv
zum Schéma directeur.

Deen Tableau deele mir lech aus, wou Dir ganz kloer ge-
sitt wat déi gesamt Surface ass, wat d'Surface ass,
déi d’'Gemeng huet a wat d'Surface ass, déi de private
Proprietairé gehéiert an dann natierlech och d’Astu-
fung PAP-Nouveaux quartiers oder eng ZAD, esou wWei
dat dann och de Moment am PAG dran ass. A fir dat
och kénnen ze veranschaulechen, deele mer dann och
all Fraktioun e Plang aus - och dat hate mer schonn am
Kader vum PAL gemaach, deen Exercice, also keen neie
Moment - wou Dir nach eng Kéier gesitt, wou déi ver-
schidde Sitte sinn, wou mer och déi Parzellen hunn am
Kader vun deene Schéma-directeuren, dat gétt engem
dann eng besser Vue d'ensemble. Dat sinn also 9 ver-
schiddene PAP-Nouveaux quartiers, respektiv ZADen,
sou wei et an eisem PAG, deen en vigueur ass, verzee-
chent ka ginn.

An da war jo d’Fro, wat sinn d'Ursaachen, firwat nach
net geplangt, respektiv, gebaut ka ginn? Ech mengen,
ech hunn lech schonn d’Anwerte ginn, mir sinn zwar
Co-Lotisseur, ma vu datt mir déi klengste Surface hu
par rapport zu de gesamte PAPen, wou déi privat Leit
hei sollen developpéieren, hu mir natierlech sécherlech
d’Meéiglechkeet, matzeschwatzen, wann de PAP de-
veloppéiert gétt, vu datt mer Co-Lotisseur sinn, ma
mir sinn eweéi gesot net a l'initiative well mer net déi
meeschten Terrainen hunn. Eng vun Are Froen hunn ech
och scho virdru beantwert, wéi vill Logement-d’urgencé
mer hunn? Mir hunn effektiv eent, dat mer frai halen,
wann effektiv wierklech e Brand ass, zum Beispill, dat
huet ee jo gesinn an eiser Nopeschgemeng, wann een
dar keng huet, ass een natierlech op anerer ugewisen.
Fir eis wier et kee Problem wa mer och do kénnen dat
mat Solidaritéit léisen, mir haten e Logement d’urgen-
ce an dat ass elo frai ginn an dat behale mer elo och
weiderhi frai fir dann och Leit kénnen do opzehuelen.

Da war eng Fro, kénne mer do eng detailléiert Léscht
kréien? Dat maache mer, dat schéisse mer elo no, dann
hutt Dir dat.

An da war déi lescht Fro, wou Dir gesot hutt, laut dem
Pacte Logement huet d’'Gemeng d'Meiglechkeet, pro
Dausend Awunner.innen zwou Wunnengen um fraie Mar-
ché ze lounen an se dann zu engem bezuelbare Loyer
weiderzeverlounen, dat wiere fir d’Diddelenger Gemeng
44 Wunnengen. Firwat notzt d'Gemeng Diddeleng dés



Meéiglechkeet net? Do muss ech soen, d’Gemeng Didde-
leng notzt déi Méiglechkeet net well et déi Méiglechkeet
tout court net gétt. Ech hunn am Gesetz vum Pacte
Logement nogekuckt, eis Servicer hunn dat nogekuckt,
eise Service Architecture et Domaines an eise Consell
Logement drop gesat, mir hunn am Logementsminis-
tere nogekuckt a menges Weéssens an hires Weéssens,
a mir hunn dat nach eng Keéier nogekuckt gétt, gétt et
esou eng Dispositioun am Gesetz net. Also kénne mir
déi Meéiglechkeet net notzen, wann d’'Gesetz esou eng
Dispositioun net virgesait.

Dat ass d’Antwert, déi ech op Ar Fro a ce stade ka ginn.
Wann iergendeng Keéier d’Gesetz esou eng Méiglechkeet
géif virgesinn, wann et geéif gednnert ginn, da kann een
op Ar Propos zeréckgraifen, ma d’Gesetz, dat deen
Ament en vigueur ass, gesait dat wat Dir hei gefrot
hutt, net vir Esou eng Dispositioun gétt et net. Dat
d’Ausféierungen zu Are Froen un de Buergermeesch-
ter- a Schafferot. Weéi gesot, mir hunn hei en Dossier
preparéiert, dee mir lech dann och garen ausdeelen,
dann huet jiddereen déi néideg Informatiounen heizou.
Dann hatt ech — mengen ech — alles beantwert wat ze
beantwere wier par Rapport zu Arer Fro. Ausser Dir
hatt nach eng Prazisiounsfro, da kénnt Dir déi natier-
lech stellen, dat ass dem Auteur oder der Autrice vun
der Fro émmer gestatt.

THESSY ERPELDING (DEI LENK): Jo, Merci fir déi Ant-
werten, et sinn elo keng Detailer ze froen, a wa mer
dann elo och d’Léscht kréien, soen ech op alle Fall vill-
mools Merci, well mir haten déi jo scho gefrot fir dass
mer e bésse wéssen, wou mer dru sinn. Zu der leschter
Fro, dann hunn ech do eng falsch Informatioun, déi ech
kritt hunn, ech kucken dat dann och nach eng Kéier no,
mé& wann Dir dat alleguerten nogekuckt hutt ... ech hu
mech do op eng Ausso verlooss an ech muss soen, dass
ech se net am Detail kontrolléiert hat. Gutt, maachen
dat dann och nach eng Kéier Merci fir all all d’Antwer-
ten.

DAN BIANCALANA (LSAP - BUERGERMEESCHTER):
Merci och, da kénne mer elo d’'Séance publique zoumaa-
chen an an de Huis clos iwwergoen.

MA° .
it  FETES ET MANIFESTATIONS

mionmons  FESTE UND VERANSTALTUNGEN

22 06. | S5 8" WRC.  KERMESSE D'ETE
09.07. |~ ' |

SOMMERKIRMES
Place Fohrmann

PETIT DEJEUNER EQUITABLE
Place de I'H6tel de Ville / 9h-11h

MARCHE DU MONDE
Place de I'H6tel de Ville / 11h-18h

SUMMER SPILL A SPAASS
Parc Le’h / 11h-18h

OVATION DES CHAMPIONS
EMPFANG DER SIEGERTEAMS
Hotel de Ville / 19h

SUMMERSTAGE
SYMPHONIC ROCK SHOW
Parc Le’h / 20h30

— EAT, BEAT & CULTURE
GUL,M FOODTRUCKS, DJ’'S & WORKSHOPS
&Dﬁgﬁtjﬂ” Place Thierry Van Werveke, NeiSchmelz
/ 11h-01h

Le collége des bourgmestre et échevins / Das Burgermeister- und Schoffenkollegium
Dan Biancalana, bourgmestre / Blrgermeister
Loris Spina, René Manderscheid, Josiane Di Bartolomeo-Ries, Claudia Dall’Agnol, échevins / Schoffen

